
ვაჟა ფშაველა – 160
დედაკაცს დიდი მნიშვნელობა 

აქვს კაცობრიობის ცხოვრებაში. 
კაცობრიობა შესდგება სხვადასხვა 
ერებისაგან, ერები ცალკე ოჯახე-
ბისაგან, ხოლო საძირკველი პირვე-
ლისა, მეორისა და მესამისა არის პი-
როვნება, ცალი ადამიანი; რამდენა-
დაც მათი შემადგენელი ადამიანები 
არიან სრულნი, ამაღლებულნი, გან-
ვითარებული და ბედნიერნი, იმდე-
ნადმე ამაღლებულია ოჯახი, ოჯახს 
გარეშე – ერი, ერს გარეშე – კაცობ-
რიობა. თავი და თავი, მაშასადამე, 
ოჯახის გონივრულად მოწყობა 
უნდა ვაღიაროთ, ხოლო ოჯახში უფ-
ლობს  დედაკაცი. დედაკაცს დიდი 

ძალა აქვს ოჯახში დიდზე და პატა-
რაზე; შვილების პირველდაწყებითი 
აღზრდა, რასაც უდიდესი მნიშვნე-
ლობა აქვს, დედის ხელშია; დედაა 
გადამწყვეტელი შვილების ბედიღბ-
ლისა, შვილის მომავალი უსათუოდ 
იმაზეა დამოკიდებული, თუ დედამ 
რა შთაბეჭდილებებით ასაზრდოვა 
შვილის ნორჩი, მაგრამ ღრმად აღ-
მბეჭდი გული და გონება... ამიტომ 
საჭიროა ყოველი დედა იყოს განათ-
ლებული, განვითარებული, რათა 
შინ ოჯახში და გარეთ საზოგადო-
ებაში სთესდეს თესლს კეთილისა, 
დიაღ, ესმოდეს დედაკაცს, შვილი 
როგორ აღზარდოს შინ, ოჯახში, და 

გარედ საზოგადოებაში რა აზრები 
გაავრცელოს, რას ემსახუროს, ვი-
ნაიდგან მას შეუძლიან დაამხოს ერი 
და კიდეც აღადგინოს.

როგორც დღეს, ისე მომავალში 
დედაკაცი უმთავრესად უნდა ემსა-
ხურებოდეს ოჯახს და შვილების აღ-
ზრდას. თუ ამას ღირსეულად შეას-
რულებს დიდს, ძალიან დიდ საქმეს 
გააკეთებს, დიდს ამაგს დასდებს 
თავის ქვეყანას. ვინც ამ მოვალე-
ობიდან გათავისუფლებული იქნება, 
იმას არას გზით არ აეკრძალების 
არავითარი კულტურული საქმე.

ვაჟა-ფშაველა
თხზ. 1985.გვ. 730

ქალთა შესახებ

თამაზ ჩიკვაიძე

ქართულმა ჭედურმა ხელოვნებამ ათასწლოვანი ისტო-
რიის მანძილზე განვითარების მაღალ საფეხურს მიაღწია. 
განსაკუთრებით ნაყოფიერი იყო X-XIII საუკუნეები, როცა 
ამ დარგმა განვითარების მწვერვალს მიაღწია. მომდევნო 
საუკუნეები მეტნაკლები დაცემით აღინიშნება მაგრამ 
მიუხედავად ამისა, გვიანფეოდალურ ხანაშიც იქმნებოდა 
საინტერესო ძეგლები. ამ პერიოდის  ქართველ ხელოვან-
თა შორის მამნე ოქრომჭედელი ერთ-ერთ საინტერესო და 
ნაყოფიერი ოსტატია. მისი ნამუ-
შევრებიდან როგორც მხატვრულ, 
ისე ისტორიული თვალსაზრისით 
ყველაზე საინტერესოა  სადგრის 
კანკელის წინ დასადგმელი ვერ-
ცხლის ჯვარი, რომელიც ამჟა-
მად  საქრთველოს  ხელოვნების 
სახელმწიფო მუზეუმში ინახება. 
ეს ჯვარი უკანასკნელ დრომდე  
ინახებოდა ჩხარის წმ გიორგის  
სახელობის ეკლესიაში, საიდანაც 
მან მუზეუმში დაიდო ბინა. ჩხა-
რის ეკლესაიში ის უნახავს ცნო-
ბილ ისტორიკოსს და გეოგრაფს 
ვახუშტი ბატონიშვილს. მისი 
ცნობიდან ირკვევა, რომ ჯვარი 
ყორანთიდან (ბოლნისი) გადა-
უტანიათ  ატოცში, სამცხეში და 
იქიდან ჩხარში.

ჯვრის მეცნიერული შესწავ-
ლა ეკუთვნის  აკადემიკოსს ექ. თაყაიშვილს, რომელმაც 
მასზე არსებული წარწერების ანალიზს საფუძველზე იგი 
XV საუკუნით დაათარიღა. ექვთიმემ ჯვარი ნახა 1920 
წელს.

,, _ჩემი ყურადღება ყველაზე უწინ მიიქცია ჩხარის 
ეკლესიის მთავარმა განძმა, კანკელის წინ დასადგურე-
ბულმა ჯვარმა. ჯვრის სიმაღლე  უქუდოდ  2 მეტრი და 30 
სანტიმეტრია, სიგანე 1მეტრი  და 6 სანტიმეტრი. ჯვრის 
ხე მელქვა უნდა იყოს  და ერთობ მძიმე. ჯვარი შეძერწი-
ლია  ოქროთი დაფერილი ვერცხლის ფირფიტებით . ცენ-
ტრალური  ფირფიტა თავის ვედრების  ფიგურებითურთ 
შეადგენდა სახურავს ჯვრის ხის სისქეში ამოჭრილი დიდი  
სანაწილისას, რომლის შიგნით არეები  სულ ოქროსი იყო 
და ერთი  ვერცხლის, მოთავსებული იყო ნაწილები, თავის 
ქალას ძვლები, ვითომდა წმინდა გიორგის ნაწილები და-
ფარული იყო  ხავერდის საფარებლით, რომელზეც ამო-
ქარგული იყო სახე ვეშაპის მგმინავი ცხენოსანი წმინდა 
გიორგისა’’.

ამჟამად ჯვარზე ოთხი საკმაოდ მოზრდილი დაუზი-
ანებელი  და რამდენიმე დაზიანებული  წარწერაა. გარდა 
ამისა მასზედ ყოფილა სხვა წარწერაც, რომელიც ახლა და-
კარგულია.

პირველი წარწერა ქარაგმების გახსნით ასე იკითხება:
წმინადაო გიორგი დაიცავ პატრონი ყვარყვარე და თა-

ნამეცხედრე  მათი პატრონი ანი და ძენი მათნი პატრონი 
მზეჭაბუკ და ქაიხოსრო.

მეორე წარწერა ქარაგმების გახსნით ასე იკითხება:
_ წმიდაო გიორგი დაიცავ პატრონი თემურ ყუთუნ 

მშობელნი ძმანი და ძენი მათნი.
შემდეგი წარწერა ეკუთვნის თვით ოსტატს, რომელიც 

იკითხება ქარაგმების გახსნით:
ქ. შეწევნითა ღვთისა და სრულ იქმნა იქ საუფლონი 

ხელით ოქრომჭედლისა  მამნეს და მისსა მეუღლეს ულუმ-

პიას. 
მეოთხე  წარწერა  ჯვრის ბოლოშია მოთავსებული და 

იკითხება ქარაგმების გახსნით:
წმინდაო გიორგი დაიცევ პატრონი სფირიდონ და 
თანამეცხედერე.
მათი პატრონი თინათინ და ძენი მათნი და ეგრეთვე  

პატრონი აბდულმისე და მეცხედერე  მათი პატრონი.
გულაშბენ და ძე მათი აჯბშერ და მეცხედრე მათი.
პატრონი გურდუხ ამათ ბატონო ბაშიან ჩუენა შენთანა.
მოყოლილით და შენთვის წამებული შენი დეკანოზთ 

შოთას შვილთა სვიმონა და ბასილიმ მოგჭედეთ.
რათა გუიხო წინაშე ღმრთისა წმინდაო გიორგი’’. 
ამ წარწერების თარიღის დადგენის საკითხმა თა-

ვის დროზე  დიდი დავა გამოიწვია. ბოლოს მაინც 
ექ.თაყაიშვილის  ვერსია  ირწმუნეს  თარიღად XV საუკუნე 
მიიჩნიეს, თუმცა იგი მცდარი აღმოჩნდა.

1941  წელს პროფ. ი. აბუალაძემ  და ქრ. შარაშიძემ გა-
მოაქვეყნეს მათ მიერ აღმოჩენილი ლექსად  დაწერილი ან-
დერძი სადგერის ეკლესიის დეკანოზის სვიმონ შოთასძი-
სა, რომელიც ყოფილა ამ ეკლესიაში დასვენებული წმინდა 
გიორგის ჯვრის მცველი და თანამყოლი. უფრო მეტიც, ეს 
მოვალეობა შოთასძეთა გვარს ,,დასაბამიდგან’’ ჰქონიათ, 

რასაც ის დიდ პატივად თვლის. გამომცემლებმა ყურადღე-
ბა  მიაქცეს  სვიმონ შოთასძის თავმოწონებას საკუთარი  
გვარით, რითაც ის მიანიშნებდა  თავის წარმომავლობით 
კავშირზე სახელოვან პოეტებთან, შოთა რუსთაველთან. 
ლექსში მოთხრობილია  ჯვრის მოჭედვის  ისტორია. მისი 
შინაარსი ასეთია: 

ვიწყოთ ცხორება,-წმიდისა გიორგის მეოხებანი,
მოდეგით ბრძენნი, რიტორნი დავბერნეთ, 
    დავჰკრნეთ ებანნი, 
პირველად ღმერთი ვახსენო, მადლითგან ზე განგებანი 
და მერმე ვთქუად სასწაულობა, წმიდის გიორგის 
    ქებანი.

ვაქოთ, ვადიდოთ მაღალი, ქალწულისაგან შობილი, 
ანგელოზთაგან ხმობილი, წინმეტყუეთაგან ქებული.
დიდი  ბრწყინვალე  გიორგი მის მიერ არს შემკობილი
და ჩვენ შოთასძენი მის კარსა ვართ დეკანოზათ  
    ხმობილი.

კვლა მოვისმენდეთ ქებასა წმიდისა გიორგისასა, 
ვინ ქმნა ურიცხვი კურნება ქალაქსა ლასიისასა, 
აწ მორწმუნენო, ვაქებდეთ სახელს, სამებისასა
 და შევამკობდეთ  გიორგის უბრწყინვალესსა  მზისასა.

აწ, წმიდაო მოწამეო, როდეს  ხორცით იქცეოდი, 
კერპთა ბომონნი შენ დამხუენ და ეშმაკთა  
    შეიპყრობდი, 
შენ წარმართნი მოაქციენ, სამებასა  ქებად ჰხმობდი 
და აქ მოსვენდა თხემი შენი და ტაძარსა მოაწყობდი.

მე სვიმიონ, დეკანოზმან ვიწყო შენი ბრწყინვალება, 
თქუა თუ მომცემს გონებასა, ანუ შემწევს-რე განგება, 
ყოველთა თემთა  ცის კიდემდის  ჰფარავს შენი 
    მეოხება  
და ჩვენ გუარჩამო შოთასძეთა  გუჭირვებია 
    თქვენი  ხლება.
 
აწ, წმიდაო, ეს სადგერი შენ ირჩიე წილად შენდა,
 თვით ბრწყინვალე გუამი შენი განათლდა  და აქ 
    დაშენდა 
შენ მოჰფინე ძლევა შენი, მით ეს თემი და-ცა-შუენდა, 
და ყოვლსა თემსა უხაროდა, ვინცა ამას მოისმენდა.

აქ აღიშენე  მკურნალო, სადგურად ეს ტაძარია, 
ყოველთა თემთა გაითქუა შენ საწაულთა ზარია, 
ცისკიდეთამდის აქ მოვლენ, სადაც  არს ხმელთ 
    სამძღვარია 
და თურქთა, სპარსთა და არაბთა გამართეს  
    აქ ბაზარია.

მამნე ოქრომჭედელი და სადგერის ჯვარი 

ნახ. უჩა ჯაფარიძისა

პროზა

გაგრძელება გვ.8  

ანზორ   სიფრაშვილი
     
მეფის წასვლის შემდეგ, რომელსაც სპას-

პეტი ჯუანშერიცა და მარგვეთის, წუნდისა  
და  ხუნანის  ერისთავებიც გაჰყვნენ, მათს 
უკან კი ტფილისის პირველ ბრძოლაში  გამარ-
ჯვებულმა ქართლელებმა ტყვედ ჩაგდებული  
სპარსელები  ცხვრებივით  გაირეკეს, მდინა-
რის  პირას მხოლოდ რამდენიმე მეომარი დარ-
ჩა: ვარაზი, დაჭრილი  ძმები  ქისიყელები და 
დობრინია სლავონი. ჭრილობები ყველას  აწუ-
ხებდა,  მაგრამ  წარბსაც არავინ ხრიდა და არ 
იმჩნევდა, რადგან იცოდნენ, რომ თითოეული  
მათგანისთვის ეს სისუსტე მეორე დღესვე სა-
ქილიკო და სამასხარაო გახდებოდა.

– ახლა ამ გამარჯვებას ერთი კარგი პურ-
მარილი მოუხდებოდა, – წამოიწყო ძმებს  შო-
რის  ყველაზე უფროსმა,  ჯუგამ  და  ვარაზს  
ისე  გადმოხედა,  თითქოს  მის   თანხმობასა 
და მხარდაჭერას ეძებსო.

პურ-მარილ-ღვინო-თქო, თორემ ცარიელ 
პურსა და მარილს რა თავში ვიხლი, – შეუსწო-
რა ტიბამ.

– მართლაც  უპრიანია ჩვენზე კარგი სვე-
ლი  ხელადა და შამფურზე   შემწვარი  სუკები, 
– გაეხმაურა  მაჩხაც,  მისი  მომდევნო  სახ-
ლიკაცი.

– მერედა, განა ახლო-მახლო დუქან-ფუნ-
დუკები ცოტაა? – ტიბამ  ახლა  უკვე  ნერწყვი  
გადაყლაპა, ჩვენთვის  პურ-მარილს რომელი 

მეფუნდუკე  დაზომავს?
მაგრამ ვარაზმა  სამივე შეაჩერა:
– აქვე, ცოტა მოშორებით, რუსთავისკენ, 

დედაჩემის ბიძაშვილი მეგულება, – ხმადაბ-
ლა თქვა  მან, – კარგა  ხანია  არ  მინახია... 
სხვიმის დროს ხშირად ვნახულობდი   ხოლმე... 
ახლა კი ხუთი წელი მაინც იქნება... ადრე  ღა-
რიბ-ღატაკი იყო, მერე კი  ხმა  მომივიდა, ბა-
რაქას  ეწიაო... პურიც ექნება და მარილიც... 
ღვინოს ხომ ნუღარ იტყვი!

– რაკი ასეა, წავიდეთ! – მყის  დაეთანხმა 
ჯუგა, – ისე მომამშია ამ ბრძოლამ, ახლა ერთ  
ცხვარს შევჭამ თვალდაუხამხამებლად!

– ძვლებიანადა? – ეშმაკურად  ჩაუკრა  
თვალი ტიბამ მაჩხას.

– ძვლებიანადაც და რქებიანადაც!
ვაჰ! ემანდ განზე ვიაროთ, ბიჭებო, ჩვენც 

არა გვავნოს რა!
– ჰო, განზე იარეთ, ვიდრე ვარაზის ბიძაშ-

ვილამდე მივაღწევთ, არ შემომეჭამოთ!
– ყელში რო გაგეჩხიროთ?
– დამაცა, კაცო, წყალი მაინც დავლიო, 

თუ ღვინოს ვერ იმეტებ ჩემთვისა! – ჯუგამ 
მტკვრიდან ჯერ პეშვით მოსვა წყალი, მერე კი 
ნაიარევი ხელი მდინარეში ჩაყო და  ჭრილობა 
ფრთხილად ჩამოიბანა.

– ვარაზო, სახელი მაინც გვითხარი იმ შენი 
ბიძაშვილისა, ეგრე ნაუცბადევად რომ  მივად-
გებით, არ კი შევაშინოთ! – გადასძახა  მეგო-
ბარს ტიბამ, რომელიც ასევე  მუჭებით სვამდა 
წყალს და სახესაც ისველებდა.

ვიდრე ვარაზი პასუხს გასცემდა, მაჩხამ 
დაასწრო:

– ან მიგვიღებს კია ის შენი ბიძაშვილი? ვა-
ითუ გვიფრინოს სახლიდამა!

– ვინა, შიშომ, ჩემმა ბიძაშვილმა? – გაი-
ოცა ვარაზმა, – ერთი საწყალი კაცია, მაგისი 
ავი არავის გაუგია, თუ კი რამე აქვს ყველას 
ეხმარება, მაგრამ როგორც ხდება ხოლმე,  ბუ-
ნებასაც დაუჩაგრია და ადამიანსაც.

– ეგ როგორა? – შეეკითხა ტიბა.
– როგორა და, ხო ნახავთ, ცალი ფეხით 

კოჭლია და ცალი თვალით კიდე ბრმა, ვინც  
დაინახამს ხოლმე, პირს გვერდზე მიიბრუ-
ნებს, ემანდ არ დავინავსოთო. დღე და  მოსწ-
რება უსაქმოდ ვერავინ ნახავს, განა ტარამანა 
ვინმეა, გავიგე ცხვარიცა ჰყავს  და  ძროხაც, 
ქოხიც ჩაუდგია და  მუშაობით  სიქა აქვს  
თურმე  გაცლილი.

– მერმე?
– მერმე  ისა, რომ ამ თავისი ნაკლის გამო 

ისეთი მორცხვია, თვალს ვერავის  უსწორებს, 
ქალებს ხო, მით უმეტეს.

– ქალებსაცა? ერთი შეხედე, ამ უკაცობა-
ში ეგ აზნაურივით უნდა იჯდეს ქალებშია!  

– აზნაურივით არა! აგე კაცმა ოთხი ათე-
ული მოლია და ცოლ-შვილი ჯერაც არა  ჰყავს!

– ბიჭოს, საიდან ეყოლება, თუ ქალების 
დანახვაზე ელეთ-მელეთი მოსდის? გამიგია, 
მორცხვობამ მთა მოდრიკაო, მაგრამა, დიაცი 
ხომ მთა არ არი! ქალებსა, შვილოსან,  გაბედუ-
ლი ბიჭები უყვართ, თავმომწონეები, რო მერე 
თავადაც თავი მოიწონონ  ქმრებითა!  შორს 
არი კიდევა? – ტიბამ ხელი მოიჩრდილა და წინ 
გაიხედა.

– არა, აგე იმ გორაკს შემოვუვლით და...
– ჰო, თორემა, შიმშილით ლამის არი, იმ 

ირემივით დავვარდე, კამეჩს რომ გაეჯიბრა  

სირბილშია...
– კარგი, კარგი, საცაა მივალთ...
მართლაც, როგორც კი გორაკს შემოუ-

არეს, წინ, პატარა ტაშირზე ძეძვის ეკლით  
შემოღობილი ეზო გამოჩნდა, ეზოს ერთ კუთ-
ხეში ალიზის ქოხი წამომჯდარიყო, მეორეში 
კი ისლით გადახურული ბაკი მოჩანდა, რო-
მელშიც რამდენიმე ხბო ირეოდა.  მოშორებით 
კიდევ ერთი შემოღობილი იხილვებოდა, სა-
დაც, მოსულთა გასაკვირად,  მშვენიერ შველს 
მოკრეს თვალი თავის ნუკრთან ერთად. ჩანდა, 
ამ ყველაფრის  პატრონი დიდი მშრომელი, 
მოხერხებული და პირუტყვთა და ნადირთა 
კარგი  მცოდნეც იყო. იქვე ირეოდნენ ცხენე-
ბი,  შორიახლოს რამდენიმე ძროხა და  კამეჩი 
იცოხნებოდა, უფრო შორს კი თხები და ცხვრე-
ბი ძოვდნენ და მათი კიკინი აქამდე  აღწევდა.  

მთელ ამ ცხვარ-ძროხასა და პირუტყვს პა-
ტარა, ათი-თერთმეტი წლის ყმაწვილი  მწყემ-
სავდა, რომელიც იქვე, ახალგაზრდა კაკლის 
თხელ ჩრდილში მიმჯდარიყო.

– ე, ბალღო! შიშო სად იქნება, შენ გეცო-
დინება? – დაუძახა ვარაზმა, როცა იმ ხეს  მი-
უახლოვდნენ.

– ვინა, მამაჩემი? წეღანა სახლში იყო, – 
გამოეპასუხა ბიჭი და მისმა პასუხმა ვარაზი  
სახტად დატოვა.

– მამაჩემიო? ვინ მამაშენი? – შეუბრუნა 
კითხვა ვარაზმა და გაოცების ნიშნად ტუჩა-
მობრუნებულმა მეგობრებს გადახედა.

– შიშოზე  არ  მეკითხები,  ძია?
– ჰო, შიშოს ნახვა მინდა, შენ კი მამაშენზე 

მეუბნები, – გაუბრაზდა ვარაზი.
– აკი გითხარი, ძია, შიშო მამაჩემია-მეთქი. 

მამი! ჰაი, მამი!
– ჰოო! აქა ვარ, ბიჭო, აქა!
და, ამ სიტყვებზე ისლით გადახურული 

ბაკიდან კოჭლი კაცი გამოჩლახუნდა, რომელ-
საც თავი ისე გვერდულად ეჭირა, რომ აშკარა 
იყო მხოლოდ ცალი თვალით  ხედავდა.

– მამი, აი შენა გკითხულობენ ესენი! – და-
უძახა ისევ ბიჭმა.

– აბა, ვინა? – შორიდანვე გაიფაციცა ში-
შომ ერთადერთი თვალი და როცა ერთ-ერთ  
მოსულში ვარაზი იცნო, სიხარულით ხელები 
გაშალა და რაც შეეძლო,  გამოიქცა: – ვარაზო! 
შენა ხარ? უჰ, შენ კი გენაცვალე! მოდი, კაცო, 
მოდი, შენი მეგობრებიც  წამოიყვანე, რაღას 
უდგახარ! დედაკაცო! დედაკაცო-მეთქი! ნახე, 
ჩვენი ვარაზი გვეწვია,  ჩემი ბიძისწული!

– შიშო ხან ვარაზსა და მის მეგობრებს იწ-
ვევდა, ხან ცოლს გასძახოდა, ეტყობოდა,  რომ 
ეს სტუმრობა მართლაც ძალიან გაუხარდა და 
ვერ ისვენებდა:

– ვარაზო, ჩემო ძმაო! – ეხვეოდა ნათე-
სავს, – წამო, წამო, შენი შიშო ის აღარ არი,  
ახლა ნახე, როგორ გიმასპინძლოთ, როგორ 
მოგალხინოთ! კარგი სტუმარი კერასაც    გა-
უხარდებაო! მაგრამ ჯერ ჩემი ცოლი უნდა 
გაგაცნო! ეს კი ჩემი ბიჭია! ყვინჩილ,  მოდი 
აქა! სხვა სახელი ჰქვია, ყვინჩილა მე დავარქ-
ვი! წადი, ის დოლა თხა დამიჭირე, დიდი ხანია 
დაკვლას ვემუქრები. აკი გითხარ, ვარაზო, 
ჩემი შვილია-მეთქი, მაშ! 

ვარაზს ვეღარაფერი გაეგო: მას თავისი 
ნათესავი სულ სხვაგვარი, უბედურ-უბადრუ-
კი,  გასაწყლებულ-გასაცოდავებული ახსოვ-
და, რომელიც თავის დროზე იმდენად აიგდეს  
თანასოფლელებმა, რომ მამა-პაპეულ მიწურ-
ში ვეღარ გაჩერდა და ერთ დღეს  სადღაც 
გაიპარა. ვარაზმა მხოლოდ ორი წლის შემდეგ 
მიაგნო ამ უდაბნოში  შეხიზნულს, რომელსაც 

მზე-წვიმისგან დასაცავად რაღაც მოექოხები-
ნა და თავს ძლივ-ძლივობით იმით ირჩენდა, 
რომ უცხო სოფელში მენახირედ დამდგარიყო. 
მერე კარგა  ხანი მისგან არაფერი სმენოდა და 
მხოლოდ მოგვიანებით მოუტანეს მწყემსებმა 
შიშოს ბედის წაღმა წასვლის ამბავი.

როდესაც სტუმრები სუფთად დაგვილ სო-
ხანეზე ჩამორიგებულ, ქარ-წვიმისაგან   გათ-
ლილ-გაპრიალებულ ოთხკუთხა ქვებზე ჩამო-
რიგდნენ და შუაში ვიღაცის უშნოდ გამოხარა-
ტებული მოგრძო ხის დაბალი მაგიდა ჩაიდგეს, 
ზედ რომ გამხდარმა, მაგრამ თავისებურად 
ეშხიანმა დიასახლისმა საჭმელები ჩამოარიგა, 
კოჭლმა მასპინძელმა  ვარაზს  მხოლოდ მა-
შინ გაუმხილა საიდუმლო თუ როგორ მოვიდა 
დღევანდელ  დღემდე და როგორ შეძლო ადა-
მიანურად ცხოვრების მოწყობა.

ჯუგა, ტიბა, მაჩხა და მათთან ერთად დობ-
რინია-სლავონიც რომ გემრიელად  იქნევდნენ 
ყბებსა და თიხის მოზრდილი ჯამებით ცივ-ცივ 
ღვინოს ხარბად ეტანებოდნენ,  ვარაზი შიშოს 
მონათხრობს პირდაღებული უსმენდა და გა-
ოცებისგან ლუკმის პირში  ჩადებაც ვერ მო-
ეხერხებინა:

– ამ არემარეში დილიდან შუადღემდე რო 
იარო, კაცს ვერსად წააწყდები, ვერცა ნალბან-
დსა და ვერცა მაზმანსა, – დაიწყო შიშომ, რო-
მელიც ლაპარაკისას მალ-მალე  წამოხტებოდა 
და იქვე ცეცხლზე ჯაჭვით ჩამოკიდებულ თან-
გირა ქვაბს, რომელშიც  ციკანი იხარშებოდა, 

ხის ქაფქირით ქაფს მოხდიდა ხოლმე, – მარ-
თალია ნათქვამი,  რომაო: ავი მეზობლის ჭი-
რიმე, კარგი რაღა იქნებაო, მაგრამა, სიმართ-
ლე გითხრათ,   სწორედ იმიტო დავსახლდი აქა, 
რო ვერავინ მნახავდა და ვერც ჩემს მოქცეულ 
ფეხზე  დამცინებდა, ვერც ამ უჩინო თვალზე. 
არავისთვის მიკითხავს, ისე დავსახლდი. ხომ  
გაგიგონიათ, ადგილი ვისიაო და ვინც მოხნა 
და დათესაო. თავიდანა ძალიან გამიჭირდა, 
ზოგჯერ ულუკმაპუროდ ორი-სამი დღე გამი-
ტარებია, ჩიტებს ვუგებდი  კაკანათსა და რო 
მოვიხელთებდი, ბალღივით მიხაროდა. აგერ 
იქით, რამდენიმე ველური პანტა დგას, – გაიშ-
ვირა ხელი, – იმით ვისველებდი პირსა. ერთ-
ხელ ფარამ  ჩამოიარა, როგორღაც ჩემსავით 
კოჭლი თხა დარჩათ, ვერ გაიგეს თუ ძებნა 
აღარ  დაუწყეს, ის თხა დედალი აღმოჩნდა, 
თანაც, მაკე და მალე ორი ციკანი მოიგო... მეც 
ვიწვალე, რუ გამოვიყვანე მტკვრიდამა... ადრე 
ამდგარი ჩიტი ნისკარტს იწმენდს, მძინარა – 
თვალებს იფშვნეტავსო. სიმწრით დავბარე, 
ვაით დავთესე და ვაგლახით  ავიღე მოსავა-
ლი... მაგრამ რად გინდა... დაიცა, ვნახო ხომ 
არ მოიხარშა... არა, ცოტა  უმია. ორი წლის 
თავზე ერთმა ლაშქარმა ჩამოიარა, რაც რამე 
მქონდა, დამიწიოკა და გამინადგურა, დავრჩი 
ცარიელ-ტარიელი...

ტიბა, ჯუგა და მაჩხა თან მასპინძელს უს-
მენდნენ, თან ღვინოს ისხამდნენ, რომელიც  
საოცრად გემრიელი აღმოჩნდა, დობრინია კი 
ხმას არ იღებდა და საჭმელს, რბილი იყო თუ 
მაგარი, ღონიერი ყბებითა ფქვავდა. 

– ვიდრე ჩვენი მეფე, იმისი სახელის ჭი-
რიმე, ტახტზე არ ავიდა და მტერსაც და  მოყ-
ვარესაც თითი არ დაუქნია, მანამდე, ვისაც 
მოეპრიანებოდა, ზოგი აქეთ, ზოგი  იქით, 
მოვიდოდა და გვაოხრებდა. როცა მეფე ლაშქ-
რობიდან დაბრუნდა – ეეხ, მეც მინდოდა თან 
გავყოლოდი ოვსებზე სალაშქაროდ, მაგრამა, 
ვის რაში  ვჭიროდი – მაშინ კი ვეღარ ბედავდ-
ნენ ჩვენს დაწიოკებასა...

– ცოლიც მაშინ შეირთე? – ჩაურთო კითხ-

ვა ვარაზმა.
– ცოლი? მაშა! არ გაგიგონიათ: ავ დროს 

ცოლი შეირთე, კარგ დროს გამოგადგებაო!   
თუმცა  მე კი არ შევირთე, თვითონ შემირ-
თო, – გაიცინა შიშომ და იმავე ქაფქირით  
თანგირადან ციკნის უკვე მოხარშული მოზრ-
დილი ნაჭრები თიხის ჯამში  ამოიღო, – ეგეც 
გითხრათ? – იკითხა, თორემ ეტყობოდა, რომ 
ლაპარაკის იშტაზე იყო მოსული.  ან  კი რო-
გორ არ იქნებოდა, როცა ახლო-მახლო კარგა 
მანძილზე ცოლ-შვილის გარდა  კაცი არავინ 
ცხოვრობდა, ვინც ხმას გასცემდა და შეეძრა-
ხებოდა. 

– გვითხარი, გვითხარი! – წამოიძახა ჯუ-
გამ და ციკნის ხორცს წაეტანა, მაგრამ ცხელს 
ხელი ვერ მოჰკიდა, ისევ თაფახზე დადებულ 
ყველს მოატეხა მოზრდილი ნაჭერი და  ნახე-
ვარი დობრინია  სლავონს  შესთავაზა.  მანაც  
ჩამოართვა  და  მასპინძელს  მიმართა: 

– ბუდი ნა ტებე მილოსტ ბოჟია, ი ნა ჟენე 
ტვოეი, ი ნა ჩადეხ ტვოეი!

– რაო, კაცო, რა მინდაო? – გაოცდა შიშო, 
– ე რა უცნაურად ლაპარაკობს?!

– დაგლოცა თავის ენაზე, – განუმარტა ვა-
რაზმა, – სლავონი დობრინიაა, ძალიან უცხო 
და  შორი ქვეყნიდანაა, მეც არ ვიცი საით არი, 
ნიკოფსიაში რომ ვიყავით, იქიდან  წამოგვყვა.

– ჰოო, მეც არა ვთქვი, ხო არ მაგინებს-
მეთქი, – გაიცინა შიშომ და განაგრძო: – ჰოდა,    
ცოტა რო ამოვისუნთქე და ზოგი თხა გავიჩი-

ნე და ზოგი ცხვარი, მოსავალიც მოვიწიე  და 
ლობიო აქეთ დავაბინავე, ნიორი და ხახვი კი 
გალებად ჩამოვკიდე, ერთ ღამეს დაღლილი 
ვისვენებდი...  – და შიშომ უცებ სიტყვა შეცვა-
ლა, – კაცო, ვარაზო, ლაპარაკი  გამიგრძელ-
და და რო ვერა გკითხეთ, საიდან მოდიხართ? 
საომრადა ხართ ჩაცმული  და ბრძოლა ხომ 
არაფერი იყო ახლო-მახლო?

– იყო, მცირეოდენი იყო, მაგრამ ეგ ხომ 
ჩვეულებრივი ამბავია...

– როგორ, ჩვენს მეფეს შეებრძოლა ვინმე? 
გაუბედეს ჩვენს ვახტანგ მეფესა?

– გაუბედეს და კიდეც მიიღეს საკადრისი...
– ჰოო... მაგაში ეჭვი არ მეპარება... ღმერ-

თმა კი გაუმარჯოს ჩვენს მეფე ვახტანგსა...
– გორგასალსა! – შეაწია ჯუგამ.
– ვისა? – გაოცებით შედგა შიშო და ჯერ 

ჯუგას გადახედა, მერმე ვარაზს, – ეგ რასა  
ნიშნავს?

– ჰო, აგრე შეარქვეს დაზაფრულმა სპარ-
სელებმა, რადგან მგლისთავიანი მუზარადი  
ჰხურავს ხოლმე. გორგასალი, ესე იგი, მგლის-
თავიანიო, სპარსულად.

– ღმერთო, იდიდოს შენი სახელი! – პირ-
ჯვარი გადაიწერა შიშომ, – მგლისთავიანიო?  
სწორედ უთქვამთ, მაგრამ დავიწყებიათ, რომ 
ჩვენს მეფესა მუხლიც მგლისა აქვს,  გამძლე-
ობაც და შეუდრეკელობაც! სწორად შეურქ-
მევიათ ეგ სახელი! იფ, რა კარგად  ითქმის: 
„გორ-გა-სალი!” მართლა გორგასალია, ვენაც-
ვალე სიყმეში! – ამ სიტყვებზე  შიშო წამოდგა 
და სადღაც გაუჩინარდა, ალბათ, სუფრისთვის 
რაიმეს შემოსამატებლად.

ვარაზს, ცოტა არ იყოს, გაუკვირდა თა-
ვისი ნათესავის დაწყობილი და გულიანი  სა-
უბარი, მაგრამ ნასიამოვნები კი დარჩა რომ 
მეგობრებს ტლუდ და ტეტიად არ  წარუდგათ 
და ცოტაოდენი სიტყვა-პასუხი იმანაც შეძლო. 

– არა, მართლა რა მედგრად იბრძოლა 
ჩვენმა მეფემ! – ვარაზსაც აეშალა ლაპარაკის  
საღერღელი, – ის რომ არ მოგვშველებოდა, 
წასული იყო ჩვენი საქმე. ჩვენ კიდე, თუ  დავ-
მარცხდებოდით, ის ოხერი სპარსელები მთელ 
ტფილისს ააწიოკებდნენ, მიანგრ-მოანგრევდ-
ნენ და რაც აქამდე აგებულა, სულ მიწასთან 
გაასწორებდნენ.

– მაშ, მაშ! – კვერი დაუკრეს ძმებმა, – წინ 
რაღა დაუდგებოდათ! მეფე რომ ბრძოლაში  
არ ჩაბმულიყო, სპარსელები ერთიანად გადაგ-
ვთელავდნენ და ცოცხლებს აღარავის  დაგვ-
ტოვებდნენ.

– ეგ ამბავი მეც გავიგე, რომაო, მეფე ქა-
ლაქს აგებს და ტფილისი  დაარქვაო, – წამოიწ-
ყო ისევ დაბრუნებულმა შიშომ, – ამას წინათ 
ერთი მოზრდილი ხურჯინი  საჭმელ-სასმე-
ლით გავავსე და ახალ ტაძარს რო აშენებენ, 
აიმ მომაღლო ბექობზე,  იმის მშენებლებს ავუ-
ტანე ერთი საპალნე ღვინოცა. რაც მე იმათა 
მლოცეს! – და ისევ  სადღაც  გაჩლახუნდა. 

– მოიცა, შენ ხო არ იყავი ისა, ცხენს რომ 
მოერეკებოდა და მშენებლებს გასძახოდა:  – 
ღვინით პირი გაისველეთო? თუ მაგრეა, მახ-
სოვს, მეც იქ გახლდი მაშინა, – მიაძახა  ტიბამ 
და მერე დანანებით თქვა: – მაშინ ჩვენი დე-
მეტრე ერისთავიც იქ იყო, მეფეს  ახლდა...

– დემეტრე? – წამოეშველა მაჩხა, – ჰო, რა 

ვახტანგ  გორგასალი
(ნაწყვეტი ისტორიული რომანიდან)

პოეზია

ნინო მშვიდობაძე

უჩვილო აკვანი

გთხოვ, მაპატიე, ჩემი ბრალი 
სულაც არაა,
რომ არ ვარ დედა და აკვანში 
არ გიზრდი შვილებს...
...
სხვენში ინახავს ორ აკვანს დედა...
ხარატულ აკვანს,
ლებანოზის ხისგან გამოთლილს,
ოდესღაც თავზე რომ დამღეროდა...
ახლა კი:
სხვენში უსაქმურად დგანან აკვნები...
სევდიანობენ...
პერიოდულად ჩამოაქვს დედას,
მზეს ანახებს, წმენდს, ასუფთავებს...
ირწევიან აკვნები ნელა,
მინებებული ნაჩვევ ხელებს,
ნაჩვევ სითბოსაც.
...
მაპატიე, რომ ვერ ვივარგე...
ჩემი ბრალი სულაც არაა,
რომ ვერ გავზარდე აკვანში ჩვილი,
ვერ გავხდი დედა...
რომ არტახები ვეღარავის 
გადავუჭირე,
რომ ძუძუც ისე ჭკნება და შრება –
რძე კი არადა, შეახმა სევდა...
...
მომეცი ძალა: სხვებს ვუწილადო
საჩემშვილებო სიყვარული 
და მოფერება...
მომეცი ძალა,
ისევ ისე რომ შემიყვარდეს...

პროცესია
(ვუძღვნი მშობლებს)

კითხვები თავს იკლავენ, 
როცა პასუხები არ გვაქვს...
შენ ზიხარ და გრავიტაციის 
რაობაზე ფიქრობ...
შენ ზიხარ და გგონია, რომ 
გიყვარს დედამიწა...
დედები კი შვილებს ჰყიდიან...
მკვდარი ხარ შენ...
იმ მკვდრებივით ხარ,
აქეთურებს რომ მიგველიან,
მათ საფლავებზე ფეხი რომ 
დავადგათ,
ქვებზე მიყინულ მათ სახეებს მტვერი 
რომ გადავწმინდოთ...
არადა აქ...
შვილები ხან ფოთლებად იქცევიან,
ხან ფანჯრებიდან გადმოიფრენენ და 
მიდიან...
უარაფრო თვალებით მიდიან,
უარაფრო აწმყოთი და მომავალით და
გვიტოვებენ კითხვებს,
რომლებიც თავს იკლავენ, 
რადგან პასუხები არ გვაქვს.
არავინა ხარ შენ,
რადგან მამებიც ჰყიდიან შვილებს...
მამაშენს კი შენთვის არცკი უყვირია...
ყველა სამარე პირღიაა...
სმენა დახშულია და სიტყვები 
ყინვის ეკლებად ქცეულან...
რაღა უნდა თქვა...
ზიხარ და არცთუ დახვეწილი 
პროფილით
გრანელის პოეზიას აგემოვნებ...
ქუჩაში პროცესიამ ჩაიარა:
მშობლები შვილებს მიასვენებენ...
ქუჩაში პროცესიამ ჩაიარა...
გაყიდული შვილების პროცესიამ...
შენ კი ზიხარ და...

მერე ისინიც დაგველოდებიან –
ჩვენ ჩვენი შვილები,
ფანჯრებიდან გადმოფრენილები,
ხეებს ფოთლებად გამობმულნი,
შვილები,
იქით რომ უნდა ევლოთ ჩვენს 
საფლავებზე...
დაგველოდებიან –
და სამდურავიანი მზერით პასუხებს  

      მოგვთხოვენ კითხვებზე,
რომლებიც უპასუხოდ მათსავით 
თვითმკვლელები გახდებიან...

სიკვდილისწინა `იავნანა”

ხელებში მაკვდება ნოემბერი...
სიკვდილისწინა „იავნანას” ვღიღინებ
და ტანს ვაყოლებ გამოგონილ 
ჰანგებს...
დღის ყველა მონაკვეთი ისე 
შემზარავად ჰგავს ერთმანეთს...
დღეს აღარა აქვს დრო და ვერ ვხედავ 
განსხვავებას
გათენებასა და დაღამებას შორის.
ხელებში მაკვდება ნოემბერი...
ხეები ჩემს თვალწინ შიშვლდებიან და 
შემზარავად მოჰგვანან
შვილმკვდარ დედებს,
ისე შემზარავად, თვალს ვარიდებ,
რომ აღარ დავინახო...
შვილი რომ მყოლოდა, ამ ასაკისა 
იქნებოდა,
აგრესიას რომ ვერ მალავს და მთელ 
ჩემს თაობას დედას აგინებს,
გაურკვეველი მიზეზების გამო...
მაგრამ შვილი რომ მყოლოდა, 
სხვანაირად გავზრდიდი...
და მადლობა ღმერთს, რომ არ მყავს,
გადაუვლიდნენ...
მე კი ღია ჭრილობასავით 
მუდამ მტკივა
ჩემი სისხლისფერი სიყვარულის ხან
მოკლე თავგადასავალი...
ადამიანის ტრაგედია უღმერთობიდან 
იწყება...
ხეები ზეზეურად შიშვლდებიან და 
ტრაგედიები არცკი ანაღვლებთ,
ეს მხოლოდ ჩემთვის ჰგვანან ისინი  
შვილმკვდარ დედებს და
ეს მსგავსება ისე შემზარავია, რომ 
თვალს ვარიდებ...
კვდება ნოემბერიც...
სიკვდილისწინა „იავნანას” ვღიღინებ 
გამოგონილი ტექსტით
და გამოგონილი ჰანგებით ტანს 
ვაყოლებ...
შვილი რომ მყოლოდა,
„იავნანა” ეგებ მისთვის მემღერა, 
მაგრამ ახლა, 
როცა ხეები მიკვდებიან,
როცა შემოდგომა მიკვდება,
როცა დღე უდროოა და განსხვავებას 
ვეღარ ვხედავ 
გათენებასა და დაღამებას შორის,
სიკვდილისწინა „იავნანას” ვუმღერი 
ნოემბერს...
და დეკემბრისთვის ვიმზადებ სხეულს,
რომ აღარ შემეშინდეს.

ფრანგული LA GAPRICE
(ფრანკომანის დღიურიდან)

არომატი აქვს საღამოს –
კალვადოსის...
როგორ მენატრები,
რომ იცოდე –
მოხვიდოდი...
ფერია მარტინის –
SHABO ROUSE-ის
მე მხოლოდ გელოდი...
სხვა აბა, რა ვიცი...
და გზებზე დაქცეული თვალებით
გავყურებ
შარას და შუკას და შესახვევს...
წუხელ კესანები დავისიზმრე,
რომ სასიზმრეთში მენახე...
რძისფერი ნისლია და ვსვამ 
მარტინის...
სიდრი ზედმეტად მეტკბილება...
შენი სიყვარული არაა ადვილი...
გადაყვარება კი – მეძნელება...
CHATEAU BORDEAUX-ში 
დავისვენებთ –
ვოცნებობ,
განა მეკრძალება...
LA TACHE-ს არომატით გაჯერებულ
ჰაერს ვისუნთქავ და
გეკრძალები...
და ხალები...
ამარტისფერები –
მინდა გამოძერწო მაგ ხელებით...

ვსვამდეთ ბორდოს და ვისრუტავდე
შენს უჩვეულო მოფერებას...
გზებზე დაქცეული თვალებით 
გავყურებ
შუკებს კი არადა, ავენიუს...
ვწევართ და შენი ხელები მაქვს 
სასთუმლად...
ჭორები? – სულ იქნება –
AVEC NOUS.
დღეს დღეა –
ფრანგული კაპრიზების,
ვისიზმრებ კესანებს და თითქოს:
მე –
ფერები,
ანუ ერთმანეთის ფერებში 
გადავდივართ,
ჩემო სინიორო...
არომატი დაკრავს ჩვენს კოცნებს
კალვადოსის,
მინდა თვალებში მიყურებდე...
საღამო –
ფრანგული კაპრიზების...
ვუსმენდეთ გასიონს და
ვივსებოდეთ 
ერთმანეთით...

რექვიემი სულისთვის
მიმოყვებიან ქარებს ნივთები,
ანდაც სიზმრები გაჰყვებიან წყალს,
ჩვენ რომ ვუყვებით...
და მეცოდება ქარი,
დარდივით რომ ვატანთ ნივთებს,
და მეცოდება წყალი,
სამუდამოდ თან რომ უნდა ატაროს
ჩვენი შემაშინებელი სიზმრები
და ხანდახან საკუთარ თავს 
ვუბრაზდები:
წყალი და ქარი რა შესაბრალისია,
როცა დედამიწა სადაცაა კარგა ხნის 
დაგროვილი
ნახველივით
ამოახველებს ჩვენ მიერ ჩადენილ 
თითოეულ ცოდვას.
ამოახველებს ვულკანებად, 
წყალდიდობებად, 
ქარიშხლებად,
მიწისძვრებად...
აბა, სანამდე შეიძლება ითმინოს,
გვითმინოს,
მოგვითმინოს...
ქარებს წაყოლილი ნივთები და
წყალს გატანებული სიზმრები ხომ 
არაფერია იმასთან შედარებით,
რასაც ყოველ წამს ჩავდივართ.
ხანდახან აღარ მინდა ვიყო ადამიანი,
ხე მინდა ვიყო – რომელიც არასოდეს           
არავის შეაქცევს ზურგს,
ან ჩიტი – თუნდაც სულ ციცქნა, 
პატარა ჩიტი,
ფრენა ხომ შემეძლება.
მერე რა, რომ ჩემი ხელები ფრთებია
და მერე რა, რომ 
სიარული ვერ ვისწავლე...
მაინც ჩიტად ყოფნა სჯობს ასეთ 
ახირებულ ქალად ყოფნას.
მოფერებას გადაჩვეულ თითებს 
რიტმულად ვაყოლებ მუსიკას;
ვცეკვავ – ყველა ტკივილის და 
დაგუბებული სევდის და
ვერამოთქმული დარდის და უკან 
ჩაბრუნებული ცრემლების ჯიბრზე...
შენ გინახავს,
როგორ ადიდდნენ ჩემი თვალებიდან
გადმოსული ნაკადულები და
იქცნენ ზღვებად, ტბებად, 
მდინარეებად, ოკიანეებადაც კი!
გინახავს, როგორ დასტიროდა დედას 
შვლის ნუკრი?
იცი, როგორ ძალიან ჰგვანან ქმარმკვდარ 
ქალებს ხეები ზამთრობით?
ისე შემზარავად ჰგვანან, მეშინია და 
რომ არ დამესიზმროს,
დაძინებამდე წყალს ვუყვები...
ქარს გავატანე შენი ნაჩუქარი 
ღიმილები,
ქარს გავატანე შენი ნაჩუქარი კოცნები,
შენი მოფერებებიც ქარს გავატანე და 
ახლა ისღა დამრჩენია,
წყალს წინასწარ მოვუყვე,
როგორ ჰგვანან ქმარმკვდარ ქალებს 
ხეები ზამთრობით,
მერე რომ არ დამესიზმროს.
დედამიწა კი,
სადაცაა,
წლობით დაგროვილ ნახველს           
ამოაყოლებს გაბრაზებას
ქარიშხლებად,
წყალდიდობებად,
მიწისძვრებად,
ცუნამებად...
და მერე მივხვდებით, როგორია 

ნამდვილი ტკივილი,
როცა გაგვახსენდება, 
რომ ეს მიწა უკვე ჩვენი იქით წასული 
დების და ძმების სხეულებია, 
თვალებია, ხელებია, მუხლებია...
ჩაიშლებიან თვლები...
დაირღვევიან თვლები...
აიმღვრევიან წყლები...
ჩვენ კი...
ხე მაინც ვყოფილიყავი,  
ზურგს არავის შევაქცევდი...
ან, თუნდაც, პატარა ჩიტი,
ფრენა რომ შემძლებოდა...

გაფრენა
ძუძუები კი არადა,
თვალები კი არადა,
აღარც ბაგეები ილოცებიან...
სიტყვების ნაცვლად ლოლუები 
ამოდიან ყელიდან,
ფხაჭნიან სასას და
ყველა ლოლუა სისხლიანია.
შენ,
ვინც მოკალი საკუთარი ძმა
და საკუთარი დედა შეირთე ცოლად;
შენ, ვინც დაწექი მტერთან, 
რომ სამშობლო გადაგერჩინა;
შენ, ვინც მოატყუე მამა და გაყიდე 
მამული,
აღარავინ ხარ...
თავ და სახე და სახელ-დაკარგული 
უმწეობა,
რომელსაც მალე რობოტები  
ჩაანაცვლებენ.
წამოდი, გადავსახლდეთ მთვარეზე...
წამოდი, რადგან საჩვენო ადგილები 
გვეზღუდება.
სიტყვების ნაცვლად სისხლიანი 
ლოლუები ამოგვდის პირიდან და 
რის ძუძუები,
თვალებიც კი ვეღარ გვლოცავენ.
დედას გაფიცებ და
ამ ჩვენ გულგაგლეჯილ 
მამულსაც გაფიცებ,
წამოდი!!!
თორემ, ხომ ხედავ,
ყველა გული დახურულია
და ყველა მოსახვევში წარწერაა:
ფრთხილად,
აქ ფრენა აკრძალულია!!!
წამოდი,
მთვარეზე!

მზებუდობისა
უნაყოფოა შემოდგომა ჩემი  
ცხოვრების...
სხვა არაფერი დამრჩენია –
ვაღებ გულის კარს და
საკუთარი გულიდანაც 
გავდივარ გარეთ.
ჩემო დღეებო,
ნაწამებო ჩემო დღეებო,
ფორმა რომ მიიღეთ ოთხკუთხედი,
მკაცრი კუთხეებით,
მებრალებით, მაგრამ
ვერ გშველით,
რადგან უნაყოფოა ჩემი 
ცხოვრების შემოდგომა...
თითები ჩავაწე მზის არილში,
ქარმა ფოთლებს ჩემი თმაც 
გააყოლა,
შარახვეტიაა ეს ქარი...
თითები ჩავაწე მზის არილში და
მზებუდობას ვხატავ:
დავხატო მაინც ბუდე,
მზის ბუდე,
ჩემი თუ არ მაქვს...
ჩემო დღეებო,
დაწურული მტევნის სადარო,
ჩემო დღეებო,
ტკივილიანო, დარდიანო,
სხვისთვის ფერადო,
მაპატიეთ,
ვერ თანაგიგრძნობთ.
მე საკუთარი გულიდან გავედი,
რომ ადამიანები მენახა.
საკუთარი გულიდან გავედი და
მზის სევდა ვნახე,
რადგან ადამიანებმა სახე დაკარგეს...
მე გავედი საკუთარი გულიდან და
მოსმენა დავიწყე:
მიწის მოსმენა,
ჩამოცვენილი  ფოთლების მოსმენა,
მზეჩამდნარი მტევნების მოსმენა...
ვერაფრით გიშველით დღეებო,
უნაყოფოა ჩემი ცხოვრების შემოდგომა...
ისევ მზე-ბუდობა უნდა დავხატო...

კუკური მეტრეველი

                                                                                                         
გაჩნდა თუ არა ადამიანი, ბუნებრივ-კლი-

მატური პირობების და მაშინდელ ცხოველთა 
სამყაროს შიშით,  შესამოსავზე და თავშესაფარ-
ზე ფიქრიც დაიწყო მას შემდეგ, რაც ცეცხლი 
მოათვინიერა. საკვების მოპოვებასთან ერთად 
მისი კეთებაც ისწავლა, ცხოველები მოიშინაურა 
და ნიადაგის დამუშავებას მიჰყო ხელი. ჭარბი 
საკვები დაუგროვდა,  გაცვლა-გაყიდვაზე იფიქ-
რა, რაღაცეები შეიძინა და  საკუთრების დაცვის 
აუცილებლობაც გაუჩნდა. ადამიანი ახლა უკვე 
იძულებული გახდა ერთდროულად ეფიქრა რო-
გორც  სითბო-სიცივისაგან თავშესაფარზე, ისე  
მტრებისგან თავდაცვაზეც.

თავიდან, პირველყოფილმა ადამიანმა, 
ცხადია, დაიწყო იმ ბუნებრივი სათავსოების 
გამოყენება, რომელიც მილიონობით წლების 
განმავლობაში ვულკანური, გამყინვარები-
თი  თუ ტექტონური პროცესების შედეგად 
წარმოიქმნა. დაიწყო მთათა ფერდობებზე, 
მდინარეთა ხეობებში, ტბების და ზღვების 
სანაპიროებზე უამრავი ნაპრალების თუ გა-
მოქვაბულების თავშესაფარად გამოყენება. 
ზოგიერთ მათგანს რაღაცეები წაამატა, კა-

რიბჭეები ამოუშენა, მიასწორა, მიალაგა და, 
თანდათანობით, მშენებლობის ანი და ბანი 
გაიგო, გარკვეული თვისებები გამოიმუშა-
ვა, – საკუთარი ხელით თავშესაფრების, ქო-
ხების და სახლების მშენებლობაც დაიწყო. 
სამშენებლო მასალად იყენებდა იმ ბუნებრივ 
საშუალებებს,  რაც  იმ რეგიონში ადგილ-
ზევე არსებობდა. ამიტომ მისი სამშენებლო 
ნიჭი ადგილობრივ ბუნებრივ პირობებზე 
მორგებული, საუკუნეების განმავლობაში ვი-
თარდებოდა, ოღონდ დედამიწის სხვადასხვა 
კუთხეში და სხვადასხვა პერიოდში გაჩენილ 
ცივილიზაციებს შორის მშვიდობიანი კონ-
ტაქტების ან ომების შედეგად ადგილობრივი 
მშენებლობის კულტურა ან  ვითარდებოდა, 
ან ნადგურდებოდა და იკარგებოდა. მაგრამ, 
უფრო ხშირად, სხვა ცივილიზაციების ცოდ-
ნას ერწყმოდა და კიდევ უფრო მაღალ დონე-
ზე ადიოდა. ასე მოვიდა უხსოვარი დროიდან 
დღემდე საცხოვრისების აგების და გამოყე-
ნების  ზოგადსაკაცობრიო კულტურა, რო-
მელის შემადგენელი ცალკეული ქვეყნების, 
რეგიონის ან ხალხის სამშენებლო ხელოვნება 

ადგილობრივ ბუნებრივ პირობებზე და ხანგ-
რძლივი ისტორიული განვითარების კულტუ-
რაზე დამყარებული კერძო, განუმეორებელი 
თავისებურებებითაც გამოირჩევა და საერთო 
საკაცობრიო შტრიხებიც თითოეულ მათგან-
ში საკმაოდ შეიმჩნევა. 

გამონაკლისი არაა არც მესხური საც-
ხოვრისების მშებლობის კულტურა, რომე-
ლიც, პირველ რიგში, საერთო ქართულის 
ნაწილია და ყველაზე მეტად თანხვედრაშია 
კაბადოკიის და ანატოლიის შესაბამის კულ-
ტურებთან და ტრადიციებთან. ეს, ცხადია, 
განპირობებულია როგორც გეოგრაფიული 
სიახლოვით, ისე ხანგრძლივი ისტორიული პე-
რიოდის განმავლობაში ინტენსიური კულტუ-
რულ-ეკონომიკური კავშირებით, ტომობრივი 
იძულებითი თუ ნებაყოფლობით მიგრაციით  
და ცივილიზაციათა მემკვიდრეობითობით.

სამხრეთ საქართველოს ბებერი და შედა-
რებით გლუვი მცირე კავკასიონის მთიანეთი, 
თრიალეთის, ჯავახეთის, აბულ-სამსრის, ნი-
ალის, არსიანის და შავშეთ-ერუშეთის ქედები, 

მათ შუა მოქცეული ზეგნები და პლატოები, 
მდინარეთა და ტბათა აუზები, განსაკუთრე-
ბით მდიდარია ბუნებრივი გამოქვაბულებით 
ვულკანური თუ გამყინვარების შედეგად წარ-
მოშობილი ქვათა მორენებით, ტუფოვანი და 
გრანიტის ქვაყრილებით, რომლებიც საუკე-
თესო სამშენებლო მასალაა თავდაცვითი თუ 
საცხოვრისი მეგალითური ნაგებობების ასა-
შენებლად და, ცხადია, ადამიანიც უყვედუ-
რად იყენებდა იმას, რის საშუალებასაც ად-
გილობრივი ბუნება იძლეოდა. ამიტომაცაა, 
რომ ტაო-კლარჯეთში, ჯავახეთში, სამცხესა 
თუ თრიალეთში, დღემდე შემორჩენილია საც-
ხოვრისების ყველა ბუნებრივი თუ ხელოვნუ-
რი ფორმა, რომელსაც ადამიანი უხსოვარი 
დროიდან ითვისებდა და იყენებდა. 

სამხრეთ საქართველოში, ზემო და ქვემო 
ქართლში, ადამიანი უხსოვარი დროიდან რომ 
ცხოვრობდა, ამის დასტურია მის მთებსა და 
მდელოებზე, მდინარეთა ხეობებში, მრავლად 
შემორჩენილი თითქმის ყველა ეპოქის ძეგლე-
ბი. აქ უხვადაა ჯერ კიდევ ქვის ხანის დროინ-
დელი ადამიანის სადგომები, რომელთაგან 
მხოლოდ ერთეულებია შესწავლილი. 

თრიალეთში, წალკაში, მცირე ხრამის 
ხეობის მარჯვენა ნაპირზე მდებარე  მეზო-

ლითის ხანის მღვიმეების გასწვრივ, ვერტი-
კალური კლდის მონაკვეთებზე, დღემდე შე-
მორჩენილია ადრე და შუა ბრინჯაოს ხანის 
პეტროგლიფები, სხვადასხვა ცხოველების და 
ნადირობის სცენების გამოსახულებებით.

პირველყოფილი ადამიანის ბუნებრივ 
გამოქვაბულ-სადგომებით განსაკუთრებით 
მდიდარია  ჯავახეთი. ორივე (ჯავახეთის და 
არტაანის) მტკვრის და მათი შენაკადების, 
ბუზახევის, ქარცების, კორხის, ხანდოს და 

ნიალისწყლის ხეობებში უხვად არსებული 
ბუნებრივი გამოქვაბულები თავის დროზე 
პირველყოფილი ადამიანის დიდი თუ პატარა 
სადგომები იყო. ყველაზე ინტენსიური პირ-
ველყოფილი ადამიანის სადგომები გვაქვს 
ქარცებისხევში, განსაკუთრებით დიდი სად-
გომები კი ბავრა-ხულგუმოსთან, კორხის 
ხევთან, ნაზვრევის ქვემოთ და ხანდოსთან. 
ზოგიერთი მათგანი ხელუხლებელი ფორმი-
თაა, ზოგიერთ მათგანს კი წინა ფასადი აქვს 
ამოშენებული  და კარების კვალიც ეტყობა. 

ახალქალაქის მიმდებარედ, თავფარავ-
ნის წყლის მარჯვენა ნაპირზე მდებარე სამი 
მღვიმის შესწავლის შედეგად მოპოვებული 
მასალა მეზოლითურ ეპოქას განეკუთვნება. 

გამოქვაბულების გარდა ადამიანები, 
ძნელბედობის ჟამს, კლდეთა ნაპრალებშიც 
აფარებდნენ თავს, რომელთა სიღრმე და სივ-
რცე ისე გამოიყენებოდ, რამდენადაც ამის 
საშუალებას იძლეოდა. ამის საუკეთესო ნი-
მუშია სოფელ თმოგვის კლდეთა ნაპრალები, 
რომელთა სამეურნეო დანიშნულებით  გამო-
ყენება დღემდე ხდება.

ჯავახეთი და თრიალეთი მეგალითური 
ძეგლების სიუხვით და მრავალფეროვნებით 
თავისებური ოაზისებია მთელი საქართვე-
ლოს მასშტაბით. აქ არსებული მეგალითური 
ციხე-ქალაქები და სხვა სიმაგრეები ისეთი 
გრანდიოზულია (თეზი, ავლადი, აბული, მი-
მინეთი,..),  რომ თავისუფლად შესაძლებელია 
თავის დროზე პატარ-პატარა ტომობრივი სა-
ხელმწიფოების ცენტრებიც კი ყოფილიყვნენ.

ჯავახეთის ტერიტორია მთლიანად მეგა-
ლითური ნამოსახლარებით და ციხე-სიმაგ-
რეებითაა მოფენილი, მაგრამ მათ შორის პა-
ტარა აბულის და შაორის ნაგებობები, მაინც 
ყველაზე გამორჩეულებია. დიდი ზომის, 
უმეტესად დაუმუშავებელი ლოდებისგან, 
მშრალად ნაშენი პატარა აბულის (ზ.დ. 2670 
მ) და შაორის (ზ.დ.2752 მ) გრანდიოზული 
კომპლექსები, მთავარი ციტადელით, ირგვ-
ლივ და შიგნით, მცირე და მოზრდილი სენაკე-
ბით,  დღემდე არ არის შესწავლილი, ამიტომ 
არც იმის თქმა შეიძლება გადაჭრით, დაახ-
ლოებით 5000 წლის წინათ ისინი რა დანიშ-
ნულებით (თავდასაცავად, საცხოვრებლად, 
სარიტუალოდ თუ სადამკვირებლოდ) იქნენ 
აგებული? მესხურ ხალხურ თქმულებებში 
ასეთ ნაგებობებს „კარკნალს”, „ლოდოვანს”, 

„დევების ციხეს”, „ქაჯის ციხეს” ეძახდნენ. 
ჯავახეთში მათ „ქოროს დიდი ლოდების” ცი-
ხეებადაც მოიხსენიებდნენ. 

ასე  თუ ისე, მეგალითური ციხეების ირ-
გვლივ, მცირე და შედარებით დიდი სენაკები 
ზემოდან ბრტყელი ქვებით იყო უმეტესად 
მერცხლის ბუდურად გადახურული, რაც იმის 
მაუწყებელია, რომ უკვე ძველი წელთაღვ-
რიცხვის II-I ათასწლეულში სამხრეთ საქართ-
ველოში საცხოვრისების გადახურვის ასეთი 
გვირგვინისებური,  „მერცხლისბუდური” გა-
დახურვა უკვე გამოიყენებოდა, რაც მდიდარი 
სამშენებლო კულტურის მაჩვენებელია.

ქვაყრილებში და კარკნალებში იმდროინ-
დელი ადამიანები არა მხოლოდ ციხესიმაგ-
რეებს და სარიტუალო ნაგებობებს ან ყორღა-
ნულ სამარხებს აგებდნენ, არამედ საცხოვრე-
ბელსაც იშენებდნენ. ნიალის ველზე, დუმეილას 
სამხრეთ-აღმოსავლეთით მდებარე ყორღნული 
ნაგებობების კომპლექსი, ან ყორღანული სა-
მარხების პანთეონია, ან მეგალითური საცხოვ-
რებელი კომპლექსი, – ყორღანული სოფელი,  
რომელშიც სენაკები ყორღანული ნაგებობის 
მსგავსადაა აშენებული, შესასვლელი ყველას 
აღმოსავლეთიდან აქვს დატანებული და ყველა 
მათგანი ერთმანეთთან გვირაბების ქსელით, 
დარნებითაა დაკავშირებული. ჩვენი აზრით, 
ამ ქვაყრილზე თავიდან ყორღანული სამარხე-
ბის პანთეონი უნდა არსებულიყო, რომელიც 
შემდგომ ძნელბედობის ჟამს სხვა ეპოქაში 
მზამზარეული სათავსოები მოსახლეობამ სამა-
ლავებად გადააკეთა, დარნებით ერთმანეთთან 
დააკავშირა და შეიძლება ხანგრძლივად საც-
ხოვრებლადაც გამოიყენა. როგორც არ უნდა 
იყოს, დუმეილას „ყორღანული სოფელი” თა-
ვისი ფორმით, ალბათ, ერთ-ერთი უნიკალური 
ობიექტია არა მარტო საქართველოში, არამედ 
მთელ  ამიერკავკასიაში.

მესხეთსა და თრიალეთში მცირე რაოდე-
ნობით, მაგრამ დღემდეა შემორჩენილი მი-
წური ბანით გადახურული საცხოვრებელი 
სახლები, ე.წ „მიწურები”, სამხრეთ საქართ-
ველოს უძველესი ყოფისთვის დამახასიათე-
ბელი სანახევროდ მიწაში ჩადგმული ბანიანი 
სახლები ძვ. წ. აღ.-ით II ათასწლეულიდან 
მოყოლებული, გასული საუკუნის 60-იან 
წლებამდე, ჯავახეთში საყოველთაო, ტრადი-
ციულ საცხოვრებელს წარმოადგენდა. ჯავა-
ხური მიწური ერთ მთლიან ჭერქვეშ (ბანქვეშ) 
გაერთიანებული კომპლექსი იყო, რომელიც 
მოიცავდა ადამიანის საცხოვრებელ ოდა-
სახლს, გვირგვინიან დარბაზს, საციო სახლს, 
ბოსელს, საბძელს, ფურნის სახლს და წინ 
ფარდულად მიდგმულ კარაპანს. ყველა მათ-
განი ერთმანეთთან ვიწრო და სანახევროდ 
ბნელი დერეფნებით იყო დაკავშირებული. 
მაშინდელი ჯავახეთის მკაცრი კლიმატის 
გამო თაკარა ოდა ხშირად უშუალოდ ბოსელ-
თან იყო დაკავშირებული ცხოველების მიერ 

გამოყოფილი სითბოთი სარგებლობის და, 
საერთოდ, სითბოს შენარჩუნების მიზნით. 
ამიტომ ასეთ ოდას მეორენაირად ახორის 
ოდასაც ეძახდნენ. დარბაზი უფრო საზაფ-
ხულო სადგომად გამოიყენებოდა და მეტად  
საინტერესოდ იყო გადახურული: ბანში ერ-
თმანეთზე გადაჭდობილი ხეებით პირამიდის 
ფორმის კონსტრუქცია იქმნებოდა, რომლის 
ბოლოშიც დარჩენილი ღობიდან წამოსული 
სინათლის სხივით დარბაზის მთელი სივრ-
ცე, მთელი დღის განმავლობაში, ძალიან 
კარგად იყო განათებული. ასეთ პირამიდისე-
ბურ დარბაზის გვირგვინს ჯავახები „მერცხ-
ლისბუდურასაც” ეძახდნენ. ასეთი გვირგვინი  
დარბაზის კედლებს და ცენტრში აღმართულ 
ორ დედაბოძს ეყრდნობოდა. დედაბოძები 
ხშირად ხეში ამოკვეთილი ბორჯღალით და 
სხვა საინტერესო ორნამენტებით ირთვებო-
და. ოდაშიც და დარბაზშიც მომცრო და დიდი 
მდგრადი ტახტები – საქვეები იყო დამონტა-
ჟებული. მთელი ოჯახი დღისით ამ საქვეებზე 
ჩამოჯდებოდა, ხოლო  ღამე მათზე იძინებდა. 
მიწური სახლები გამოირჩეოდნენ კარგი თბო-
იზოლაციით, რადგან კედლები სანახევროდ 
მიწაში იდგა და ტემპერატურას ინარჩუნებდა. 
სახლი აქაურ მკაცრ ზამთარშიც კი ბუხარში 

დანთებული წივითაც მშვენივრად თბებოდა, 
ზაფხულში კი გრილოდა. ცხადია, ჯავახეთ-
შიც იყვნენ მდიდრები და ღარიბები, სახლე-
ბიც შესაბამისი ჰქონდათ. მდიდრების სახლე-
ბი მთლიანად სრულყოფილი კომპლექსი იყო, 
უფრო ნატიფად და მყარად ნაგები, მას ჰქონ-
და ყველაფერი: ოდაც, დარბაზიც,  საციო და 
ფურნის სახლიც, გრძელი დერეფნებიც, ბო-
სელიც, საცხვარეც, საღორეც, ლაზამბრებიც 
და  საბძელიც. საშუალო შეძლების ჯავახებს 
ან ოდა ჰქონდათ ან დარბაზი. ღარიბებს არც 
ოდა ჰქონდათ და არც დარბაზი, მათი თავ-
შესაფარი, უმეტესწილად, მომცრო ქოხები 
იყო, არასაიმედოდ და ულამაზოდ ნაშენი. 
ასეთ ქოხებში უმეტესწილად ახალი განაყრე-
ბი (ახალდაქორწილებულები) ცხოვრობდნენ, 
თორემ მაშინ დიდ კომლებად ცხოვრება იყო 
მიღებული, – რამდენიმე ძმა და, ზოგჯერ, 
ბიძაშვილებიც ერთ ბინაში ცხოვრობდნენ და 
დასატევად წლობით ჰქონდათ სხვადასხვა სა-
თავსოები მიდგმულ-მიმატებული.

ჯავახურ მიწურებს, გარდა ამ ყველაფრისა, 
თავდაცვითი დანიშნულებაც ჰქონდათ. სოფ-
ლები ძირითადად გვარებისა და ახლობლობის 
მიხედვით იყო დასახლებული და მთელი სოფ-
ლის ან უბნის მიწურები ისე იყო ერთიმეორეზე 
მიჯრით მიშენებული, რომ ბანები ერთმანეთზე 
იყო გადაბმული და, ღამით, მითუმეტეს, დიდ-
თოვლიან ზამთარში, მტრისთვის მთლად შეუმ-
ჩნეველი ხდებოდა. ადრეულ პერიოდში სახლე-
ბი ერთმანეთთან დოლაბებით (სპეციალურად 
გამოჭრილი სასიგნალო, საკომუნიკაციო საძ-
რომებით) იყვნენ დაკავშირებულნი. დოლა-
ბები ჩაკეტილი ჰქონდათ და მხოლოდ მტრის 
შემოსევის ან სხვა სახის საგანგაშო სიტუაციის 
შემთხვევაში იხსნებოდა. სახლებიც და მთელი 
უბნებიც ერთმანეთს დამატებით მიწისქვეშა 
დარნების ქსელით უკავშირდებოდნენ. 

დარანი არის „კლდეში, ანუ მიწას ქვეშ 
შესასვლელი. დარანად ითქმის სახლი მიწის 
ქვეშ ნაგები, გინა მიწა და კლდე შეთხრილი 
უჩინრად”. დარნებით ფაქტიურად მესხეთის 
ყველა სოფლის მიწისქვეშეთი  იყო დაქსელი-
ლი, ამიტომ შეიძლება ითქვას, რომ ნასოფ-
ლარებზე რაც მიწის ზემოთ მოჩანს, იმაზე 
მეტი მიწისქვეშაა. დარანი წარმოადგენს 
ლოდებით ამოყვანილ, ქვის სქელი ფილებით 
გადახურულ, მშრალად ნაგები გვირაბების 
სისტემას, რომელიც შედგება დახლართული 
გასასვლელ-გამოსასვლელებისა და სხვა-
დასხვა ზომის სათავსოებისგან. დარნების 
ამოშენება ყოველთვის არ ხდებოდა. ხშირად 
თუ ბუნებრივი ქანები ამის საშუალებას იძ-
ლეოდა, უბრალოდ ხდებოდა გვირაბების და 
სათავსოების გამოთხრა. ასევე გვხვდება 
მხოლოდ მიწაში გამოთხრილი დარნებიც. 
ყველა დარანს უამრავი 
განშტოება ჰქონდა, ერთი 
ტოტი აუცილებლად წყალ-

პრობლემა

კაცი დავკარგეთ... მარტო ჩვენ კი არა,  მეფე-
მაცა...

ამ დროს ჯუგამ მიიხედ-მოიხედა, თითქოს 
ეშინია, არავინ გაიგოსო და ჩუმად გაანდო 
ძმებსა და ვარაზს:

– ერთ რასმე გეტყვით და... დიდი აქლემის 
შესაყვანად თქვენც დიდი ჭიშკარი უნდა  გა-
მიღოთ და მალევე დახუროთ, თორემა, ხვალ 
აღარც მე ვიქნები და აღარც თქვენა...

ყველა გაფაციცდა, ვარაზმა კი, რომელ-
მაც რაღაც იაზრა, შემოსასვლელს გახედა,  
მაგრამ შიშო არსად ჩანდა.

– ხომ არა იცი რა ჩვენს დემეტრეზე? – 
ჰკითხა დაბალი ხმით ჯუგას, რაზედაც მისგან  
საპასუხოდ თავის დაქნევა მიიღო:

– აბა, ყური დამიგდეთ... ღმერთმა ქნას, 
მართალი იყოს... 

– რა? რაზე უბნობ? – თითქმის შეჰყვირეს 
იქ მყოფებმა.

ჯუგამ კიდევ მიიხედ-მოიხედა და იდუმა-
ლი ხმით წარმოთქვა:

– მცხეთაში რომ ერთი მკითხავია, გაგეგო-
ნებათ?

– ერთი კი არა, რატომ ათი მკითხავი არ 
არის მცხეთაში, შენ რომელზე ამბობ? – ვერ  
მოითმინა ვარაზმა.

– რომელზე და... ამას წინათ თვითონ მე-
ფეს მიუყვანია სასახლეში... ალანთა ასული  
რო ჰყავთ წამოყვანილი ოვსეთიდან, იმის ში-
მუნვარად...

ვარაზი, რომელიც სამეფო სასახლესთან 
ყველაზე დაახლოებული იყო, მყის მიხვდა:

– შენ ვისზე ამბობ, მოხუც დედაბერზე, 
სოფონიაზე?

–ჰოოდე, მასზე ვამბობ... მთელი მცხეთა 
იმასთან დადის და ხან რას ამკითხვინებენ,  ხან 
რასა... ამ რამდენიმე ხნის წინ მეც ვეახელ და 
დემეტრეზე ვამკითხვინე...

– მერე, რა გითხრა? – ვერ მოითმინა ვა-
რაზმა, მაგრამ პასუხი ერთბაშად ვერ მიიღო,  
რადგან ჯუგა ლაპარაკის მადას შეეპყრო და იმ 
დედაბერთან შეხვედრის  დაწვრილებით მოყო-
ლა სურდა:

– ჰოდა, მისმინეთ... ის დედაბერი ვინა ყო-
ფილა, იცით? ვინ და სწორედ ჩვენი  დემეტრე 
ერისთავის ბებიის დაი! გახსოვთ, თერგზე რომ 
გამოგვყვა, ურემზე  შემომჯდარი, ტლეები და 
მალამოები ბევრი ვიციო და არაერთი დაჭ-
რილ-დაკოდილი  მოაბრუნა სააქაოსა, მაგრამ 
მერმე თავადაც იქ დალია სული... რა ერქვა? 
სახელი  აღარ მახსოვს...   

– ანინა... – მიეშველა ვარაზი, მაგრამ მაჩ-
ხამ უფრო ზუსტად გაიხსენა:

– არა, აინინა ერქვა, აინინა. გრიგოლ ერის-
თავის ასული რომ მოარჩინა... აღარ  გახსოვთ?

– გვახსოვს, კაცო, როგორ არ გვახსოვს! – 
ერთხმად უპასუხეს ტიბამ  და  ვარაზმა.

– ჰოდა, იმ აინინას დაი ყოფილა სწორედ 
ის დედაბერი, სოფონია, მეფემ რომ ოვსთა  ბე-
ლადის ასულს დაუყენა. გადაყრუებულიო, ვერ 
ვიტყვი, მაგრამა თავისი კალო უკვე  გალეწი-
ლი აქვს. მაგეთ დედაბერზეა ნათქვამი და აკი 

კიდეც თავის თავზე თქვა,  იმდენი ვერ მოვი-
ცალე, მოვმკვდარიყავიო. ერთი დღეც არი, 
მივედი, განზე გავიხმე და ვეუბნები: – დედი, 
შეიძლება ერთი რამ გთხოვო-მეთქი? – მითხა-
რი, შვილოო! მე ვეუბნები:  – გამიგია, დემეტ-
რე ერისთავი შენი დის შვილიშვილი იყო-მეთ-
ქი.ჰოო, აგრეაო. – თუ აგრეა,  იქნება შემიტყო, 
დემეტრეს თავს რა ამბავი დატრიალდა, ვინ 
მოკლა და როგორა-მეთქი. – შვილო, ჩემი დის 
შვილიშვილი იყო და რა ენა მომიბრუნდება 
უარი გითხრა,  მეც მინდოდა ეგა, მაგრამ იმი-
სი ნაქონი რამე ნივთი ან სამოსი მჭირდება, მე 
კი  არაფერი მაქვს, თორემ აქამდეც შევიტყობ-
დიო. მე, კიდენა, დემეტრესეული ერთი  მათ-
რახი მაქ, აი ესა, – და ჯუგამ წელიდან მოვერ-
ცხლილტარიანი მშვენიერი მათრახი  მოიხსნა, 
– ააჰა, ეს დემეტრესეულია და აბა თუ რასმე 
გამიგებ, ღმერთი  გადაგიხდის-მეთქი.

ჯუგამ იქ მყოფთ გადახედა, რომელნიც 
მონუსხულებივით ისხდნენ და  რა დარწმუნდა,  
ყურადღებით მისმენენო, განაგრძო:  

– ამ მათრახის გარდა ერთი წითელბოლო-
იანი მამალიც მიმაყვანინა, ერთი სურა შავი  
ღვინო მოზრდილ თიხის ჯამში ჩამასხმევინა, 
სანთელი ამანთებინა და  ზედ დაამაგრა,  შავ-
ტარიანი დანა აიღო  და დაიწყო ტუტუნი და 
ბუტბუტი, ბოლოს კი მეუბნება, მთელი  მცხე-
თის მიწისზედა და მიწისქვეშა ადგილები გა-
დავჩხრიკე და დემეტრეს ვერც  ცოცხალს მი-
ვაგენი და ვერც მკვდარს მივაკვლიეო!

– ეე! – გაიკვირვეს ძმებმა, – უყურე შენა!
– მაშ არც ცოცხალი ჩანს და არც მკვდა-

რიო? – ჩაეკითხა ვარაზი.
– ეგრე მითხრა!
– რას ამბობ, კაცო! გამოდის რომ  დემეტ-

რე არ მოუკლავთ? – ივარაუდა  მაჩხამ.
– აბა, რა ვიცი, კი თქვა და...
– ეგ ისეთი მკითხავია, მაგის პირიდან ტყუ-

ილი არ ამოვა! – დაბეჭდა ტიბამ.
– არც შეეშლება რამე! – დაუმოწმა მაჩხამ, 

მაგრამ ვარაზი მაინც ორჭოფობდა:
– არა მჯერა რაღაც ეგ ამბავი! თუმცა კი 

გულით მინდა რომ სიმართლე იყოს და დემეტ-
რე ცოცხალი გვყავდეს! ვნახოთ, თუ აგრეა, 
გავიგებთ!

ამ დროს შიშო შემოვიდა და ვარაზმაც 
სიტყვა ბანზე ააგდო:     

– მერე, მერე, როგორ იყო შენი დაცოლშ-
ვილების ამბავი, ერთი გვითხარ ისიცა, – მი-
მართა ნათესავს.

– კარგი და გეტყვით მაგასაცა, – შიშო თა-
ვისსავე გამოჩორკნილ სამფეხაზე  ჩამოჯდა, – 
ვარაზო, შენ გახსოვს რო ჩემისთანა უბედური 
კაცი ჩვენ სამეზობლოში არავინ  დადიოდა, 
გახსოვს, არა?

ვარაზმა თავი დაუქნია და მეგობრებს 
ანიშნა: აკი წეღანაც გითხარითო.

– ჰოდა, აქ რო დავსახლდი... თუმცა რა 
დასახლება, მიწა გამოვიღე, ფაცხა მოვწა-
ნი,  აყალოთი შევლესე და შიგ მარტო ღამესა 
ვრჩებოდი, დღისით კი რა დამასვენებდა,  სულ 
საქმეს ვიყავი შეჭიდებული. მერე ნელ-ნელა 
გომურიც მოვახლაფორთე...  ბოსელი,  რაღა.

– კაცო, შიშო, სულ მარტო ირჯებოდი, 

მარტო, გამუდმებითა? – შეეკითხა ტიბა,  რო-
მელსაც უკვირდა ამ დაფეხვილმა კაცმა ამდე-
ნი როგორ იშრომა, რომ ახლა თვალში გამო-
უხედიაო.

– ხო გაგიგონიათ: ინგრეოდეს – შეესიე, 
შენდებოდეს – შეეწიეო. მოშორებით ერთი   
სოფელია, აი მენახირედ რო ვიყავი, იქა, იმ სო-
ფელში ძმობილები გავიჩინე და  ზოგჯერ ისი-
ნი მეხმარებოდნენ... ნათქვამია, ბევრი ხელი 
ჯაფაში და ცოტა ხელი  ჭამაშიო. როგორც 
გითხარით, ნელ-ნელა, ცოტ-ცოტაობით, 
ცხვარ-თხა გავიჩინე, მერე ძროხა, ბოლოს, 
უკვე, მშვიდობიანობის დროსა, ხარ-კამეჩი-
ცა... ერთი კაცი სოფელს ვერ  ააშენებსო, მაგ-
რამა, მგონია, რომა, მე ავაშენე...

გავიხედოთ და ორი წლის მერე, ერთხე-
ლა, შუაღამეა და ჩემი ძაღლი ისე ჰყეფს, ისე  
ჰყეფს, ლამის არი ცა ჩამოიღოს. წვიმს, წვიმს, 
ქვესკნელში მიაქვს დედამიწა, თან  ქარია და 
იგრე ცივა, ძვალსა და ხორცს აერთიანებს... 
ყვავი და ყორანი ერთად შეიყრებიანო, რო იტ-
ყვიან.

აბა ჩემი ძაღლი ტყუილა ყეფას არ მოჰყ-
ვებოდა, ავდექი, გარეთ გავედი და  გავიხედე,  
მაგრამ რას დაინახამ, ისეთი წკვარამია, ერთ 
ნაბიჯზე ვერაფერს გაარჩევ.…

– კვარი აგენთო, შე კაი კაცო, – შეაწყვეტი-
ნა ტიბამ, მაგრამ შიშომ თავი გააქნია:

– ეე, იმ ქარსა და უბედურებაში რა კვარ-
სა და სანთელს აანთებდი, ძირიანად გლეჯდა  
მუხებსა, ან  სად ჭირში მომეძებნა! რო გაიელ-
ვა, მაშინ შევასწარ თვალი: ვიღაც  მოსდგომო-
და ჩემს ღობესა და – მიშველეო, იძახდა.  

მეორედ რომ გაიელვა, ახლა კი ცხადლივ 
დავინახე, დიაცი იყო, ხელი პატარა  ბალღის-
თვის ჩაევლო და რაც ძალა და ღონე ჰქონდა, 
გაჰყვიროდა, თან ღობის  სარს ეჭიდებოდა, 
ქარმა არ წამიღოსო. ძაან საცოდაობა იყო...

მაშინვე გამოვვარდი, ღობეს ვეცი და იმ 
ქალს დავუყვირე: აქეთ მოდექი,   შემოსასვ-
ლელი აქაა-მეთქი. სადა მქონდა ჭიშკარი – შე-
მოსასვლელი, მაგრამა, მეც  თავი გამოვიდე... 
თან ელვის შუქზე ვუკვირდები და გაოცებას 
ვარ: აქ რამ მოიყვანა,  საიდან, ამ ქარმა ხომ 
არ გადმოაგდო-მეთქი.

სახლში რო შემოვიყვანე, ორივე ერთიანად 
კანკალებდა. ქალი მეხვეწებოდა, – შენი ჭირი-
მე, იქნება დაგვმალო, ავაზაკები დაგვეცნენ, 
ქმარი მომიკლეს, სოფელი ააწიოკეს,  თითქ-
მის ყველა დახოცეს, მარტო მეღა გამოვაღწიე 
ჩემი შვილითაო.

ვანუგეშე: შიში არაფრისა გქონდეთ, ავა-
ზაკები ამ დასაკარგავს ვერ მოაგნებენ, დასხე-
დით, სული მოითქვით, ეხლავე საჭმელს მოგი-
ტანთ-მეთქი.

ამ დროს ძუძუთა ბალღის ღნავილი არ 
გაისმა?! ახლაღა შევნიშნე, ქალს ხელში ძონ-
ძებში გამოკრული ერთი თვის ჩვილი ეჭირა, 
დასველებული, შემცივნული.…

მაშინვე შუაცეცხლი გამოვჩხრიკე, წვრილი 
ხმელი შეშა მქონდა, ის დავაყარე, მერე გაველ, 
ცოტაოდენი დილანდელი ქერის ხმიადი მოვ-
ძებნე, ცოტაც ყველი, იქით თხის გამომხმარი 
ხორცი, ცოტა ერბოცა და სული მოვათქმევინე 

ორთავეს, მაგრამ  ახლა ის ჩვილი ბალღი რო 
აღარ ჩერდება! ქალი უდებს ძუძუს პირში, მაგ-
რამ რად  გინდა – რძე აღარა აქვს, თურმე იმ 
უბედურებაში გაშრობია საცოდავსა.

გამახსენდა, ქოთანში საღამოს მოწველი-
ლი თხის რძეცა მქონდა შენახული. იმ  ქოთ-
ნითვე გავუთბე და იმანაც გემრიელად მიირთ-
ვა.

გავიხედე და დარჩა ის ქალი ჩემთანა.…
– ეს შენი ცოლი? – შეხედა ჯუგამ სწორედ 

მაშინ შემოსულ დიაცს.
– ჰოო, ეგა. თავიდან არ ვეკარებოდი, აკი 

სულ მერიდებოდა დიაცებისა,  მცხვენოდა, – 
კვლავ ვარაზს გადახედა შიშომ, – მაგრამა. ი 
ბიჭმა რო მამა დამიძახა, მეც ავდექი და  გავ-
ბედე: ამათა-მეთქი, ბალღებზე ვუთხარ, მამა 
აღარ ჰყამთ, თუ უარს არ იქნები, მე  ვიქნები 
ამათი მამა-მეთქი.…

ერთი ხელი ჩუმად არი, ორი გაიღებს ტკა-
ცანსაო, ნათქვამია. დედაკაცმა, ეს რომ ვუთ-
ხარი, ტირილი დაიწყო: აბა, დიაცი უკაცოდ 
რას გამოდგება და კაცი უდიაცოდაო... მე 
უნდა მეთქვა ეგა, მაგრამ რიდით ენა არ მიტ-
რიალდებოდაო. ჰოდა, მეუბნება, ჩემი  ბალღი 
მამას გეძახის და ბარემ იყავი კიდეც, მაინც 
ხომ მამობას უწევ, მე კი შენზე  კარგი ქმარი 
არ მინდაო.

– ეე, რო კოჭლი ვარ და შეუხედავი-მეთქი? 
– მე ვუთხარი.

– ასკილის გონჯაც რომ იყო, ჩემთვინ ყვე-
ლა კაცსა სჯობიხარო, ეგრე მითხრა. ჰოდა,  
ერთად შევეჭიდეთ ცხოვრებასა. განა არა 
თქმულა: კაცის აშენებულს დედაკაცი  დააქ-
ცევს, დედაკაცის აშენებულს – ეშმაკიც ვე-
რაო! მოდი, ბალღო აქა! – გასძახა თედომ  იქვე 
კუთხეში მჯდარ ყმაწვილს, რომელიც ხის ხან-
ჯალსა თლიდა და თან ცალი ყური  და თვალი 
აქეთა ჰქონდა.

ამ ლაპარაკს სლავონი დობრინიაც უგ-
დებდა ყურს, მაგრამ ჩუმად იყო და ხმას არ  
იღებდა, მხოლოდ ახლა, როცა შიშო სიტყვით 
თავის ცოლს გადასწვდა, მხოლოდ  ახლა ჩა-
ულაპარაკა:

– აშჩე დარუეტ ბოგ ჟენუ დობრუ, დრა-
ჟაიშჩი ესტ კამენი მნოგოცენნაგო!

შიშომ ვერც ახლა გაიგო ამ სიტყვებისა 
რამე, მაგრამ აღარ უკითხავს.

იმ ღამეს ვარაზმა და მისმა მეგობრებმა 
გვარიანად მოილხინეს მათი სტუმრობით  მეც-
ხრე ცაში აფრენილ შიშოსთან, რომელიც სიხა-
რულს ვერ მალავდა, რაკი ვარაზმა  გაიხსენა. 
როგორც თავად ამბობდა, ამაზე უკეთეს დღეს 
აქამდე არ მოსწრებოდა და  ამიტომ თავი გა-
მოიდო, რაც კი რამ გემრიელი და გადანახული 
ებადა, ცოლს  ყველაფერი მოატანინა და გრძე-
ლი, უხეშად გაჩორკნილი და კიდევ უფრო უხე-
შად მოხარატებული ფიცრებისგან შეკრულ 
მაგიდაზე დაახვავებინა, თუმცა ქალს თქმაც 
არ სჭირდებოდა, ქმრის კმაყოფილება მასაც 
გადაედო და ისიც თვლიდა, რომ ეს დღე ყვე-
ლაზე ბედნიერი იყო მათს ცხოვრებაში.

გაგრძელება იქნება

ვახტანგ  გორგასალი
(ნაწყვეტი ისტორიული რომანიდან)

თან, მეორე – ეკლესიას-
თან (ზოგჯერ სალოცავები 
დარნებშივე იყო მოწყო-

ბილი (გუნდი). ერთი ტოტი აუცილებლად 
ციხე-კოშკთან ან ციხესთან, სხვა გზასთან, 
საბძელთან, ხაროსთან, სახლთან და ყველა-
ნაირ აუცილებელ ნაგებობასთან და ადგილ-
თან მიდიოდა, რომელიც, მტრის შემოსევის 
შემთხვევაში,  აუცილებელი იყო ხანგრძლი-
ვად საარსებოდ და თავის გადასარჩენად. 
მტრის შემოსვლისას ისედაც სანახევროდ 
განათებულ მიწურებში მცხოვრები სოფლის 
მოსახლეობა დარნებში იხიზნებოდა. პირ-
ველ რიგში ბავშვებს, მოხუცებს და ქალებს 
გახიზნავდნენ, მერე, საჭიროების შემთხ-
ვევაში, დანარჩენ მოსახლეობასაც. კარ-
გად გამართული დარნების ქსელი, ხანგრძ-

ლივი დროის განმავლობაში, ასეთ ფარულ 
მდგომარეობაში ცხოვრების საშუალებას 
იძლეოდა. დარნები საჰაეროებით და წყლის 
რეზერვუარებითაც იყო აღჭურვილი. ყვე-
ლა დარნის შესასვლელ-გამოსასვლელი 
ფარულ ადგილებში იყო მოწყობილი და ვე-
ებერთელა გამოთლილი ლოდების კარებით 
იკეტებოდა. დარნების ქსელი სოფლიდან-
სოფელში, ციხიდან-ციხემდე, მდინარემდე, 
ტყემდე და გზებამდე მიდიოდა და, ხშირად, 
მათი მთლიანი სიგრძე ათობითი, ასობითი 
კილომეტრიც კი იყო. დარნების მეშვეობით 
მოსახლეობის გახიზვნასთან ერთად მტრის 
ფარული თვალთვალი, მათზე მალული თავ-
დასხმები და შევიწროებებიც ხდებოდა. ასე 
რომ, დარნების ქსელით უზრუნველყოფი-
ლი მესხეთის სოფლები ციხესიმაგრეებთან 

ერთად მძლავრ თავდაცვით სისტემას ქმნი-
და, რომელიც ყველა მხრიდან მოძალებული 
მტრისგან განუწყვეტელი თავდასხმების-
გან მოსახლეობის მაქსიმალურ თავდაცვას 
და გადარჩენას ემსახურებოდა. დარნების 
ყველაზე ინტენსიური გამოყენება, ალბათ, 
მე-17 საუკუნიდან, მესხეთში თურქების გა-
ბატონების და აღვირახსნილი ლეკიანობის 
დროს დაიწყო. მაგრამ მათი, მანამდეც არსე-
ბობა, უტყუარად დასტურდება. სამცხის და  
ჯავახეთის ბევრი სოფლის და ნასოფლარის 
ტერიტორიაზე დღესაც უამრავი დარანია 
შემორჩენილი (ჭობარეთი, ლებისი, გუნდი, 
ზედათმოგვი, ბერთაყანა, გელსუნდა, ძველი 
აძგვიტა, ოდისი, ხიზაბავრა, ვარდისციხე, 
კვარშა, დიკაშენი, გრიალი, მურჯი, სირქვა, 
სამსარი, მურჯახეთი, გორმაკე და სხვ.) ზო-

გიერთ მათგანში საკმაო სიღრმეზე ჩასვლა 
ჯერ კიდევ შესაძლებელია.

ცალკე აღნიშვნის ღირსია ხელოვნურად 
კლდეში ნაკვეთი სოფლები: ვანის ქვაბები, ანა-
ნაური, ჭაჭკარი, ოლოდა, სამსარი და, რა თქმა 
უნდა, დიდებული ვარძია, რომელიც თავიდან 
მძლავრ თავდაცვით ციხე-ქალაქად იყო ჩაფიქ-
რებული და მერე სამონასტრო კომპლექსად გა-
დაკეთდა. ჯავახეთში ბუნებრივი და ხელოვნუ-
რი გამოქვაბულების ამ ერთიან კომპლექსებში 
უამრავი ხალხი ცხოვრობდა და მტრის განუწ-
ყვეტელი შემოსევების დროს, საკმაოდ საიმე-
დოდ, თავს იცავდა. არტაანის მტკვრის ხეობა, 
მგელციხიდან ხერთვისამდე, ფაქტიურად, 
მსგავსი ბუნებრივი და ხელოვნური გამოქვაბუ-
ლების კომპლექსებითაა დახუნძლული.

ჯავახეთში, საუკუნეების მერეც, ცოცხლად 
შემორჩა მეგალითური ცხოვრების წესი. გასუ-
ლი საუკუნის შუა პერიოდამდე, საცხოვრებელი 
სახლები მეგალითური პრინციპით დიდი, სანა-
ხევროდ დამუშავებული ქვებისაგან, მშრალი 
წესით შენდებოდა. ამიტომ აქ ისე არეულია 
არქაული მეგალითური კულტურის ნაშთები და 
ელემენტები შედარებით ახალთან, რომ ძალიან 
ძნელია ნამოსახლარების ასაკის დადგენა.

ახლა უკვე, უწინდელ ფუნქციადაკარგუ-
ლი და ალაგ-ალაგ ჯერ კიდევ შემორჩენილი 
ჯავახური მიწურები, ან მიტოვებულია, ან 
ბოსლებად და კარტოფილის შესანახად თუ 
გამოიყენება. სოფლებში თითზე ჩამოსათვ-
ლელი ასეთი სახლების შენახვა-გადარჩენაზე 
სახელმწიფომ თუ არ იზრუნა, რამდენიმე წე-
ლიწადში ყველა დაინგრევა და ქართული სამ-
შენებლო ხელოვნების ეს იშვიათი ნიმუშები 
აღარ გვექნება.

პირველყოფილი ადამიანის 
სადგომი კარწების ხეობაში

აბულის მეგალითის სენაკის გვირგინისებური 
გადახურვა

პოლემიკა

პოეზია

უშანგი ჯანგირაშვილი
2010 წელს გამოცემულ ჩემს წიგნში 

„არაგვის ხეობიდან – ბორჯომის ხეობამდე” 
ვაჟა-ფშაველას შემოქმედებისადმი მიძღვ-
ნილ კრიტიკულ წერილებთან ერთად გამო-
ვაქვეყნე რუსთველოლოგიური ხასიათის 
ერთი წერილიც: „კიდევ რას ნიშნავს „ხმდა” 
რუსთაველთან?” ეს წერილი დაიბეჭდა ჯერ 
გაზეთ „ბორჯომში”,  შემდეგ „ლიტერატუ-
რულ მესხეთში” (№7. 2016 წ.). აღნიშნულ 
წერილს გამოეხმაურა ახალციხელი რუსთ-
ველოლოგი-მკვლევარი (და პოეტი) ბატონი 
ვაჟა სამსონიძე 2017 წელს გამოცემულ თა-
ვის შესანიშნავ წიგნში „მესხური რეალიები 
„ვეფხისტყაოსანში” („მესხიზმები”). მან გააკ-
რიტიკა ჩემი მოსაზრება „ხმდა”-ს ჩემეულ 
სემანტიკურ ახსნა-განმარტებაზე, მაგრამ 
გამაკრიტიკა ჯანსაღი კრიტიკით. ჩვენ მე-
გობრები ვართ და ასეთი „შეხლა-შემოხლა” 
ლიტერატურულ-კრიტიკულ სარბიელზე ამ 
მეგობრობას ვერაფერს დააკლებს. კამათში 
იბადება ჭეშმარიტება. „მე მიყვარს პლატონი, 
მაგრამ ჭეშმარიტება მასზე მეტად” (არისტო-
ტელე).

იგი აღნიშნავს, რომ არგუმენტები „ზოგ-
ჯერ ნაკლებდამაჯერებელია”. ასევე ვამბობ 
მეც, მის მიერ წარმოდგენილ არგუმენტებზე! 

უფრო მეტიც, ფაქტიურად მის წერილში არა-
ვითარი არგუმენტი წარმოდგენილი არ არის, 
უბრალოდ, ის აპრიორულად მსჯელობს, 
რომ: მას ასე მიაჩნია, ასე სჯერა, მორჩა და 
გათავდა! ბატონ ვაჟას ჯერ ხომ ჩემი ლოგი-
კური არგუმენტები უნდა გაეანალიზებინა, 
უარეყო ან დასთანხმებოდა მათ და მერე თა-
ვისი არგუმენტები მოეყვანა? სამწუხაროდ, 
მის წერილში ასეთი რამ არ ხდება.

დავიწყოთ თავიდან. პრობლემა შემდეგ-
შია: „ვეფხისტყაოსანში” ნახმარი არქაული 
„ხამს” (ჰამს) და „ხმდა” ყველა გამოცემის 
ლექსიკონში ასეა განმარტებული: „საჭი-
როა”,. „უნდა”, „ეკუთვნოდა”, „ჯობდა”, 
„ჯობს”, „საჭირო იყო”, „ერჩივნა”, „ჯერ არს” 
და ა.შ.

მე ვწერდი: „პოემის ორ ადგილას, სტრი-
ქონების შინაარსიდან გამომდინარე, „ხმდა”-ს 
მნიშვნელობა, ჩემი ღრმა რწმენით, სხვაგვა-
რი უნდა იყოს!”

ეს „ერთი ადგილია”. შემდეგი სტრიქონი: 
„უსისხლოდ მოვკალ იგი, გლახ, თუცა ხმდა 
სისხლთა დადენით”.

ზოგ გამოცემაში „გლახ-ის” მაგივარად 
არის „ყმა”. 

ამ სტრიქონს სხვადასხვა რუსთველოლო-
გი სხვადასხვანაირად განმარტავს, თუმცა 
ყველა თანხმდება, რომ სიტყვა „ხმდა” ნიშ-
ნავს: „ჯობდა”, „საჭირო იყო”...

მაგალითად, ნოდარ ნათაძე და ალექსი 
ჭინჭარაული 1974 წელს მათ მიერ გამოცე-
მულ სასკოლო „ვეფხისტყაოსანში” ამ სტრი-
ქონს ასე განმარტავენ: (გვ,184) 1. ხვარაზ-
მელს ჩემგან უარესი ეკუთვნოდა (იგულისხ-
მება, რომ სისხლის დადენით მოკვლა უსისხ-
ლოდ მოკვლაზე უფრო დიდი სასჯელია) და, 
2. ჯობდა (ე.ი. „ხმდა” უ.ჯ.) ღია  ბრძოლაში 
სისხლის დადენით მომეკლა”. მაშასადამე, 
ამ ორივე განმარტებით ნოდარ ნათაძეს და 
ალექსი ჭინჭარაულს მიაჩნიათ, რომ ტარიელ-
მა სასიძო, ასე რომ ვთქვათ, ტვინში სისხლის 
ჩაქცევით მოკლა, გაგუდა. მათ არ ეთანხმება 
პროფ. ალ. ფოცხიშვილი: „რა ბედენაა სისხლი 
დააღვრევინა სასიძოს თუ გაგუდა – სიკვდი-
ლი სიკვდილია’’. მან აქცენტი სისხლის აღება-
ზე გადაიტანა. ,,ტარიელი ამბობს: კარგი იქ-
ნებოდა, სასიძოს ჩემი სისხლი მართებოდაო, 
ასეთი მოკვლა ჩემთვის სამარცხვინოაო”. 
მაშასადამე, ალ. ფოცხიშვილი არ აკონკრე-
ტებს: სასიძო სისხლის დადენით მოკლეს თუ 
ტვინში სისხლის ჩაქცევით, ე.ი. უსისხლოდ. 
სხვა აზრისაა ფილოლოგიის მეცნიერებათა 
დოქტორი მურმან თავდიშვილი: „სრული გა-
უგებრობაა იმაზე საუბარი, რომ ტარიელმა 
სასიძო სრულიად უსისხლოდ მოკლა. არა!... 
მძინარე კაცის თავი რომ სვეტს შეუტაკა, 
უეჭველია, ყმას სისხლიც დასდინდებოდა”. 
ზემოთ მოყვანილი სტროფი კი ასე განმარ-

ტა: „ტარიელმა სატრფოს დაუჯერა, – უსისხ-
ლოდ (ე.ი. ამალის გაუჟლეტლად) მოკლა ყმა, 
თუმცა კი საჭიროდ და შესაფერისად მიაჩნდა 
სასიძოს ამალიანად ამოწყვეტა”. 

მე ბატონ მურმანს ვეთანხმები იმაში, რომ 
სასიძოს სისხლი დაედინა (თუმცა მისი მოყ-
ვანილი ერთ-ერთი არგუმენტი ჩემს წერილში 
არასწორად მივიჩნიე), მაგრამ არ ვეთანხმები 
იმაში, რომ „ტარიელს საჭიროდ და შესაფერი-
სად მიაჩნდა სასიძოს ამალიანად ამოწყვეტა”. 
საიდან მივედი ამ დასკვნამდე? რა არგუმენ-
ტი მომყავს? მე გამოვდივარ სტროფების ში-
ნაარსიდან გამომდინარე. ეს შინაარსი კი ის 
არის, რომ თათბირის დროს ნესტანმა დაარწ-
მუნა ტარიელი, რომ  ამალის ამოუწყვეტლად 
(ე.ი. უსისხლოდ) ჯობდა სასიძოს მოკვლა. ეს 
აზრი, როგორც რუსთველი წერს, ტარიელს 
ძალიან მოეწონა („მეტად მოეწონა”). ამიტომ, 
სტროფების შინაარსის ლოგიკიდან გამომდი-
ნარე, ნესტანისგან დარწმუნებული ტარიელი 
სასიძოს მოკვლის შემდეგ, ბუნებრივია, აღარ 
ფიქრობს იმაზე, თუ მოკვლა როგორ აჯო-
ბებდა, – ამალის ამოუწყვეტლად თუ ამალის 
ამოწყვეტით. აქ უკვე ჩნდება სხვა დილემა: 
მაშ, რას ნიშნავს...

 „...თუცა ხმდა სისხლთა დადენით”?
ამ დილემას მხოლოდ ერთი რამით ეპა-

სუხება: აქ „ხმდა” არ ნიშნავს „ჯობდა”-ს, აქ 
„ხმდა”-ს სემანტიკა სხვა არის: „ხმდა” ნიშნავს 
„ხმა გამოდიოდას”-ს. 

მივიღეთ კარავში დატრიალებული ტრა-
გედიის ასეთი სურათი: ტარიელმა სასიძოს 
თავი სვეტს შეუტაკა, სისხლმა იფეთქა და 
ხმით (თქრიალით, შრიალით) გადმოსვლა 
დაიწყო.

კიდევ ვიმეორებთ, სტრიქონი: 
„უსისხლოდ მოვკალ იგი, გლახ, თუმცა 

ხმდა სისხლთა დადენით”...
არც ასე უნდა განიმარტოს: 
1.სასიძოს ,,ტვინში სისხლი ჩავუქციე’’, 

თუცა ჯობდა ღია ბრძოლაში სისხლის დადე-
ნით მომეკლა. (ნ. ნათაძე, ალ. ჭინჭარაული, 
ვაჟა სამსონიძე და სხვები).

(ბატონი ვაჟა წერს, რომ მესხეთში ასეთ 
სიკვდილს ჰქვია „უდანოდ მოკვლა”, თუმცა 
ამას იტყვიან ცხოველის მიმართო. მაშ, რა 
შუაშია სასიძო?) 

2.არც ასე: უსისხლოდ მოვკალ, ე.ი. ამა-
ლის ამოუწყვეტლად, როგორც ნესტანმა და-
მაბარა, თუმცა ჯობდა მთელი მათი ამალაც 
ამომეწყვიტა. (მ. თავდიშვილი და თანამედ-
როვე რუსთველოლოგია.)

ჩემი აზრით კი ასეთი განმარტებაა სწო-
რი:

3.უსისხლოდ მოვკალ, ე.ი. ამალის ამოუწ-
ყვეტლად, როგორც ნესტანმა დამაბარა, 
თუმცა რაღა უსისხლოა, (რუსთაველს სიტყვა 
„სისხლი” კონკრეტულზე ჩამოყავს), სისხლი 
მას გატეხილი თავიდან თქრიალით გადმოს-
დიოდა! (თან ტრაბახით ამბობს, თან „გლახ” 
– ოდნავი დაცინვით.)

აქ დიდი პოეტი მხატვრულ ხერხს – თე-
ზა-ანტითეზას მიმართავს, ერთ სიტყვას 
„სისხლს” შინაარსობრივად (ზოგადი, კონკ-
რეტული) გვერდს უქცევს, ორჯერ ნახმარ 
ერთ სიტყვას „სისხლს” შინაარსობრივად კი-
დეც უპირისპირებს და ერთმანეთთან კიდეც 
აერთიანებს.

ამ ყოველივეს გასაბათილებლად რა არ-
გუმენტი მოიტანა ბატონმა ვაჟამ? არგუმენ-
ტი არ ჩანს. ვერ გავიგე, იგი მეთანხმება თუ 
არ მეთანხმება იმაში, რომ ნესტანმა მართლა 
ისე დაარწმუნა ტარიელი, რომ  სასიძოს მოკ-
ვლის შემდეგ აღარ ნანობდა ამალის ამოუწყ-
ვეტლობას? მას ჩემი სტროფებიდან გამომ-
დინარე შინაარსობრივი ლოგიკა არც დადე-
ბითად შეუფასებია და არც უარყოფითად. 
არა და ესაა მთავარი! 

იგი ასე მსჯელობს: „ტარიელს შეეძლო 
ცივი იარაღით (დანა, ხანჯალი) მოეკლა სასი-
ძო... მაგრამ ასე არ მოიქცა, რადგან დანა-ხან-
ჯლის ყელში გამოსმით „მეტი სისხლი” დაიღ-
ვრებოდა (?უ.ჯ.). რა მნიშვნელობა აქვს „მეტი 
სისხლი” დაიღვრებოდა თუ ცოტა? როგორც 
ალ. ფოცხიშვილი მიუთითებს – „სიკვდილი 
სიკვდილია”, კაცი მკვდარია) და, თანაც, ად-
ვილად გამჟღავნდებოდა „დანაშაული” სამე-
ფო კარზე (გვ. 176). ამ მსჯელობით ბატონი 
ვაჟა ტარიელს ისეთ რამეს მოააზრებინებს, 
რაც ფიქრშიც არ გაუვლია.

მოდით, უფრო გლობალურად შევხედოთ 
სასიძოს მოკვლის „სპეცოპერაციას”. ტარი-
ელი მხოლოდ ნესტანის რჩევა-დარიგება-
ბრძანებებს ემორჩილება, სხვისას არავისას, 
არც თვით ფარსადანისას. ნესტანმა ტა-
რიელს სასიძოს „მიპარვით” მოკვლა უბრძანა 
(სთხოვა). ტარიელისთვის „მიპარვა” ლაჩრუ-

ლი ხერხია, მაგრამ გაიაზრა მისი სისწორე, 
რადგან, როგორც ნესტანი ურჩევდა, ამით 
„დიდ სისხლს” არ დაღვრიდა, სასიძოს ამალას 
არ ამოწყვეტდა. ეს მიპარვა და სიფრთხილე 
ტარიელს კარვამდე მიჰყვა (ყურადღება მი-
ვაქციოთ იმას, რომ ტარიელი ნესტანისგან 
გაბრაზებული წამოვიდა!), მერე კი კარვის 
კალთა ჩაჭრა, ჩახია, შიგ შეიჭრა და თავისი 
ლომგულოვნების შესაფერისად მეტოქე უც-
ბად მოაშთო. „მიპარვა” კარავზე თავდასხმად 
გამოუვიდა! ამ ექსტრემალურ სიტუაციაში 
ტარიელი იმაზე ფიქრს დაიწყებდა „მეტი სის-
ხლი” არ დაიღვაროსო ან „დანაშაული” სამე-
ფო კარამდე „ადვილად” არ მივიდესო? არა, 
რასაკვირველია! ხვარაზმშას  შვილის მკვლე-
ლობის  გამო ტარიელს ფარსადანიც დაემ-
დურა, დავარიც და მთელი სამეფო კარიც, 
მაგრამ ტარიელის ნათქვამიც ხომ ვიცით: ინ-
დოეთი ჩემი არის და მას ვერვის დავუთმობო! 

ახლა უფრო დაწვრილებით. სვეტზე თა-
ვის შეტაკებისას სისხლი,  ყოველთვის გარეთ 
„იფეთქებს” თუ ტვინში ჩაიქცევა და გარეთ 
არ გადმოედინება?

დავაკვირდეთ კარავში განვითარებულ 
სცენას: 

„ყმასა ფერხთა მოვეკიდე, თავი სვეტსა 
შევუტაკე”. 

რას ნიშნავს „ფერხთა მოვეკიდე”? – ე.ი., 
ტარიელმა სასიძოს ხელები ფეხებზე მოკი-
და; მაგრამ – სად? – კოჭებთან, წვივებთან, 
მუხლებთან თუ უფრო ზემოთ? კარავში სვე-
ტი ვერტიკალურად, პერპენდიკულარულად 
დგას, რაღაც მსხვილი სვეტია, ბოძია (კარავი 
დიდია, იქ ბევრი წევს! „წინა მწოლთა დაიზახ-
ნეს”. შეიძლება მეორე სვეტიც სადმე დგას,  

რომელიც ამ სვეტთანაა დაკავშირებული და 
მას ამაგრებს!) მუხლების ზემოთ რომ მოეკი-
და ხელები (ბარძაყებზე ან წელ-გავაზე), და 
ასე პირდაპირ (შედარებით ჰორიზონტალუ-
რად) მიეტაკებინა თავი სვეტისთვის, მაშინ 
შეიძლება „სისხლის ჩაქცევის” ვარიანტი დაგ-
ვეშვა, მაგრამ რუსთაველი ამბობს: „ფერხთა 
მოეკიდაო”. ტარიელის საარაკო ფიზიკური 
ძალ-ღონე ჩვენ ვიცით („ცხენ-კაცისა დავდგი 
გორი”); ასე, რომ სვეტისთვის თავის მირტყ-
მითაც (ამ დროს ტარიელი განრისხებულია) 
სასიძოს თავის ქალა ალბათ შუაზე გაეპობო-
და და განა ამ დროს სისხლი არ დაიქცეოდა? 
„შევუტაკე” ნიშნავს, რომ შედარებით ქვევი-
დან ზევით შეატაკა. აქედან გამომდინარე, ამ 
სცენის ჩემი ვირტუალურ-ვიზუალური ხედვა 
ასეთია: ტარიელმა წვივების ქვემოთ, სადღაც 
კოჭებთან მოკიდა ხელები, ეს კაცი მოიქნია 
და შედარებით ქვევიდან ზევით სვეტს თავი 
შეატაკებინა. ბუნებრივია, ამ დროს თავი გას-
კდებოდა და სისხლი თქრიალით, შრიალით 
(ვაჟა-ფშაველა  ერთ-ერთ სტრიქონში ამბობს: 
„სისხლს გადმააქვის შრიალი”-ო) გადმოიშხე-
ფებდა. ამ სცენაში მამაკაცის ტანის მოქნევა 
უმთავრესია, რომელსაც უკვე არანაირად არ 
მოყვება „ტვინში სისხლის ჩაქცევა”!

ბატონ ვაჟა სამსონიძეს არც ზმნა „ხმდა” 
(წარსული დროის უწყვეტელ მწკრივში) მიაჩ-
ნია არსებითი სახელის „ხმა”-დან წარმომავ-
ლად. რატომ? განა ცოტაა გაზმნავებული 
არსებითი სახელები რუსთველთან? მაგალი-
თად, „მაგრამ მზე თინათინებდა...! ერთგან 
(სტროფი 578) რუსთაველმა „ხმა” გადააკე-
თა ზმნად: „გახმამყივარდა”. 602-ე სტროფში 
„ხენი”-დან (არსებითი სახელი მრავლობითში) 
აწარმოა ზმნა „ჰხენ”.

ბატონი ვაჟა ამბობს: „რაც შეეხება სახელ 
„ხმა”-ს, ის ამ კონტექსტში სრულიად უადგი-
ლოა (ხაზი ჩვენია. უ.ჯ.) და არავითარი კავ-
შირი არა აქვს „ხმდა-ხამდა” სიტყვასთან” (გვ. 
176.). რატომ არის უადგილო?  რაიმე არგუ-
მენტი რატომ არ მოგაქვთ, ბატონო ვაჟა, ამი-
სი დამამტკიცებელი, თუნდაც სადავო?

საინტერესოა „გლახ”-ის განმარტება. 
ნ.ნათაძე ამბობს: „გლახ” გამოხატავს სი-
ნანულს და სიბრალულს”. მურმან თავდიშ-
ვილმა მიუთითა, რომ: „აქ რაიმე სინანულზე 
ლაპარაკი ზედმეტია!” მაშ, ამ სტრიქონში რას 
ნიშნავს „გლახ”? მე მივუთითე, რომ ამ შემთ-
ხვევაში „გლახ” ტარიელისგან დატვირთულია 
(და ამ „გლახ”-თან ერთად სტრიქონის მეორე 
ნახევარიც: „თუმცა ხმდა სისხლთა დენით”) 
კვეხნით (დაქადნებით) და ოდნავ დაცინვის 
კილოთი! აქ დაქადნებაა იმისა, რომ ვაჟკა-
ცურად გავუსწორდი „მტერს” და დაცინვაა 
დამარცხებულ მეტოქეზე: – ასე ადვილად 
რომ მოკლა. რაინდებს შორის ასეთი რამეები 
მოდიოდა, ხდებოდა. ჩემს წერილში აღვნიშნე, 
რომ „გლახ”-ში დაცინვა ჩადებულია ამ სტრი-
ქონშიც: „მაგრა თუ  ღმერთი რას უზამს, არა 
იცოდა, გლახ, არა”... (არც აქ არის რაიმე სინა-
ნული და სიბრალული). ასევე არ დავეთანხმე 

ნ. ნათაძეს და ალ. ჭინჭარაულს „ზარ-მაც”-ის 
განმარტებაში. კარგი იქნებოდა, ბ-ნ ვაჟას 
აქაც გამოეხატა თავისი აზრი. 

როცა „ხმდა”-ს სხვა მეცნიერთაგან განს-
ხვავებული სემანტიკური მნიშვნელობა გა-
ვიაზრე (მოვისაზრე), მაშინ მიზნად დავისახე, 
პოემის სხვა ადგილებში (იქნებ) მეპოვა სხვა 
„ხმდა” ასეთივე სემანტიკური მნიშვნელობით. 
და მას მივაგენი. ის აღმოჩნდა 609-ე სტრო-
ფის მე-4 და 610-ე სტროფის პირველ სტრი-
ქონებში. აი, ისინიც: 

„ვნადირობდი და ვიზახდი, ხმა ჩემი არ 
უდიდოდა”.

„მართლად იჯავრეს, წუნობა მათი თუ 
ესრე ხმდა ვითა?”.

მაშასადამე, პირველ სტრიქონშია არსე-
ბითი სახელი „ხმა”, მეორე სტრიქონშია ზმნა 
„ხმდა”. მე მიმაჩნია, რომ ეს „ხმდა” მოდის 
პირველი სტრიქონის „ხმა”-დან.

პირველი სტრიქონის გაშიფვრა არ არის 
ძნელი. ფრიდონი უყვება ტარიელს: ვნადი-
რობდი ჩემი და ბიძაჩემის სადავო კუნძულზე. 
ბიძაჩემის ყმათა სიმრავლეს აინუნშიაც არ 
ვაგდებდი, – ხმამაღლა, დაურიდებლად ვყვი-
როდი, ვუყიოდი ნადირს და მონადირეებს.

უფრო რთული აღმოჩნდა მეორე სტრიქო-
ნის „გაშიფვრა”. ბატონები ნოდარ ნათაძე და 
ალექსი ჭინჭარაული ამ სტრიქონს ასე გან-

მარტავენ: „მართლად-სამართლიანად”) „წუ-
ნობა-აბუჩად აგდება, ანგარიშგაუწევლობა”, 
„ხმდა ვითა?” – როგორ შეიძლებოდა, როგორ 
უნდა გაებედნა ვისმე?”. მე ამ სტრიქონის 
ასეთ განმარტებას არ დავეთანხმე და „შეს-
წორებები” შევიტანე: ფრიდონი ბიძამისზე და 
სხვა მონადირეებზე ასე ხომ არ იტყოდა: „სა-
მართლიანად” განრისხდნენო? ჩემს წერილში 
მე ვწერ: „ჩემი აზრით, „მართლად იჯავრეს” 
ერთად უნდა განიმარტოს ასე: „ძალზე გაბ-
რაზდნენ, განრისხდნენ”. „წუნობა” სწორად 
არის განმარტებული. ეს არის: „აბუჩად აგდე-
ბა, ანგარიშგაუწევლობა”. ყურადღება მივაქ-
ციოთ იმას, რომ ეს „წუნობა” „ყივილით” და 
„ყვირილით” გამოიხატება. კატეგორიულად 
არ დავეთანხმე „ხმდა ვითა?”-ს განმარტებას: 
„როგორ შეიძლებოდა? როგორ უნდა გაებედ-
ნა ვისმე”?  ჯერ ერთი, „ვისმე” კი არა, მათ 
იციან, რომ ამას ფრიდონი „ბედავს”, თანაც, 
როგორც ჩანს, შეგნებულად და მათ (ბიძა-
მისის, ბიძაშვილების და მათი ყმების) გამო-
საწვევად. ამ სტრიქონის ჩემეული „გაშიფვ-
რა” ასე ჩამოყალიბდა: წინა სტრიქონში ხომ 
დიდ ხმაზეა (ყვირილზე, ყივილზე) ლაპარაკი, 
ამიტომაც სტრიქონის აზრი ასეთია: „ბიძაჩე-
მი და მისნი ყმანი იმიტომ განრისხდნენ, ასე 
ხმამაღლა (გამომწვევად) რომ „ვიზახდი”, ასე 
ხმამაღლა აბუჩად რომ ვიგდებდი მათ, ასე 
ხმამაღლა რომ ვიწუნებდიო”! „თუ ესრე” იმას 
ნიშნავს, რომ მოკრძალებულად რომ ენადი-
რა, შესაძლოა ასე არ განრისხებულიყვნენ 
(„ესრე ხმდა ვითა” ნიშნავს: „ასე ხმამაღლა 
რატომ”) (გვ.166).

მეორე სტრიქონში (610-ის პირველი) თავი-
სი „შესწორებები” შეიტანა ბატონმა ვაჟამაც. 
„ხმდა”-ს განმარტებაში მე ხომ კატეგორი-
ულად არ მეთანხმება, ამავე დროს დაუპირის-
პირდა ნათაძეს და ჭინჭარაულს. იგი ასე მსჯე-
ლობს: „ჩვენი შეხედულებით „იჯავრეს” არ 
ნიშნავს გაბრაზება-განრისხებას. მესხური გა-
გებით, ეს სიტყვა გულისხმობს ნერვიულობას, 
შეწუხებას, განცდას. (ხაზი ავტორისაა უ.ჯ.). 
ტაეპში „იჯავრეს” ნაცვლად რომ ყოფილი-
ყო „დაჯავრდნენ”, ალბათ მაშინ გვექნებოდა 
„გაბრაზება-განრისხებასთან საქმე” (გვ. 177). 
ჩემი აზრით, ბატონმა ვაჟამ რუსთაველის 
დახატულ სურათს ექსპრესია გამოაცალა. 
ბატონო ვაჟა, ბიძა-ბიძაშვილები და მათი მებ-
რძოლები ფრიდონს მოსაკლავად გამოეკიდ-
ნენ და არ იქნებოდნენ  ძალზე გაბრაზებულ-
განრისხებულნი? რა შუაშია „ნერვიულობა, 
შეწუხება და განცდა”?! მათ შორის შეტაკება 
მოხდა. ფრიდონმა ბევრი დახოცა, მასაც ყვე-
ლა თანამებრძოლი დაუხოცეს. ფრიდონმა 
ნავიდან ცხენიანად გადახტომით ძლივს დააღ-
წია თავი სიკვდილს. რაც შეეხება 
„იჯავრეს” და „დაჯავრდნენ”-ის 
შინაარსობრივ დაპირისპირებას, 



პასუხად  
ბ-ნ ვაჟა სამსონიძეს

ესეც არასწორად მიმაჩნია. რუს-
თაველს შეეძლო ასე დაეწერა 
ტაეპი: „მართლად დაჯავრდნენ” 
(„იჯავრეს’’ მაგივრად) და განა ში-

ნაარსი იგივე არ იქნებოდა?  
ბატონი ვაჟა სწორად აღნიშნავს, რომ 

„ვით” და ვითა”-ში იგულისხმება „როგორ, 
როგორც”. მაგრამ „ასე ხმამაღლა რატომ”-ის 
მაგივრად ასე რომ დამეწერა „ასე ხმამაღლა 
როგორ და რატომ”. განა ეს აზრიც სწორი 

არ იქნებოდა? ამ შემთხვევაში „რატომ”-ს და 
„როგორ”-ს სინონიმებად მივიჩნევ.

ბატონი ვაჟა აქაც უარგუმენტოდ ამბობს, 
რომ: „ხმა”, „ხმაური” და „ხმის გამოცემა აქაც 
უადგილოა”. და მირჩევს დავუჯერო დიდ 
ლექსიკოგრაფს საბა ორბელიანს და სხვა 
ლექსიკოგრაფებს, რომლებიც  „ხმდა”-ში 
მხოლოდ „უნდა”-ს, „ჯობდა”-ს, საჭიროს” და 
ა.შ. ხედავენ. ბატონო ვაჟა, მე მათ, რასაკ-
ვირველია, ვუჯერებ, მაგრამ უფრო მეტად 

ვუჯერებ გენიალურ რუსთაველს, რომელიც 
შემოქმედებით პროცესში (პოემის წერისას) 
ამა თუ იმ სიტყვას შინაარსობრივად უფრო 
დიდ, ღრმა, ნიუანსურ დატვირთვას და ცვლი-
ლებებს აძლევს”.

ერთი სიტყვით, მე და ბატონი ვაჟა, 
„ხმდა”-ს გაგებაში  სვადასხვა „პოლუსზე” 
ვდგავართ, (როგორც თვითონ ამბობს) თუმცა 
ეს ხელს არ გვიშლის დავრჩეთ მეგობრებად.

ჩემს წიგნში წერილის ბოლოს მკვლევარ-

ფილოლოგებს (მათ შორის იგულისხმება, 
რასაკვირველია, ბატონი ვაჟა სამსონიძეც) 
მოვუწოდე: ძველი ქართული ლიტერატურის 
ძეგლებში ვეძებოთ სიტყვა „ხმდა” „ხმიანო-
ბის” მნიშვნელობით. „ვეძიებდეთ და ვპოვებ-
დეთ!” რატომღაც მჯერა, რომ ძიებების შემ-
დეგ ასეთი შინაარსით დატვირთული „ხმდა” 
სადმე აღმოჩნდება და ჩემი ვარაუდიც საბო-
ლოოდ დამტკიცდება!...



პოეზია

ალექსანდრე ჯინჭარაძე

როცა მზე ჩადის

მზე ჩადის – 
ჩემი წილი უკვდავება ალბათ თუ მიაქვს.
ზღვა ეხეთქება ჰორიზონტის მრუმე ნაპირებს...
და რაც არასდროს მეორდება, სიმშვიდე ჰქვია...
ო, მაგრამ ქარი ამოვარდნას ისევ აპირებს!
შენ, ალბათ, ახლა, უთუოდ გძინავს
და გესიზმრება ისევ ის წერო,
რომელიც გდია პალმების 
 ძირას –
ვერმოუსვლელი ჩემი ნაწერი!..
და ქარი არხევს, ქარი არხევს 
 პალმების ტალღას.
რა ნაადრევად. რა უბრალოდ და ჩუმად ვქრებით...
იმაზე მაღლა, ვიდრე ცაა, 
 იმაზე მაღლა
ნეტავ ბავშვები რად მისდევენ 
 წეროებს ქვებით?!

მზე ჩემი სისხლის ერთი წვეთი 
 ოკეანეა!..

მარტო სახლი

– შენ, მეგობარო,
ამ გზებს იქით განა რას ხედავ?!
– ო, სილამაზეს ზამბახების, 
  ორქიდეების!
– შეხედე სახლის გაუღია 
  ვიღაცას კარი 
და ეზო-ეზო დადის ქალი. 
– რას ეძებს ნეტა?! 
– მოცვის სუნი აქვთ დაღლილ  

  ხელებს. 
და კალთაც მისი 
სავსეა ახალდაკრეფილ 
  მოცვით.
– დაასხი ერთიც!
ნელა ღამდება. 
ზაფრანისფერი ეთხოვება მზე 
ჰორიზონტებს 
 ყვავილთნაფერი.
ქარმა სიმღერა მოიტანა 
ო, შორი, მგზავრთა!
ველზე სახლი დგას, 
მარტო სახლი...

სიყვარულით შენ, 
ჩემგან

მე გაჩუქებ წიგნს,
რომელზეც წავაწერ:
„სიყვარულით შენ, ჩემგან!"
შენ მას სიამოვნებით 
 წაიკითხავ.
შემდეგ თაროზე შემოდებ.
გავა დრო.
სახლი გაიყიდება.
სახლში დარჩება წიგნი.
გავა დრო.
ჩვენ დავიხოცებით.
სახლს იყიდის კიდევ სხვა 
 ვიღაც, რომელიც 
მის დანგრევას გადაწყვეტს.
და გაიტანენ 
შინიდან გარეთ:
როიალს, კომოდს, მაგიდას, სკამებს...
თარო ჩამოინგრევა.
ვიღაცის ხელები დაწვდებიან
წიგნს, რომელიც ოდესღაც
მე შენ გაჩუქე.
ეს ვიღაც იქნება, ალბათ, შეყვარებული და 
წიგნს საყვარელ ქალს აჩუქებს.
ის არ გააკეთებს მასზე წარწერას,
რადგან იფიქრებს, რომ:
„სიყვარულით შენ, ჩემგან!" – 
მისი სათქმელიც არის ახლა.
მაგრამ ვერავინ გაიხსენებს,
რა მიპასუხე შენ ამ წიგნზე.
ეს პასუხი არ შემორჩება 
არც ერთ ფურცელს, 
არც ერთ სიტყვას.
გავა დრო, ამ ლექსს ვიღაც წაიკითხავს 
და იფიქრებს,
რა მიპასუხე შენ მე?!
მაგრამ მას არ ეცოდინება,
რომ დრო 
მხოლოდ მიედინება 
და არ დგას,

და მას არ შეუძლია შეინახოს
ის, რაც უდროოა და  მარადიული...

ჩემი ქვრივჭაღარა ბებიები

ჩემი შავოსანი ბებიები,
ჩემი ქვრივჭაღარა ბებიები,
გულისცემას გულს როგორ დაუდებენ?!
მზეს ვით გაუსწორონ მზერა?! ერიდებათ!
იქნებ ერცხვინებათ, რადგან მარტოკინებს
ღამის ეშინიათ ჩვილი თიკნებივით!
ღმერთო, გულდამწვარან ჩემი ბებიები!
ხელებს თავიანთი ძვლებით გაუთბობდე!..
ფრესკებს ტერფებიდან ალი აჰყოლიათ
ჩემი ნასანთლარი ქვრივი ბებიების!
ახლა ჭრაქებივით ნელა რად იწვიან?!
ვეღარ ქალმნათობენ, რადგან უწინდებურ
მთვარეულებად ქცეულან ბებიები,
ქმართა ნასიზმრები მზენი ენატრებათ!
დილით შუაზე ყოფენ ისევ ისე ლუკმას,
ამბობენ ორ პირში ლოცვას კვლავინდებურს,
სარეცხსაც ისე ფენენ ბებიები,
ადგილს დატოვებენ ჩვილი ბეღურების.
ეგების ქმრების ამბებს მოჰყვნენ,
ეგების ამბებს მოჰყვნენ ჩიტუნები!
მაგრამ...
ჭიშკრისკენ კი ვერ იხედებიან.
ვერ იხედებიან ჭიშკრისკენ ბებიები!

***
გაშლილი მკლავები – მწუხარებს გოლგოთა.
ხელები განბანილან ოდეს როს პილატეს.
ალური ღიმილით აამებს ჯოკონდა
შეშლილ ლეონარდოს, როდესაც ინათებს
ქეთევანს მოჭრილი ძუძუ ასტკივდება,
როგორც ნათლისმცემელს თავი ლანგარზე.
გოგონებს ჩააცმევს კაბებს ედგარ დეგა
და პაბლო პიკასო დაარტყამს ნაფაზებს!
ვენებს გადიხსნიან მთვრალი მეფეები,
სპარსი პოეტები სცოდავენ ალაჰებს.
ხრმალი როს ისლამს ნელა ეფერება,
პავლე მოციქული ქუჩაში გალახეს!
იყო ბუდა, კიდევ იყო ზარათრუსტა –
თეთრი ნირვანების წამი დაბინდული.
ცხენი მაკედონელს შუაზე გადაუწყდა,
ოდეს გაქანება სცნა თავდაპირველი!
და როს ეგვიპტეში მონები კვნესოდნენ,
გაშოლტილ ტანებით აპობდნენ სივრცეებს.
ქვათა კივილები სწვდებოდა ზეცამდე
და პირამიდები ცის ფარჩებს იცმევდნენ!
იყო ეპოქათა ზანტი გაზმორება.
მზით დამწვარ ქვიშაში მოსეს შეძახილი.
მაღლით მოცემული ქვანი ნამზეურნი
წმინდა არს, წმინდა არს, წმინდა არს სახელი!
მრუში ჰეროდე და ტრანსი სალომმეას...
შირაზის ვარდი როს დაამსხვრევს ლარნაკებს?!
ვერცხლის სამოვარი, ჩაი, სალონი და
მსოფლიო დოსტოევსკის ბნედაზე ლაპარაკობს!
თავი ჩამოიხრჩო ლექსში ესენინმა,
ზვიადმა ვარდები ესროლა კომუნისტებს!
მერნებმა გაფრენილ პატრონებს დეზები ჰკრეს
და მაინც ბიოლი საკუთარ კლოუნს მისდევს!
როს პო და ვერლენი მიწას თხრიან რქებით,
მერე სონეტების მისდევენ ქარავნებს.
სიტყვებს, ვით მეძავებს, ისე იურვებენ,

ეპოქის ქარი კი მათ ჩონჩხს აქანავებს!
წიგნებს ჩრჩილი შეჭამს. რჩება მხოლოდ მტვერი.
ხელებს საჭრეთელი და ქვებიც ღალატობს.
მაღალ მარმარილოს კიბეც დაიმტვრევა
და მათოს მკლავებზე მოთენთავს სალამბოს.
მოლოქის კერპზე როს ლოცვა მოსწყინდებათ,
ნინოს ვაზის ჯვარი დალეწავს კერპებს როს...
ქრისტე მოციქულებს დაგზავნის წყვილებად,
რომ მიწისქვეშეთში უკმიონ კერბეროსს!

ღამე გალილეის

ღამეა. სადღაც გალილეა სდუმს ნაქრისტალი.
შენს ფერხთა ქვეშე როს განქარდა უდაბნოს სუნთქვა,
რაბი, ო, რაბი, აქ ლეღვებიც აღარ ისხამენ...
უზღვაო სევდა მოგვწოლია ჩვენ მებადურთა!..

ო, გახსოვს, კანა და ქორწილი ახალ 
  ღვინოთი?!
მეინახენი აისამდე ვითარ როკავდნენ,
ეკიდათ რული მოციქულთა გადაღლილობით
და იხსენებდნენ საკუთარ ბედს შენს არყოფნამდე!..

შეგაკრთო მათმა გულმძიმობამ, უცებ ადექი
და განმარტოვდი, რაბი, ასრედ 
  გჩვეოდა მუდამ.
გახვედი, კარი გაიხურე და უცაბედად
აღმოჩნდი კეთრით გაყვითლებულ 

 ბავშვების გუნდთან!..

ხელი მოხვიე. მიიხუტე. მუხლზე დადექი
და ბავშვობაში დარჩენილი ფეხი აგტკივდა.
გახსოვს, მათ იგრძნეს ღვთაებრივი 
  ეგ გულნადები – 
მიმქრალ ტუჩებზე მზე აყვავდა კეთრის 
  მაგივრად!

ეს ვარსკვლავები შენს სისხლს მე ვერ 
  გადამისხამენ.
გულს ყვავილების ნიაღვარიც ეუდაბურა.
ღამეა. სადღაც გალილეა სდუმს ნაქრისტალი.
უზღვაო სევდა მოგვწოლია ჩვენ 
  მებადურთა!..

Pétition des coeurs

დაღლილ ფარდებში მიიმალა ჩამავალი მზე...
და შენი სული– ფოთოლცვენა უკანასკნელი,
დახრილ წამწამებს მიძინებას ჩამოასიზმრებს,
როს სიმწუხარე შეირხევა შენს უკან ნელა...
ღამე სარკეში ჩაიხედავს დილის თვალიდან
და ფრთაფაქიზი ჩემი გული საყვავილეში
შენ შემოგხედავს, აძგერდება ისევ თავიდან...
გული ცრემლია, სანატრელო, სულ ერთი პეშვი!
და როს დაისი შენს სარკმელთან იფოთოლცვენებს,
მზეში განბანილს მოგწყურდება გულების თოვა...
ცხადის ყოფნაში ფხიზელ სიზმრად გაიოცნებებ
და შენ ყელიდან ყვავილები ცეკვით ამოვა!
გადავიქცევი შენს თვალებად მე მზეყოფილი,
ო, შენი სულის გამოხედვას რა შეედრება!
და პირველ თოვას როცა იგრძნობს ჩვენი პროფილი
პეშვ საგალობელს ცა შეისმენს გულთა ვედრებად!

***
სულს ესიზმრება განუზომელ მთების სიმაღლე
და მარად ლურჯი ეგეოსის ზღვა და ეგინა.
თეთრი ტაძრები თითქო ლოცვით გადაიღალნენ,
დაიღალა მზეც და თოლიას ფრთას დაეკიდა!

მკლავებგაშლილი ელის გემებს პორტი ათენის,
სად აივნები ყვავილებით სავსეა, თუმცა,
მშიერ ბავშვებმა ღამე გარეთ კვლავ გაათენეს,
მზისამოსვლისას კი ქუჩაში ფეხი დაუცდათ!..

და სცივათ, სცივათ ნოემბერში გათოშილ ხელებს.
მკერდში კი უცემთ ყვავილები გულების ნაცვლად.
ო, სასიკვდილოდ, თქვენ, მითხარით რად გაიმეტეს
მათი ხელები ფრესკებივით ჩუმად ნალოცი?!

ბროწეულისფერ დაისებზე ბრწყინავს გემები
და აკროპოლის სიმაღლეში მოსჩანს ათენი,
ვით ეპოქათა მოქნეული ფრთის სიგვიანე,
ყვავილთა ტევრი, პეპლებივით გადანათელი!

სულს ესიზმრება – სიდონია, არმაზი, მცხეთა.
გიგანტიური მსოფლიოს წილ სამშობლოს კვალი.
აქ ვიღაც ქალმა ჩაიარა სოფოკლეს ძეგლთან
და უნებურად ააყოლა სიმაღლეს თვალი!..

ხმა გაისმა, მოწამეო, შენი ოთხი ყოვლგნით ჭერსა, 
ყოვლგნით ისმის ქება ქება  შენი ცის კიდემდის 
   ზღვისა პირსა,
აქა მოვლენ კეთროვანნი, სენი მძაფრი რაცა ჭირსა, 
და მხიარულად წავლენ  შინა, შენ განკურნებ 
   ყოვლსა ჭირსა.

ყოველი სჯული  აქ მოვლენ სპარსთა და არაბებისა
 ლეგეონთაგან პყრობილნი, შენსა კარზედა გებისა, 
ყოვლთა მიხუდების წყალობა შენგანვე განკურნებისა 
და მათ თემსა მივლენ, სახელი შენი მუნ იდიდებისა.

ჩვენ ორთავ ძმათა გვილხინენ გუარჩამო შოთასძეთაო, 
შენ განანათლე ქვეყანა, ქუე მინდორი და ზე მთაო,
ხელყავით გება ტაძრისა, ამ შენთა კარის ბჭეთაო,
და დაიცევ სული, მკურნალო დედა-მამათა ჩუენთაო.

ორ წელ ვაგე, მივჰყავ ხელი გავათავეთ კარის ბჭეო,
შეგვეწია ძალი შენი, შენვე იყავ ჩუენი ბჭეო,
მცირე ძღვენი შეიწირე, რომელი ხარ მაღლით მწეო,
და მოგვაშორე, მოწყალეო, უფსკრულისა სივიწრეო.
  
ესეც ხელვყავ მე, სვიმონ და მოვჭედე სამთხვეველი,
ძალი შენგან შემეწია, ადვილად ვქენ საქმე ძნელი,
ხალასითა გავამყარე, ახლად შევქმენ ხატი ძველი
და ყველა ყოვლგნით შემეწია,მაღლიმცა მათი მცველი.

მე მოვჭედე ჯვარი მხსნელი, დავასუენე და-ცა-ვარგე,
მცირედ საძღვნოთ შემოგწირე, ამაზედა რაც წავაგე 
თუ რამ აქა მოვიხმარე, საუკუნის დავაბარგე
და ნუთუ სული მე ცოდვილი მუნ ცეცხლითა 
   არ დავდაგე.

მოვჭედე და გა-ცა- ბრწყინდა უძლეველი 
   მხსნელი ჯვარი,
რომელია მორწმუნეთა  და მეფეთა წინამძღვარი,
მაცხოვარმან ჯიჯოხეთი წარმოსტყუენა განხლდა  
   ზარი,
ამით იქნა ბნელიდადმან გამოიხსნა მხსნელმა ჯვარი.

ჯუარო, ქრისტეო მაღალო, მწეო ყოველთა  მწეთაო,
ეკლესიისა ზღუდეო, ჩამგდებო საძირკველთაო,
საჭურველო  და მფარველო  ყოველთა  მორწმუნეთაო,
და ჩვენ შოთასძეთა გვიოხონ, ამ თქვენთა კართა 
   მცველთაო.

ყოვლად წმიდაო მარიამ, ტაძარსა დაემსგავსეო,
დაუტევნელი იტვირთე, იქმენ ნათლითა სავსეო,
ზეცისა გუნდთა მთავართა, მკვიდრად ხარ შენ 
  მოდასეო,
და აწ გევედრებით, სახმილი უშრეტი შენ დაგვივსეო.

მე, სვიმონ დეკანოზმან, აწ უფროსი სხვა გავაგე,
ზრწთ მოჭედა დავაპირე, ნუთუ სული  არ დავჰკარგე!
ყუელა ყოვლგნით  შემეწია, საქონელი მოვიბარგე,
და ვინც მოხვიდეთ შენდობითა  აღახუენით 
   ჩუენთვის ბაგე.

აწ წმიდისა გიორგისი, მე მოჭედა დავაპირე,
ყოვლგნით წაველ, მოვითხოვე თავი ჩემი გავაგზირე,
რაცა მქონდა მოვახმარე, არცა თავი დავაძვირე,
და ხალასითა  გავამყარე, არ სპილენძი გავატყავე.

მოვახსენე და პატრონმან ყუარყუარეცა დამრთო ნება,
მან მიბრძანა ამ ხატისა მოჭედა და გადიდება,
ხატმან მისცა მტერთა ზედა ძლევა, დიდად 
   გამარჯვება,
და ყოვლთა ჟამთა შეეწევის  მასცა მისი მეოხება.

მაშინ გადიდა და ახლა ჩაუდგა საფუძველია,
მან შესწირა შემეწია, მოართუა ოქრო და 
  ვერცხლი ძღუენია
მითა შევმართე ადვილად, საქმე ვქენ მეტად ძნელია,
და მაღალმან ღმერთმან დაიცვეს პირმშონი 
   მათი ძენია.

სფირიდონცა შეეწია, მაღალიმცა  მისდა მცველად,
შესწირა  უძლევარი აუწონლად და უთქმელად.
მე სვიმიონს, ხელოვანნი სამს წელსა  მყვეს 
  ხანთ დამზმელად 
და განბრწყინდა  და გავათავეთ უძლეველი  
   საძლეველად.

მოვჭედეთ წმიდა გიორგი , მაღალი, თავ-აზატია, 
ყოვლგნით ანათობს მკურნალე,ვითა ნათლისა სვეტია
საუფლო ქრისტეს ღვთისანი ჩუენისა მას ზედა ხატია,
და ხარება, შობა, აღდგომა, ყოველნი ათორმეტნია. 

მე, სვიმიონ დეკანოზმან, გავათავე დანაპირი,
დღივ და ღამით ვიგონებდი, არა მქონდის ღამით ძილი,
ამ ტაძრისა სამსახურად რა მქონდა გული ძვირი.
და რაჟამს აღვასრულე  იგი, განმინათლდა 
   ნათლად ჩრდილი.

ქალწულო, შენზედ მოვიდა ღმერთი მაღალი ნებითა,
 მისნი მოსავნი ვიხსენით მისითა განკაცებითა,

ზღუდე ხარ ქრისტიანეთა, ამისთვის გაქებთ ქებითა 
და მეც  შემიწყალე  სვიმიონ გიორგის  მეოხებითა.

დასაბამითგან  გხლებივართ, ქებით ვართ მოკამათენი,
ჩვენ გუექნებიან კლიტენი ვყოფილვართ...

როგორც ირკვევა, ოდის ავტორია  სვიმიონ  შოთასძე.
ოდაში  ლაპარაკია   სადგერის ჯვრის  მოჭედვის ის-

ტორიაზე. სვიმონს და ბასილს ჯვრის მოჭედვაში  დახ-
მარებია ყვარყვარე  და სფირიდონი. ჯვარი სადგერში 
მოუჭედია  მამნე  ოქრომჭედელს. ყვარყვარე  სამცხის  
ათაბაგია (ყვარყვარე III  1516-1536) ხოლო სფირიდონი  
სამცხის მძლავრი ფეოდალი სფირიდონ ბენაშვილი, რო-
მელიც XVI საუკუნის პირველ ნახევარში   მოღვაწეობ-
და.

1978 წელს გამოქვეყნდა  ამირან ჩხარტიშვილის წიგ-
ნი ,,მამნე ოქრომჭედელი’’, სადაც ავტორმა დეტალუ-
რად განიხილა ამ შესანიშნავი ხელოვანის შემოქმედება 

და გააკეთა შესაბამისი დასკვნები. იგი დაეყრდნო ქრ. 
შარაშიძის მიერ 1961 წელს გამოქვეყნებულ ნაშრომში 
,,სამხრეთ  საქრთველოს ისტორიის მასალები   XV-XVI  
სს-ის. დებულებებს დ დაადგინა  რომ   სადგერის ჯვრის 
წარწერებში მოხსენებული სამცხის დიდებულები (ყვარ-
ყვარე III ათაბაგი, სფირიდონ   ბენაშვილი) XVI საუკუ-
ნეში ცხოვრობდნენ და ამით ნათელი შეიტანა ბევრ სა-
კამთო საკითხში. მან დაამტკიცა, რომ ჯვარი მოიჭედა 
1522-23-29 წლებში. იგი აღნიშნავს, რომ იმერეთის მე-
ფის  ბაგრატ III-ის 1529 წლის საბუთიდან ირკვევა, რომ 
სადგრის ჯვრის  მხლებელი დეკანოზი  სვიმონ შოთას 
-ძე ამ საბუთის გაცემის  დროს უკვე იმერეთშია და მას, 
როგორც  ჯვრის მხლებელს მეფე  ბაგრატი აძლევს  სი-
გელს ამირან ჩხარტიშვილი  ასევე აღნიშნავს, რომ  ან-
გარიშგასაწევია   პროფ. ტრ. რუხაძის აღმოჩენილი და 
გამოქვეყნებული სიგელი, რომლითაც 1534 წელს იმე-
რეთის მეფე ბაგრატ III  და მისი მეუღლე ელენე, ძენი 
მათნი გიორგი, თეიმურაზი და კონსტანტინე აძლევენ 
სიგელს შოთაძეებს. ამ სიგელით  ჯვრის მხლებლებსა 
და მცველებს  ჩხარში იმერთა მეფის სამსახური  არ მარ-
თებთ.

ამრიგად, დადასტურებულია, რომ სადგერის ჯვარი 
1529 წელს იმერეთშია (ჩხარის ეკლესიაში) როგორც  
ზევით აღვნიშნეთ აქ იგი ვახუშტი ბატონიშვილმა, 1650 
წელს რუსმა ელჩებმა  ტოლოჩანოვმა და იევლევმა ნა-
ხეს. ამის შემდეგ იგი საქართველოს სახელმწიფო მუ-
ზეუმში დაბინავდა.

ამ ჯვარის მნიშვნელობა  საქართველოს  ისტორიაში 
და სვიმონ შოთაძის ანდერძი და დედა აზრიც გასაგები  
გახდა რუსთველოლოგ რიმა ფირცხალაიშვილის  სპეცი-
ალური  გამოკვლევის შემდეგ ,,ახალი მასალები შოთა 
რუსთაველის  ბიოგრაფიისათვის (თბილისი 1987წ.) მან 
მოიძია  და მეცნიერულად  გაანალიზა ყველა ცნობა, 
როგორც წმინდა  გიორგის ჯვრის ისე შოთასძეთა  გვა-
რის შესახებ. აღმოჩდა, რომ  ჯვარი ყოფილა ქართველ  
მეფეთა  ,,წინამძღვარი’’ ანუ სეფე ჯვარი(სამეფო ჯვა-
რი), წინამძღვარი  ომსა  და ნადირობაში. მეფეთა  წინამ-
ძღვარი  ჯვარი ისევე როგორც კარის ხატი, ერთადერთი 
იყო. ისინი სამეფო ხელისუფლების სიმბოლურ ნიშნებს  
წარმოადგენდნენ. წმინდა გიორგიმ ნაწილიანი ,,წინამძ-
ღვარი’’ ჯვრის მუდმივ მხლებელს და მცველ  დეკანოზს  
სეფე ჯვარის მტვირთველი ერქვა, ხოლო კარის ხატის 
მხლებელს კარის დეკანოზი ეწოდებოდა.

ჯვარისმტვირთველობა საქართველოს ისტორიულ 
ცხოვრებაში დიდად საპატიო, მაღალი რანგის სასული-
ერო თანამდებობად მოჩანს. განსკუთრებით თვალსაჩი-
ნოა ყოფილა  ჯვარისმტვირთველის თანამდებობრივი 
და პიროვნული სახე XII-XIII საუკუნეებში.XIII  საუკუნის 
ძეგლი  ,,კურთხევა მირონისა და განგება დარბაზობისა’’ 
გვამცნობს, რომ სამეფო  დარბაზობის დროს  სეფე ჯვა-
რისმტვირთველს ათაბაგსა და ამირსპასალარს შუა მარ-
თებდა ჯდომა. საყურადღებოა ისიც, რომ სეფე ჯვარის  
მხლებლობა და დაცვა  ევალებოდა არა მხოლოდ  ერთ 
კაცს, არამედ მთელ გვარს და სწორედ  ასეთი მცველი  

და მხლებელი ყოფილა  საუკუნეთა  მანძილზე  შოთას-
ძეთა  საგვარეულო. 

რუსთველოლოგი  რიმა ფირცხალაიშვილი შეეცადა  
ისტორიული  წყაროების  მოშველიებით  შეესწავლა  შო-
თასძეთა გვარის  ისტორია. საქრთველოს ცენტრალურ 
არქივში  მან მიაკვლია  მეფე  ლუარსაბ პირველის 1558 
წელს გაცემულ  სიგელს, განჩინების წიგნს, რომელიც 
მეფეს უბოძებია მოდავე ამბროსი მიქაძის და ქაბულ 
თორელისათვის. სიგელში სრულიად გარკვევით  აღნიშ-
ნულია, რომ საქმე  მოდავე  ჯვარსიმტვირთველთ ეხება.

აი ეს საბუთიც:
,,განაჩენით განუახლეთ ჩვენ მეფეთ მეფემან ლუარ-

საბ ამას ზედ რომელ ჯვარისმტვირთველნი კარისა ჩვე-
ნისა შეისარჩლენ მიქაძე ამბროსი და თორელი ქაბულ. 
თორელმა იჩივლა ბოლნისთა სასაყდრო და მეშალობის 
სარგო საერთო არისო. ამაზედ მიქაძემ ძუელთა  მე-
ფეთა  სიგელნი წარმოადგინა, რომელ საკუთარი მისი 
იყო. აგრეთვე  დიდმა მნათობმა კათალიკოსმა ზებედემ 

უწამა  გუჯართ განრ-
ჩევით და გამოძიებით. 
ამისთვის  ჩვენ ესრეთ 
დაუმტკიცეთ  ყოველ 
ს ა ჯ ვ ა რ ი ს მ ტ ვ ი რ თ ვ ე -
ლო  სარგო საერთოდ 
ელვასთ  და ბოლნისთა  
ათეულ  საკუთრად მი-
ქაძე  ამბროსი  დეკანო-
ზისთვის დაგვიც,  რად-
გან  ძველადვე  ესრედ  
განწესებულ  ჩვენც  აგ-
რეთვე  დაგვიმტკიცე-
ბია  და ეგრემცა ჰგვიან 
უცველებლად  ყოველთა  
შემდგომთა  მეფეთა  და 
მეპატრონეთაგან  დამტ-
კიცდა’’.

რიმა ფირცხალაიშვი-
ლი თვლის, რომ ეს დო-
კუმენტი  რამდენიმე  უმ-
ნიშვნელოვანეს  ფაქტს 
ხსნის და ადასტურებს, 
რომ საქმე სწორედ სეფე  
ჯვარსიმტვირთველთ შე-
ეხება. იგი  აღნიშნავს: 

ცხადია, ჯვარისმტვირთველნი კარისა ჩვენისა’’ სწორედ 
სამეფო კარის, ანუ სეფე  ჯვარისმტვირელებს გულისხ-
მობს, მაგრამ საბუთში დასახელებულია ორი სხვადასხვა 
გვარის წარმომადგენელი. საბედნიეროდ, საბუთში სავსე-
ბით გარკვევითაა აღნიშნული და დასაბუთებულიცაა, რომ 
მიქაძე ამბროს საკუთრივ ბოლნისელი მოღვაწეა, დეკანო-
ზი  ,,ბოლნისებისა’’. ცხადია იგი არაა ის ჯვარისმტვირთ-
ველი, რომელიც თან წამებათ’’ დაჰყვება ჯვარს. ასევე ცხა-
დია, რომ ქაბულ თორელი ჯვარის მტვირთველთა როგორც 
დეკანოზი  საკუთრივ  ჯვარისა და არა როგორც დეკანოზი 
,,ბოლნისებისა’’. ამავე დროს  ჩვენ უეჭველი ვიცით, რომ 
საკუთრივ სეფე ჯვარის დეაკნოზნი ,,დასაბამიდან’’ იყვ-
ნენ სწორედ შოთასძენი. ისინი წმინდა  გიორგი  ნაწილიანი 
ჯვრის  მხლებლებად  დარჩნენ მას შემდეგაც, არც ამ ჯვარ-
მა თავისი  რეალური სახელმწოფოებრივი ფუნქცია დაკარ-
გა და ისტორიულ  სიმბოლოდ იქცა. სწორედ შოთასძეებმა 
მიიტანეს ეს ჯვარი ჩხარში. მის უკანასკნელ ადგილსამყო-
ფელში, თავადაც მიჰყვნენ ჯვრის გზას დაა სამუდამოდ 
დაემკვიდრნენ იმერეთში... ლუარსაბ მეფის სიგელმა წარ-
მოაჩინა სეფე  ჯვარრისმთვიღტველთა გვარი და შოთას-
ძეთა გვარის საიდუმლო.  სიგელის  ცნობით ნათელი ხდება 
თორელთა  დღემდე უცნობი განშტოებაც _ ,,შოთასძეები’’.

ამ გამოკვლევის  შედეგად  უფრო ცხადად წარმო-
ჩინდა თორელთა საგვარეულოს როლი საქართველოს 
პოლიტიკურ და საზოგადოებრივ ცხოვრებაში. მათ მიერ 
ერთგულებით  აღსრულებულ სხვადასხვა სამსახურს 
(ერისთავობა, ამირსპასალარობა, მანდატურთუხუცე-
სობა, მეჭურჭლეთუხუცესობა) სეფე ჯვარის მტვირთ-
ველობის  საპატიო თანამდებობა  გვერდით დაუდგა, 
ხოლო თორელთა  გვარისადმი  შოთას კუთვნილების  
თეზისს მნიშვნელოვანი არგუმენტი მიემატა’’. ასეთია 
რუსთველოლოგ  რიმა ფირცხალაიშვილის  დასკვნები 
რუსთველი ბიოგრაფის შესწავლის საქმეში.

რა შეიძლება ითქვას  ამ გამოკვლევის  და დასკვ-
ნების შესახებ? სადგერის  ჯვარი  რომ XVI  საუკუნის 
დასაწყისში იმერეთშია   ამას უტყუარად ადასტურებს  
იმერეთის  მეფის  ბაგრატ III-ის  გაცემული ორი  სი-
გელი. ლუარსაბ მეფის 1558  წელს გაცემულ სიგელში 
მოხსენიებული ჯვარისიმტვირთველი  ქაბულ თორელი  
არ არის  სადგერის  ჯვრის მხლებელი. იმერთა  მეფის 
ზემოთხსენებულ სიგელში ლაპარაკია სვიმონ შოთასძე-
ზე და მის  ძმებზე. მას სამი ძმა ყოლია: ბასილი, ონოფ-
რე, და გიორგი. ამრიგად ქაბულ თორელი არც სვიმონ 
შოთაძის ძმაა. თუ ვარაუდს დავუშვებთ, შოთაძეები არ 
არის გამორიცხული, რომ თორელები ყოფლიყვნენ, მაგ-
რამ პირდაპირი მტკიცებუკება ამისა არ არსებობს.

სადგერის ჯვარი  ოქრომჭედელ მამნეს  ყველაზე 
მნიშვნელოვანი ნამუშევარია. ამის გარდა მის სახელს 
უკავშირდება ბარაკონის, ხონის და გელათის  საწინამოძ-
ღვრო ჯვრების, შემოქმედის კარედი ხატის შექმნა. მის 
მიერ შექმნილი ძეგლები დღესაც გარკვეულ ესთეტიკურ 
საიმოვნებას  ანიჭებს მნახველს. მის შემოქმედებას სა-
პატიო ადგილი უჭირავს ქართული ხელოვნების ისტორი-
აში.

მამნე ოქრომჭედელი და სადგერის ჯვარი 

სვანური თქმულება სულის 
უკვდავების შესახებ

ლეგენდა  ცხოვრების სარკეა, სადაც 
ნათლად ჩანს გამოცდილების ის მარადი-
ული იდეა, რის გარეშეც შეუძლებელია 
სვლა მომავლისკენ. უძველესი მითების 
მისტიკა დღემდე მჭიდროდ არის გადა-
ჯაჭვული ყოველდღიურ ცხოვრებას-
თან, რომელიც  ტრადიციულობითა და 
იდეურ-აღმზრდელობითი ტენდენციით 
ხასიათდება. საზოგადოების შემოქმედე-
ბითი ფანტაზია  საუკუნეების მანძილზე 
ქმნიდა გმირებს და მხატვრულ სახეებად 
აქანდაკებდა. ეს იყო  წინაპრების სული-
ერი ცხოვრების შეცნობის სურვილი

ძველი გადმოცემები ხშირად  რე-
ალურ ამბებს ეფუძნება.  ლეგენდების 
გარდა წინაპრების  სულისკვეთებას 
ძველ ლიტერატურულ წყაროებშიც ვხდე-
ბით. აი, რას მოგვითხრობს ისტორიკოსი 
სტრაბონი სვანი ტომების შესახებ: „მი-
სიმიელები (სვანები) მებრძოლი ხალხია. 
მათ უჭირავთ კავკასიონის მთიანი მხარე, 
რომელიც აღმართულია დიოსკურიის ზე-
მოთ. თავის  ციხესიმაგრეს „რკინის ცი-
ხეს” უწოდებენ. შეიარაღებულნი არიან 
ხის ჩაჩქნებითა და დანებით. ისრებს   
შხამით წამლავენ, რომლის სუნით თავა-
დაც იტანჯებიან.  იბრძვიან  სიცოცხლის 
ბოლომდე. დამარცხების შემთხვევაში 
ქალები შვილებთან ერთად ციხის ქონ-
გურებიდან ხტებიან, მტერს  რომ არ ჩა-
უვარდნენ ხელში”.  

სვანურ ზეპირ სიტყვიერებაში მრავ-
ლად მოიპოვება პატრიოტიზმის, მოყ-
ვასისადმი თავგანწირვის, სიყვარულის, 
თემისა და უხუცესთა პატივისცემის 
მაგალითები.  ფოლკლორში  ჯერ კიდევ 
შემორჩენილია: დარჯელანის, ბეთქი-
ლის, ამირანის, დალის, შემო მჭედლის, 
კახანის, წმინდა მხედრების  საბრძოლო 
საქმეები. გმირები მხოლოდ  ლეგენდებში 
არ შემონახულა. ისინი  სვანეთის ეკლე-
სიების ფრესკებზეც შეიხიზნენ, როგორც 
ქრისტიანული ბრძოლის სიმბოლოები 
(ლაშდღვერის მთავარანგელოზი, XII ს. 
გველეშაპთან მებრძოლი  მხედრები).

ამბავი, რომლიც  მინდა გიამბოთ, 
სვანი კაცის  სულის უკვდავებას, პატ-
რიოტიზმსა და  თავმდაბლობას ეხება. 
ლეგენდა ჩაწერილია სვანეთის კომპლექ-
სურ ექსპედიციაში მუშაობის დროს. იგი  
დაფიქსირებული აქვთ ქართველ ეთნოგ-
რაფებსა და XIX საუკუნის უცხოელ მოგ-
ზაურებს.

ეს ამბავი დიდი ხნის წინათ, სვანეთის 
„ერთობილი ხევის”  ლატალის   ულამა-
ზეს სოფელ ლახუშდში მოხდა. იგი მთის 
ძირას ლამაზ ტაფობზე ორ მდინარეს შუა  
მდებარეობს. სოფელს  განსაკუთრებულ 
იერს მატებდა ყავრით დახურული  ქორ-
მაჩუბიანი სახლები, ქონგურიანი  კოშკე-
ბი „მურყვამ”, „სბენდიკის” ქვით  ნაგები 
ეკლესიები. შენობებზე ქარს რომ  სახუ-
რავი  არ გადეხადა, ყავარზე მწყობრად 
აწყობდნენ  ფიქალის  ქვებს „კა”-ს. ბა-
ღებს შორის ფიანდაზივით მოხატული 
სამარხილე ბილიკები წვერგათლილ ღო-
ბეებთან ერთად  ტყის პირას იკარგებოდ-

ნენ. ხის გულამოღებული მორები ბაღე-
ბისა და წყლის წისქვილებისკენ მიაქანებ-
და კამკამა ნაკადულებს. გაუთავებლად   
ისმოდა  კლდის არტახებში მოქცეული  
ენგურისა და წანერის აზვირთებული 
ტალღების ხმა. 

ლახუშდის გლეხობა ოდითგანვე ტრა-
დიციული მეურნეობით ირჩენდა თავს. 
მოსახლეობა უძველესი დროიდან მამა-
პაპეული რკინის  წვერიანი  „მკრა”  სახნი-
სით  ამუშავებდა მიწას. „პერპოლდაშის” 
(პეტრეპავლობა) დღესაწაულის შემდეგ, 
სოფელში თიბვის სამზადისი  „ახანახა” 
იწყებდა. კაცები რამდენიმე დღით ტო-
ვებდნენ ოჯახს და ალპურ საძოვრებზე 
მიდიოდნენ სამუშაოდ. ნადში  „თამა-
თას”  გასწვრივ, წელში მოხრილი ბიჭე-
ბი  ცელით „მერჩილ” იღებდნენ ბალახს 

და ზვინებად აწყობდნენ, რის შემდეგაც  
ციგა-მარხილით „გაბრახ” ჩამოჰქონდათ 
სოფლამდე. 

ლახუშდში ისევე, როგორც მთელ სვა-
ნეთში, მკის პროცესი ქალის საქმედ ითვ-
ლებოდა. მანდილოსნები სამზითვო ნამ-
გალით „ნაშდაქ”  იღებდნენ  მოსავალს, 
ხოლო   კვალში მიმყოლი კაცები თავთა-
ვებს კრავდნენ და ძნებად აწყობდნენ. 
მარცვლეული, სვანური სახლის „ლუშნუ 
ქორ”-ის ეზოში ბავშვების მიერ დატკეპ-
ნილ კალოზე  კევრით  ილეწებოდა.

 უძველესი ტრადიციის თანახმად, 
სოფლის დედაკაცები ვალდებულნი იყ-
ვნენ მჭედელს „მშკიდ” მკაში ნადით  
დახმარებოდნენ. სანაცვლოდ  „რკინის 
ოსტატი” ქალებისთვის შრომის იარა-
ღების შეკეთება-გამოპირვას გასამრჯე-
ლოს გარეშე ასრულებდა. სამჭედლოში 
„ლაშკდააშ”  სოფლისთვის მზადდებოდა: 
სვანური დანები „გაჩ”, ცული „კაადა”, 
კერია „კერაი”, ჭაღი „ლამტვარაალ”, სა-
რიტუალო სპილენძის ქვაბები „ლლღენ”, 
ნალბანდისთვის ნალ-ლურსმანი და სხვა. 
ლახუშდელებმა  გადმოცემით  იცოდნენ, 
რომ  „ბაპი, აქიმი და მჭედელი ყველას”  
ეკუთვნოდა. 

სოფელში განსაკუთრებით ემზადე-
ბოდნენ დღესასწაულისთვის. წინასწარ 
დათქმულ ოჯახში თავს იყრიდა სამხუბი-
დან განაყარი ბადიშის წევრები (ლასკარ). 
იკვლებოდა შესაწირი. ხდიდნენ ნათავედ 
არაყს „რახს”. დედე-კერიაზე აცხობდ-
ნენ სარიტუალო პურებს „ლემზირ“ს.  ეკ-
ლესიის კაცები  დილიდანვე ადიოდნენ 
სალოცავში. რიტუალის შემდეგ ხალხი 
„ლატბაში” აგძელებდა ტრაპეზს, სადაც 
წმინდანების სადიდებელი  აღევლინებო-
და.

 სოფლის ცენტრში  „სვიფ” ხშირად 
იკრიბებოდნენ  დიდი ოჯახიდან წარგ-
ზავნილი „მახვშები”.  კრება „ლახორ”  
სოფლის  საქმეებს იხილავდა. მოხუცე-
ბი რკინის პირიან გრძელ ჯოხზე „მჯრა” 
მხარიღლიით დაყრდნობილი უსმენდნენ 
მედიატორებს. გადამწყვეტი სიტყვა  ბე-

რიკაცებს ეკუთვნოდა. 
 ერთ  დღეს ხალხი ბუკის  ხმამ  „სვიფ-

ში” შეკრიბა.  ლახუშდელი მონადირე, 
რომელიც კრების შუაგულში იდგა, 
აღელვებული ყვებოდა. ტყეში, ნადირო-
ბის დროს, თეთრ შუბლიან ირემს გადაყ-
რია. დალის ნიშნით შემკულმა ნადირმა 
იგი სამი მთის გზასაყართან  მჟავე წყლის 
„სგიმ” სათავესთან  მიიყვანა. ჰარაშის სა-
ნახებში  გველეშაპს თავის ბუნაგი მოეწ-
ყო და სოფლისთვის სასმელი წყალი ჩა-
ეხერგა. ლახუშდელი ურჩხულს შეებრძო-
ლა. ბრძოლისთვის მოუმზადებელი მო-
ნადირე დამარცხდა.  გველეშაპმა გლეხს 
სიცოცხლე აჩუქა და სოფლისკენ გაის-
ტუმრა, თან დააბარა: „სოფელს იმ შემთ-
ხვევაში მივცემ წყალს, თუ   ყოველ წელს 
ას ძროხასა და სამ  ქალიშვილს მომგვრი-
თო”. ხალხი საგონებელში ჩავარდა.  მის 
დასამარცხებლად ბევრი წარჩინებული 
გვარიშვილი წავიდა,  მაგრამ უკან არავინ 
დაბრუნებულა. სოფელი პირობას დათან-
ხმდა. გადიოდა წლები. აყვავებული  ლა-
ხუშდი გავერანდა. სოფელი მოხუცების 
ამარა დარჩა.    

ლახუშდში ხვნა-თესვა და დღესასწა-
ულები მინელდა. ხშირად ისმოდა ავის 
მომასწავებელი ბუკის ხმა, რომელიც 
ხალხს ურჩხულთან ქალიშვილების  გაგ-
ზავნას ახსენებდა. ერთ დღესაც,  სახალ-
ხო კრებას  დაძონძილ სამოსში ჩაცმული 
ყმაწვილი გამოეყო  და საზოგადოებას 
მიმართა: „ნება მომეცით, გველეშაპთან 
საბრძოლველად მე წავიდეო”. სვიფის 
წევრებს გაეღიმათ. ხალხს ვერაფრით 
წარმოედგინა უსახლკარო და  უგვანო 
კაცი, როგორ შეძლებდა ურჩხულთან 
შერკინებას. ბიჭის თხოვნა  სოფელმა  შე-
ურაცხყოფად  მიიღო. – „უთვისტომო კა-
ცის დასაცავი რა გვჭირსო!” –  აბუზღუნ-
და ხალხი. თუმცა ლახუშდელებს სხვა 
გზა აღარ დარჩენოდა. ყრილობა ნელ-ნე-
ლა მოლბა. უხუცესებმა უცნობ ჭაბუკს  
დასტური მისცეს. 

 ბრძოლის  წინ ახალგაზრდა მოლაშქ-
რემ სოფელს რამდენიმე პირობის შესრუ-
ლება სთხოვა. მისი მითითებით,  რკინის 
„ბერეჟ” იარაღები – ფარი, ხმალი, მშვილ-
დი  და ისრის პირები შემოს სამჭედლოში  
„შემოლაშკდააში” უნდა  გამოეჭედათ, 
რომელიც  შარდისა და ტალახის მონაცვ-
ლეობით   უნდა ეწრთოთ.  რაც შეეხება  
ისრის წვერებს, მისივე წესით დამზადე-
ბულ შხამში უნდა ამოევლოთ. ჯაჭვის 
პერანგი, საფუხრე და საბარკულების   
ქსოვა მათ დაავალეს,  ვისაც ბოლო 
დროს გველეშაპთან  წასვლა ევალებოდა.  
მხედარი შეკაზმეს და   საბრძოლველად 
გაისტუმრეს. 

შერკინება დიდხანს გაგრძელდა. მო-
წამლულმა ისრებმა ურჩხულს თვალის 
ჩინი დაუკარგა. ბუნაგიდან ძლივს გამო-
სულმა გამძვირვალებულმა გველეშაპმა 
კუდით ყველაფერი მიწასთან გაასწორა. 
ხეები ბალახივით იცელებოდა. შემოს  
ნაწრთობმა ხმალმა ურჩხულის სხეულს 
მრავალი ჭრილობა მიაყენა. მხედარმა 
გველეშაპს თავი მოჰკვეთა და სიცოცხ-
ლეს გამოასალმა. მანდილოსნებს ჯაჭვის 
პერანგი  ისე მჭიდროდ მოექსოვათ, რომ 
მოწინააღმდეგის ბრჭყალებმა ოდნავა-
დაც ვერ დააზიანა რვალი.  მხედარი უვ-
ნებელი გადარჩა. რაინდმა სოფელს წყა-
ლი, ხოლო მშობლებს შვილები დაუბრუ-
ნა.  ლახუშდი  ზარ-ზეიმით შეხვდა გმირს. 
გამარჯვებული მხედარი რძეში განიბანა, 
რათა გველეშაპის შხამი ჩამოერეცხა. 
ხალხი მხოლოდ ახლა დაინტერესდა  
ყმაწვილის გვარ-სახელითა და წარმომავ-
ლობით. ობოლ ბიჭს, რომელსაც სოფელ-
ში არავინ აქცევდა ყურადღებას,  კახანი 
ერქვა. მოსახლეობა მალე ცხოვრების 
ძველ წესს დაუბრუნდა. იმართებოდა 

ქორწილები. აღნიშნავდნენ ლამპრობას. 
ზეიმობდნენ ლიფანალს. მომავლის იმე-
დით ხვდებოდნენ ახალ წელს „ზომხას”. 

სოფელმა  საგმირო საქციელისთვის  
კახანის  დაჯილდოება განიზრახა.  მახ-
ვშმა სვიფში შეკრებილ საზოგადოებას 
შემდეგი სიტყვით  მიმართა: „ყველა მე-
თემემ თავისი წილიდან უნდა ჩამოიჭრას  
სათიბ-სახნავი, ტყე, საძოვარი, გაიღოს 
ოქრო-ვერცხლი  და საჩუქრად გადასცეს 
კახანს საკუთრებაში მოსახმარად უკუნი-
თი უკუნისამდე”. ლახუშდელები გმირის-
თვის  წარჩინებული მეთემის „ვარგი”-ს  
მინიჭებასაც   ითხოვდნენ.

მახვშმა თავისი სათქმელი დაამთავ-
რა. სოფელი კახანის სიტყვას  ელოდა. 
გმირმა სიჩუმე  დაარღვია და ხალხს მი-
მართა: „იმისთვის არ ვიბრძოლე, რომ 
სიმდიდრე მომეხვეჭა. ჩემი მიზანი ლა-
ხუშდისთვის მშვიდობისა და თავისუფ-
ლების მოტანა იყო. მინდა სოფელში 
უბრალო მეთემედ დავრჩე და ძველე-
ბურად განვაგრძო ცხოვრება.“კახანმა 
უარი თქვა სოფლის შემოწირულობაზე. 
მხოლოდ ორი რამ ითხოვა:  მის სახელ-
ზე აეგოთ კოშკი და  ვერცხლის თასით 
პირველი სამი აუცილებელი სადღეგრ-
ძელოს – ხოშა ღერმეთის (დიდი ღმერ-
თის), თარინგზელის (მთავარაგელოზის) 
და ჯგრააგის (წმიდა გიორგი) შემდეგ  
მეოთხე სასმისით მისი მოსახსენიებელი 
აღევლინათ. სოფელმა გმირს თხოვნა 
შეუსრულა. მას შემდეგ ლახუშდში  კა-
ხანის სადღეგრძელო სავალდებულოდ 
ითვლება. სოფელში დღესაც გიჩვენებენ 
გმირის კოშკს და სტუმრად მისულებს 
აუცილებლად შემოგთავაზებენ კახანის 
თასით ხსოვნის შესანდობარს. სვანეთში 
მხოლოდ ამ სოფელშია დამკვიდრებული 
წმინდა ტრიადის შემდეგ, მეოთხე  აუცი-
ლებელი სადღეგრძელოს შესმის ტრადი-
ცია.  

სოფლის ჩრდილოეთით, რამდენიმე 
კილომეტრის მოშორებით, „ლეთნიერში” 
მონადირეები დღესაც გიჩვენებენ კახანი-
სა და გველეშაპის ბრძოლის ადგილს. იგი  
ენგურის პირას, პატარა მდელოზე მდე-
ბარეობს. ამობურცული მიწაყრილი  ვე-
შაპის ფორმას მოგვაგონებს. ურჩხულის 
სამარხის ბალახის ტონალობა მკვეთრად 
განსხვავდება მინდვრის  ფერისაგან, რაც  
„ვეშაპის სხეულის კონტურებს” კიდევ 
უფრო ნათლად წარმოაჩენს.    

ლეგენდაში შემონახული გველეშა-
პისა და სოფელ ლახუშდის დაპირისპი-
რება   წარსულში არსებული  ბრძოლის 
ანარეკლს უნდა წარმოადგენდეს. კა-
ხანი  ერთ-ერთი ასეთი ბრძოლის  გმი-
რია, რომელიც, დროთა სვლამ, მრავალი 
ღირსებით შეამკო და  ჩვენამდე მოიტა-
ნა. ლეგენდა  იძლევა შანს სოფლის „კაი 
ყმა” გმირად აქციოს და ყველა ეპოქაში 
საზოგადოებისთვის მისაბაძი მაგალითი 
გახადოს.  მაღალ სოციალურ სტატუსზე 
უარის თქმა და რიგით მეთემედ დარჩენა 
გმირის ღირსებისა და თავმდაბლობის 
მაჩვენებელია. ლახუშდელმა რაინდმა, 
რომელიც ღარიბი ოჯახის შვილი იყო, 
საზოგადოებრივი ინტერესი უფრო მაღ-
ლა დააყენა, ვიდრე პირადი ამბიციები. 
კახანმა მაღალზნეობრივი საქციელით  
მატერიალურ ფასეულობასა და ფუფუ-
ნებაში ცხოვრებას  სულის  უკვდავება 
ამჯობინა, რითაც ღვთაებრივი ტრიადის 
გვერდით დაიკავა ადგილი. ამით მან  მა-
რადისობაში შეცურა და საქართველოს 
სულიერი კულტურის  ნაწილად იქცა. 

ნოდარ ახალკაცი,
დასავლეთ საქართველოს მთიანეთის  

კომპლექსური ექსპედიცია. 
საველე დღიური N-9; 16 აგვისტო. 

აკაკის „ბაში აჩუკი” და 
მოჭიდავე ხიზაბავრელი

არკადი ხუნდაძე

არც ერთ ჭიდაობაში არ გვეგულება ისე-
თი თვალწარმტაცი, სწრაფი და ჯადოსნური 
ფანდები, როგორც ქართულ ჭიდაობაში. 
ქართულ ჭიდაობას საუკუნოებრივი ისტო-
რია აქვს. ამას, სხვათა შორის, ადასტურებს 
ხალხში მრავლად გავრცელებული თქმულე-
ბა უძლიერესი მოჭიდავეების ერთმანეთთან 
შებმის შესახებ.

ჭიდაობას ფართო ხალხური ხასიათი 
უფრო აღმოსავლეთ საქართველოში აქვს. 
ჭიდაობის ცენტრად ქალაქ ტფილისში დი-
დუბე და მთაწმინდა ითვლებოდა.

„საღამოს ხუთი საათიდან დიდუბის მინ-
დორი გაივსო ცხენოსნებით, ფაიტონებით, 
დროგებით, უანგარიშო ქვეითი ხალხით. პო-
ლიცმაისტერი თავის მოხელეებით ციბრუ-
ტივით ტრიალებდნენ, წრეს აკეთებდნენ... 
წრის შიგნით მხოლოდ წარჩინებული ქართ-
ველი თავადიშვილები, რამდენიმე ღენერ-
ლები, კნეინები და დიდძალი ყმაწვილკაცო-
ბა იყო... ერთ მხრიდან გამოვიდა ღოღაძე, 
მეორედან გლდანელი... უეცრად, თვალმა 
ვერც კი მოასწრო ამის შეხედვა, გლდანელ-
მა ორივე ხელით ჩაავლო თავის მოწინააღ-
მდეგეს. სანამ ეს მოწინააღმდეგე ხელის 
წავლებას მოასწრებდა, ჩაიჩოქა, მოიდვა ეს 
ამოდენა კაცი ზურგზე, კისრით წამოიღო და 
მთელი ზურგით მიწაზე გაშხლართა” (გაზ. 
„დროება”, 1882, N23).

მოვიყვანთ ზოგიერთ ცნობას იმის და-
სამტკიცებლად, თუ როგორ იყვნენ დაინტე-
რესებული ქართული ჭიდაობით გრიგოლ 
ორბელიანი და აკაკი წერეთელი.

„ერთხელ ხმა გამოვიდა, – ვკითხულობთ 
1888 წლის გაზეთ „ივერიაში”, – ათოლა 
გლდანელს1 ხიზაბავრელი გაულახავსო, 
ხალხი ძალიან გაკვირდა და არ იცოდა, რა 
ეფიქრა. საქმე ესე იყო: ათოლამ სარმა გა-
მოჰკრა მოულოდნელად ხიზაბავრელს და 
დააჩოქა. მაშინ ხიზაბავრელმა მოიდო ზურ-
გზე ათოლა, მაგრამ ათოლას მომხრეები 
გამოუჩნდნენ, მისცვივდნენ და, რომ ვეღარ 
გამოჰგლიჯეს ხელიდან, ცემა დაუწყეს 
ხიზაბავრელს. ძალიან დაჟეჟეს კეტებით. 
გალახული ხიზაბავრელი წავიდა გრიგოლ 
ორბელიანთან და სთხოვა: „ათოლა დამჭი-
დეთ, რომ ვანახვო ქვეყანას, რა ფალავანიც 
არისო...”

„მთაწმინდაზე გაიმართა ჭიდაობა. დიდ-
ძალი ხალხი მიაწყდა. გრიგოლ ორბელიანიც 
დაესწრო. გულმოსული ხიზაბავრელი მარ-
თლაც რომ საუცხოო სანახავი იყო. განთქ-
მულ ათოლას აღარა გაუვიდა რა საერთო 
გმირთან და მოიდრიკა ქედი ხიზაბავრელის 
წინ”. („გლდანელი და ესებუა”, გაზ. „ივერია”, 
(1888 წ. N169).

ჭიდაობაზე ხალხის ბლომად დასწრებით 
სარგებლობდა ზოგიერთი პირი და ჯიბეს 
ისქელებდა. ამის გამო გესლიანი წერილით 
– „ესებუა და გლდანელი” – გამოვიდა პოეტი 
აკ. წერეთელი და ამხილა როგორც ჭიდა-
ობის მომწყობნი, ისე ზოგიერთი ფალავანი. 
ამასთან საჭიდაო ასპარეზზე ახლად გა-
მოსულ ესებუაზე ორიოდე თბილი სიტყვა 
სთქვა:

„ამას წინად ხმა გავარდა, ბათომში ვი-
ღაც ახალგაზრდა მეგრელმა დაამარცხა 
გლდანელიო... ბევრს არ სჯერა ეს ამბავი და 
მართლა რომ ძნელი დასაჯერებელი იყო... 
ჯავრზე მოსულმა ესებუამ კვირას ხელმე-
ორედ გამოითხოვა გლდანელი და გაიმართა 
ჭიდაობა... გამოცვივდა მოედანზე პირვე-
ლად კულა... ბოლოს გამოვიდა ახალგაზრდა 
მეგრელი, კარგი თვალტანადი. ეტყობოდა, 
რომ შემკრთალი იყო. ეძგერნენ ერთმანეთს. 
გლდანელმა დაბერტყა პირველად ესებუა, 
ისე ძლიერ დაატრიალა, რომ ყველას ეგო-
ნა მოსხლიტეს დედამიწიდან და ჰაერში 
აიტანსო, მაგრამ ბოლოს თავი შეიმაგრა 
ახალგაზრდა მოჭიდავემ და შორს გადააგ-
დო გლდანელი, რომელიც პირაღმა დაოთ-
ხებულად დაეცა. წამოდგა ზეზე, მოუბრუნ-
და გაბრაზებული ფალავანი და წამოიკიდა 
ზურგზე ესებუა, გადაიტანა კიდეც, ცალი 
გვერდი დააკვრევინა, მაგრამ ვერ დაიმორ-
ჩილა, თუმცა ყელში უჭერდა ხელს. ადგნენ 
და ხელმეორედ შეიბნენ. კიდევ გადაიტანა 
გლდანელმა. პირველზე უფრო მარჯვეთ, 
მაგრამ კიდევ ვერ დაიმორჩილა და ტყუ-
ილად ცდილობდა, რომ მისთვის სახე მოეგ-

1  კულა გლდანელის ბიძა იყო

რიხა და ამით დაემორჩილებინა. კიდევ წა-
მოდგნენ და მესამედ შეუტიეს ერთმანეთს. 
მაშინ კი გათამამებული მეგრელი მივარდა 
ვეფხვივით და ცოტა ხნის შემდეგ წააქცია 
გლდანელი...” (აკაკი – „ესებუა და გლდანე-
ლი”, „ივერია”, 1886 წ. N192).

აკაკის წერილის შემდეგ იმავე სათა-
ურით „გლდანელი და ესებუა” გამოვიდა 
ერთი მოზრდილი წერილი „ძველი მოჭიდა-
ვის” ხელმოწერით. თუ აკაკი თავის წერილ-
ში გაკვრით ეხებოდა სახელმოხვეჭილს და 
განთქმულ ფალავანს ხიზაბავრელს, „ძველი 
მოჭიდავე” ერთობ ვრცლად შეჩერდა ხიზა-
ბავრელზე და მისი ჭიდაობის ზოგიერთი მო-
მენტი გააცნო მკითხველს...

ხიზაბავრელს ხშირად წინადაც იხსენებ-
და პრესა; განსაკუთრებით მაშინ, როდესაც 
მას ამა თუ იმ ფალავნებს ადარებდნენ: „ამ-
ბობენ, ეს გლდანელი, რომელიც 21-22 წლის 
ბიჭია, მეორე ხიზაბავრელი შეიქმნებაო. ამის 
მჯობნი ბიჭი ძნელად თუ გამოვიდეს ახლაო” 
(გაზ. „დროება”, 1882 წ. N108), მაგრამ ხიზა-

ბავრელობა არც ისე ადვილი საქმე აღმოჩნ-
და და ამიტომ იყო, რომ გლდანელის შესახებ 
გაზეთმა „დროებამ” 1883 წლის N88-ში დას-
წერა: „გლდანელი თუმცა კარგი მოჭიდავეა, 
მაგრამ ნამდვილი ფალავანი არ არის, რო-
გორც ხიზაბავრელი”-ო.

ხიზაბავრელი, როგორც სახალხო ფალა-
ვანი, „ძველ მოჭიდავეს” ასე ჰყავს დახასი-
ათებული:

„საქართველოში ბევრი გამოჩენილი მო-
ჭიდავე ყოფილა, მაგრამ ხიზაბავრელივით 
კი სახელი არავის გაუთქვამს. ხიზაბავრელი 
ხელობით მეტივე იყო. ჯმუხი, მოკლე ხელმ-
კლავებიანი. ცოტათი მოხრილი და დათვუ-
რად ნაკვეთი, ტანზე სადაც უნდა მოგევლო 
ხელი, იტყოდით, თუ ხე არისო, ანუ ქვა და 
არა ხორციო. გამოდიოდა სათემოდ, დადი-
ოდა დღეობებზე და ვინც გამოითხოვდა, 
მზად იყო შებმოდა. თან ახლდა ხოლმე ერთი 
ან ორი ამხანაგი მეტივეთაგანი, რომ, ვინი-
ცობაა, მარცხი რამ მოსვლოდა ჭიდაობაში, 
იმათ ეპატრონებინათ და სხვა ქომაგი არავინ 
ჰყავდა და არც ეძებდა... ძლიერ სათნო კაცი 
იყო და სულგრძელი ჭიდაობაში, სანამ ერთ 
ხელადა ღვინოს არ გადაჰკრავდა, ისე საჭი-
დაოდ არ გამოვიდოდა. სახელგანთქმულსა 
და თავგასულ მოჭიდავეს არ ზოგავდა, ზეზე 
კისრული იცოდა, რაღაი კი წამოიკიდებდა, 
იტყოდა ხოლმე, ახლა გინდათ ხარკამეჩიც 
მოუბით, ვეღარ შეიმაგრებთ, გადავიტანო. 
და, მართლაც, ბევრჯერ დაბღაუჭებიან 
ზურგზე წამოკიდებულ მოჭიდავეს ქომაგე-
ბი, რომ შეემაგრებინათ და ვეღარ გადაეტა-

ნა ხიზაბავრელს, მაგრამ ამაოდ, ვერა გაუწ-
ყვიათ რა. ხშირად მოხდებოდა ხოლმე, რომ 
ქომაგიც კისრულზე გადადიოდა მის ფალა-
ვანთან ერთად. ახალგაზრდა მოჭიდავეს თუ 
შეატყობდა ხეირს, განგებ დიდხანს ათამა-
შებდა ხოლმე. თითქოს უნდა გაათამამოს და 
ასწავლოს ხერხიო. თხუთმეტი წელიწადია, 
რაც ხიზაბავრელი მოკვდა ლოთობისაგან, 
მაგრამ ხალხმა ასეთ გმირს არ აკადრა ასეთი 
სიკვდილი და ხმა დააგდო, რომ სახლი დაენ-
გრა თავზე და მოკვდაო” („ძველი მოჭიდავე“: 
„გლდანელი და ესებუა”, „ივერია”, 1888 წ., 
N108).

საკითხავია, რა კავშირი აქვს ყოველო-
ვე ამას აკაკი წერეთლის „ბაში აჩუკთან”? 
აი, რა: „ბაში აჩუკი” მეჩვიდმეტე საუკუნის 
გმირად არის ცნობილი, აკაკის გადაუტანია 
მეცხრამეტე საუკუნის რეალური ამბები მეჩ-
ვიდმეტე საუკუნეში.

„ბაში აჩუკი” გოლიათ აბდულ შაჰილის 
ერთხელ „ფეხებში ჩავარდნით და ხელის 
გამოკვრით ჯირკივით გადამგორებელი”, 

ხოლო მეორედ – „ზურგზე წამოკიდებით, 
კისრულით გადამტანი და სიგრძისით გუ-
ლაღმა დედამიწაზე გადამდღაშავი” იყო მე-
ტივე ხიზაბავრელი, აბდულ შაჰილი კი – ვი-
ღაცა უზარმაზარი თურქი.

თუ შევადარებთ „ძველი მოჭიდავის” წე-
რილში აწერილ ხიზაბავრელისა და თურქის 
ჭიდაობას და აკაკის ბაში აჩუკისა და აბდულ 
შაჰილის ჭიდაობას, დავრწმუნდებით, რომ 
აკაკიმ „ძველი მოჭიდავის” წერილიდან ნამდ-
ვილი ამბები გადაიტანა თავის მოთხრობაში 
„ბაში აჩუკში”;

„ერთხელ თათარი ჩამოვიდა, საოცარი 
რამ იყო. მარილის ქვებს იდებდა ხელებზე 
და ბურთივით ათამაშებდა. ქალაქის დიდკა-
ცობა შეაწუხა: „ან დამჭიდეთ ვინმე ან საჩუქ-
რით გამისტუმრეთ ჩემ ქვეყნისაკენაო”. თა-
ვადიშვილებმა ჩამოუყვანეს ხიზაბავრელი. 
თათარმა შეხედა და გაიცინა. აითვალწუნა 
და უთხრა: „ილომე გურჯიო”. ხიზაბავრელს 
გული მოუვიდა. ეძგერა, მოიგდო ზურგზე 
და რუმბივით გადააგდო. „ეს როგორ იქნა, 
განა ეს ჭიდაობა არის, მე მხოლოდ მივესალ-
მე და სალამი არ დამემთავრებინა, ისე მომ-
ვარდაო”. დასჭიდეს მეორედ. მეორედაც, 
როცა დაიკრიბა ეს გოლიათი, მოუბრუნდა 
თავადებს და მოახსენა: „ბატონებო, ჰკით-
ხეთ ამ ვაჟკაცს, სალამი გაათავა თუ არა. 
თათარს პირი გაუშრა და ხმა ვეღარ ამოიღო. 
„აბა ახლა კი დროა დაგაფისო ჩვენს მიწაზეო 
და დაახეთქა საოცრად” („ძველი მოჭიდავე”, 
„გლდანელი და ესებუა”, „ივერია”, 1888. წ, 
N169).

ახლა მოუსმინოთ აკაკის „ბაში აჩუკს“:
„... ამ დროს ხალხში რაღაც ჩოჩქოლი ატ-

ყდა და მოისმა ყიჟინი: „დაუკარით, დაუკა-
რით!” უცბად შეჩერდა აბდულ შაჰილი და 
აქეთ-იქით დაიწყო ყურება. წრეში ვეფხვი-
ვით შემოვარდა ვიღაც ტანწვრილი, მაღალი, 
მხარბეჭიანი და თმაგაჩეჩილი ახალგაზრდა, 
შეხედა მოპირდაპირეს და შეჩერდა და დაიწ-
ყო ხელების შლა. უცებ გაქანდა შურდული-
ვით ახალგაზრდა, შეუვარდა ფეხებში, გა-
მოჰკრა ორივე ხელი, ჯირკივით გადააგორა 
ფალავანი და გამოიჭრა წრიდან. – არა, არა! 
ჯერი არ არის! მაგრე არ იქნება! – ყვიროდნენ 
თათრის მომხრეები. გაბრუებული აბდულ 
შაჰილი წამოდგა ზეზე და სთქვა: „მე ჯერ 
სალამი არ გამეთავებინა და ის ღალატით 
მომვარდაო”. ძალათი გამოათრიეს მეორედ 
ახალგაზრდა. ის გაჩერდა ერთ ადგილას და 
აღარ ინძრეოდა. – თათარო, სალამი რომ გა-
ათავო, დამიძახე და მოვალო, – მიაყვირა ფა-
ლავანს. იმანაც ბრაზმორეულმა კამეჩივით 
მიაშურა ახალგაზრდას, მაგრამ ის განზე 

გახტა და თათარმა ხელები ჰაერს მოუპოტი-
ნა. რამდენჯერმე ჩაუქროლ-ჩამოუქროლა 
ახალგაზრდამ გოლიათს, მაგრამ ატყუებ-
და. ხან აქეთ და ხან იქით განზე უხტებოდა, 
რომ ხელში არ ჩავარდნოდა, მოთმინებიდან 
გამოსული თათარი წყევლა-კრულვით დას-
დევდა მოპირდაპირეს. შეურჩია დრო, რო-
გორც იქნა, ახალგაზრდამ ზურგზე გადიდო 
კისრულით და უშვა ხელები. აბდულ შაჰილი 
სიგრძისად გაითხლარშა გულაღმა მიწაზე... 
გამარჯვებულმა ცალი ფეხი დაჰკრა ფაშვ-
ზე. გადახტა და გავარდა წრიდან (აკაკი; 
„ბაში აჩუკი”)

აკაკი ასე აბოლოებს თავის მოთხრობას 
„ბაში აჩუკს“: „აბდულ შაჰილის ჩამომავლები 
დღესაც არიან ჩვენში – აბდუშელიშვილები 
და ეტყობათ კიდევ, რომ კარგი წინაპარი 
უნდა ჰყოლოდათ, რაც შეეხება ბაში აჩუკის 
ან ბაჩუკის ნაშიერს, ისინი უფრო გამრავ-
ლებულნი არიან დღეს, მაგრამ ბაჩუკაშვი-
ლობას სწუნობენ და ბაქრაძეობაზე სდებენ 
თავს. დაუბრუნდებიან თუ არა ბაჩუკაშვი-
ლობას, ეგ ღმერთმა იცის”.

როგორც ხედავთ, საქართველოში საგან-
გებოდ ჩამოსული მოჭიდავე აკაკის გამოჰ-
ყავს აბდულ შაჰად და ქართველი ხალხის 
საყვარელი სახალხო ფალავანი ხიზაბავრე-
ლი კი – ბაში აჩუკად.

გაზეთი „ლიტერატურული  
საქართველო”, 1937 წელი, N29

ხიზაბავრელის ნახ. შესრ. 
შორენა ტატურაშვილის მიერ

გლდანელი ხიზაბავრელი ესებუა

ბედისწერის შესახებ
იყო ერთი მდიდარი კაცი, მას ღარიბი მეხ-

ბორე ჰყავდა. ამ მდიდარ კაცს ქალიშვილი 
შეეძინა, ღარიბს – ვაჟიშვილი. ვიღამაც ნახა 
სიზმარში, რომა, ამ ღარიბის ბიჭმა უნდა ით-
ხუოს ეს მდიდრის ქალიშვილი. მოვიდა და დი-
ლით უანბო: დიდებულო  ხელმწიფეო, თქვენი 
ქალიშვილი, ამ ჩვენ მეხბორის შვილმა უნდა 
ითხუოს, ასე ვნახე სიზმარიო.

ხელმწიფემ თქვა, მაგას როგორ მივცემ 
შვილსაო, ამას მე დავშლიო. აბა ვნახოთო. 
ამოიღო დანა და დაარტყა ბიჭს გულში; მერე 
ბრძანა, წაიყვანეთ და მთაში დატოვეთ, აქე-
დან შორს წაიყვანეთ, რომ ნადირმა დაგლი-
ჯოსო. მამამისიც მოკლა.

წაიყვანეს ეს ბიჭი მთაში და დააგდეს. დანა 
თან გულში აქვს.

მთაში ერთი გარეული ნადირი არის, ამ 
ბავშვს ძუძუს აწოვებს. რამდენი დღეც გადის, 
ეს ბავშვი ძუძუს წოვს და ეს დანაც მაღლა და 
მაღლა ამოდის. გავიდა დრო და ამ ბავშვს აღ-
არაფერი ეტყობა ჭრილობის გარდა.

ეს ბავშვი გაიზარდა. იარა, იარა და ჩამო-
ვიდა იმ სახელმწიფოში, რომლის ხელმწიფე-
მაც ეგ საქმე გააკეთა. მივიდა ერთ ოჯახში და 
შეეხიზნა. მიიღეს სტუმრად.

ხელმწიფეს რაღაც პატიჟობა აქვს და ის 
ოჯახი, რომელშიაც სტუმრად ეს ბიჭია, ისიც  
გაიპატიჟა. ამან უთხრა, რომ სტუმარი მყავსო. 
– ისიც წამოიყვანეო, – უთხრეს.

ამ კაცმა დაარიგა, რომ სტუმრიანობა 
არის, შვილო და უწესოდ არ მოიქცეო, სადაც 
საჭირო არ არის, იქ სიტყვას ნუ იტყვიო, სა-
დაც საჭირო არ არის – იქ ნუ ჩაერევიო. ესე-
ნი ადგნენ და წავიდნენ მეფის ოჯახში. ჭამენ, 
სვამენ, მოაქვთ ბევრი პურ-მარილი. მოიტანეს 
საზამთრო. ხელმწიფემ უთხრა: საზამთრო მო-
იტანეთ და დანა რატომ არ მოიტანეთო.

დანა რომ მოიკითხა, ამ ბიჭმა ამოიღო ის 
დანა, რომელიც გულზე ჰქონდა დარჭობილი 
და მეფეს მისცა. ხელმწიფემ თქვა, – ეს დანა 
ჩემი ხაზინა რომ გატეხეს, იქიდან წაიღეს, ეს 
ჩემი დანააო. აქ უკვე დაიწყეს კამათი, ლაპა-
რაკობენ: ეს როგორ მოხდა, რომ მეფის დანა 
თქვენს ხელში ჩავარდაო? ინიშნება სასამართ-
ლო. ხელმწიფე ამბობს, რომ ბიჭი საპატიმრო-
ში წაიყვანეთ ამაღამვე, რომ ხვალ სასამართ-
ლო გაიმართოს და ჩამოახრჩვეთო.

გამართავენ სასამართლოს, რომ ბიჭი 
ჩამოახრჩონ. ახლა ეს ბიჭის მასპინძელი ეხ-
ვეწება: ესო, დიდებულო ხელმწიფევ, ამაღამ 
ჩემთან იყვეს, ხვალ რაც ეკუთვნის სასჯელი, 
მიეციო. 

– ვერ გენდობიო. დაადებინა ხელმწიფემ 
მერე ფიცი. თუ შენ ამას  რამე ასწავლე, მაშინ 
ვერ შემირიგდებიო. დადო ფიცი. 

– წავიყვან, დაიძინებს, დილით მოვა, რაც 
ეკუთვნის სასჯელი, მიეცითო.

მოვიდნენ ესენი თავის ოჯახში და ეუბნება 
კატას: კატავ, გაიგე, მე რასაც გეუბნები, სა-
სამართლოზე მიდი და ის თქვიო. ჰოდა, უთხ-
რა: შენ რომ დანა გქონდა, ხელმწიფე ბრალს 
გდებს, რომ ხაზინა გატყდა და დანა იქიდან 
წაიღეს. შენ ეტყვი: მე ეს დანა მამაჩემის მამკ-
ვლელმა დამიტოვა; მე ავდექ და დავდივარ – 
მამაჩემის სისხლი ვინც დააქცია, იმას ვეძებ! 
ხვალ რო წახვალ სასამართლოზე, ამას მოახ-
სენებ: მე მამაჩემის მკვლელი ვიპოვნე, დანა 
ხელმწიფისაა და მამაჩემის მკვლელიც ხელმ-
წიფეა, ხელმწიფემ პასუხი უნდა აგოსო.

თავის კატას ისე მოუყვა ამ ამბავს, რომ 
ბიჭს გაეგონა. ამით ხელმწიფის მიცემული 
ფიცი არ გაუტეხია.

მეორე დღეს მიდიან სასამართლოზე.
გაიმართა სასამართლო. იმსჯელეს ბევრი, 

ჰოდა, უთხრა იქა, რაც იმ კაცმა უამბო. ეგ კა-
ციც იქაა და უსმენს, როგორც კატას უამბო, 
ისე ამ კაცმა თითო-თითოდ ილაპარაკა მო-
სამართლის წინ. დაიწყო სასამართლო უკვე 
ხელმწიფისა და ამ ბიჭისა.

ამ ბიჭმა გაიხსნა გული და თქვა: ამა და ამ 
მთაზე, სადაც კაციც არ მიდის, იქ ვიყავი, ეგ 
დანა გულზე მესო და მერე გავიზარდე, თოთხ-
მეტი წლისა ვარ და ეს ამბავი  მე არ მახსოვს, 
ხოლოთ დანა ჩემთან იყო და ჭრილობა მე მაქ-
ვსო.

ახლა ხელმწიფე ამბობს: ბედისწერის ამ-
ბავს მე აღარ მოვშლი, რადგან ასე ითქვაო, მე 
მაინც ჩემ ქალიშვილს მას ვაძლევო. ხოლოთ 
ამ ბიჭს ვაძლევ სასწავლებელშიო. შემდეგ 
ბიჭს აძლევს თავის გოგოს.

წერა რაც ყოფილა, ეგაა.
სადაც არი წერა შენიო,
იქ მიგიყვანს ფეხი შენიო.

ჩაწერილია სიმონ ჯაფარიძის მიერ 
1965 წელს ახალციხის რაიონის სოფელ თოკ-
ში (მთქმელის გვარი არაა მითითებული). თსუ 

უჭკუო კაცის ბედი 
არის ღარიბი ერთი, ამას ასწავლეს: – ბი-

ძიაო, სიღარიბეში თავს რად იღრჩობო. ერთი 
მთა არის, ვთქვათ, აბულის მთა. ამ მთის იქით 
არის  ერთი ბედის გამამცნობი, წახვალ, აი ამ 
ზღვას ხედავო? – ზღვა არის იმ მთის აქეთ 
მხარეს – წახვალო, ზღვიდან გახვალო და ის 
გეტყვის, რა წერა გიწერიაო, ის გეტყვის, რათა 
ხარ ღარიბიო.

ადგა ეს ღარიბი, მივიდა ზღვასთან, მაგრამ  
რით გავიდეს, ვერაფერი მოიფიქრა. ზღვიდან 
ვეშაპი გამოვიდა და უთხრა: მეო, ვიციო, შენ 
სადაც მიხვალო. ერთ ამბავს დაგაბარებ, თუ 
ამ ამბავს მომიტან, ზღვიდან მე გაგიყვანო. – 
კარგიო! ვეშაპმა გაიყვანა და უთხრა: – ამდენ 
თევზს ვჭამო და ვერ ვძღებიო, რა მიზეზია, ეგ 
ამბავი მომიტანეო.

იარა, ბევრი იარა თუ ცოტა, ერთი კოშკი 
შეხვდა. აქ არის ხალხი. – გამარჯობათ! – გა-
გიმარჯოს! – ამ ხალხს სალამი მისცა ამ კაცმა. 
– საით მიხვალ, ღმერთმა ხელი მოგიმართოსო.

თქვა: ბედის გამომცნობთან მივალო. უთ-
ხრეს: – აი ამ კოშკსა, ამდენი ხანი აქ ვცხოვ-
რობთ და კარები ვერ ვუნახეთო და ამის ამბა-
ვი მოგვიტანეო.

გაუდგა გზას. შეხვდა ერთი მეწისქვილე, – 
ამტენი ქონება მაქვსო და მე რომ მოვხუცდე, 
ვის უნდა დარჩესო. ამის ამბავი მომიტანეო. 
გამეემშვიდობა ამასაც და წავიდა.

იარა, იარა, ბევრი იარა თუ ცოტა იარა, მი-
ვიდა ბედის ამხსნელთან. უამბო თავის ამბავი: 
– ამდენს  ვშრომობ და ქონება ვერ შევიძინე, 
რისი მიზეზიაო? მან უთხრა: – წადიო და შენ 
ბედს გზაში იპოვიო.

ვეშაპმა თქვაო, რომ ამტენ თევზს ვჭამ, 
ვერ ვძღებიო და რაშია საქმეო? – ერთი უჭკუო 
ვინმე შეგხვდება, იმას შესჭამ და გაძღებიო.

ახლა კოშკის ამბავი უთხრა: – აღმოსავ-
ლეთით მზე რომ ამოვა და სადაც პირველად 
სხივი მიანათებს, კარები იქიდან გაიხსნებაო.

მეწისქვილეზე უთხრა: – ამდენი ქონება 
აქვსო და ვის დარჩებაო”. 

– იმასაო, ვისაც ქალიშვილს მიათხოვებს, 
ის ქონებაც იმისი იქნებაო.

ადგა ეს კაცი და წამოვიდა. მოვიდა მეწის-
ქვილესთან. მეწისქვილეს უთხრა ეს ამბავი. 
მეწისქვილემ თქვა: – შენზე უკეთესს ვის ვნა-
ხავო. ანახა, –  მზეთუნახავი ქალიშვილი ჰყავ-
და. – ადექ და წაიყვანეო. ეს სიმდიდრეც შენი 
იყოსო. – არაო, ჩემს ბედს გზაში ვნახავო. 

მოვიდა კოშკთან, ახლადაც ირიჟრაჟა, 
კაცმაც მოაღწია. კითხეს – რა გითხრაო?

– რაო და, სადაც მზის სხივები მოხვდება, 
კარებიც იქით გაიღებაო. მივიდნენ და კარები 
გააღეს. რა გინდა – ოქრო-ვერცხლი, სიმდიდ-
რეა და იქაც ქალიშვილი დახვდა. უთხრეს: – 
რა გინდაო, მოდი და ეს ქონებაც შენი იყვეს, 
ქალიშვილიც, მოდი და იცხოვრეო.

– არაო, ჩემს ცხოვრებას გზაში ვიპოვიო.
მივიდა ვეშაპთან. ვეშაპი გამოვიდა ნაპირ-

ზე. 
– რა გითხრა ბედის მწერალმაო?
– წადიო და შენს ბედს გზაში იპოვნიო.
– რო მოდიოდი გზაში, რა შეგხვდაო?
– რაო და, მეწისქვილე თავის ქონებას და 

ქალიშვილს მაძლევდა და არ გამოვართვიო.
– კიდევ რა შეგხვდა, გზაზეო?
– კოშკი შემხვდაო, მისი კარები გაიღოო. 

მითხრეს, რომ ჩვენ არ გვინახავს არაფერი, 
შენ ნახე, აიღე ეს სიმდიდრე და ქალიშვილიც, 
რომელიც აქ არიო და იცხოვრეო. არ ავიღე, 
ჩემი ბედი გზაში შემხვდებაო.

– ჩემზე რა გითხრაო?
– შენზე თქვა, რო ერთი უჭკუო კაცი შეგხ-

ვდება, შეჭამე და გეშველებაო.
– შენზე უჭკუო ვიღა შემხვდებაო და ვე-

შაპმა მაშინვე შეჭამა.
ესეც წერაა.

ჩაიწერა სიმონ ჯაფარიძემ ახალციხის 
რაიონის  სოფელ თოკში 1965 წელს (მთქმელი 

იბან შაჰი
იყო ერთი ხემწიფე. ამ ხემწიფეს ყავდა 

სამი ვაჟიშვილი. ესენი როცა გახდნენ ვაჟკა-
ცები, შესხდნენ სამივე ცხენებზე და წავიდნენ 
დასანიშნათ. იარეს და გავიდნენ სხვათა სახემ-
წიფოში. ხემწიფის შვილები ისევ ხემწიფესთან 
მივიდნენ. ამ ხემწიფესაც ყავდა სამი ქალიშვი-
ლი გასათხოვარი. როცა ივახშმეს, ამ ბიჭებმა 
უთხრეს: ჩვენ სამნი ძმანი ვართ და შენი ქალე-
ბი უნდა მოგვათხოვოთო. კაცმა უთხრა: დამა-
ცადე, შევიდე და ვნახო ცოლი რას მეტყვისო. 
შევიდა ხემწიფე და ცოლს უთხრა.

ცოლმა უთხრა: მივცეთო, მარა ერთი ბიჭი 
უნდა მოკვდესო და რომელი მოკვდება, ეგ არ 

ვიციო. შევიდა ხემწიფე ბიჭებთან და უთხრა 
მათ; – ქალმა ასე აღნიშნა, ერთი უნდა მოკვ-
დესო.

უფროსებმა უთხრეს: – არა, არ იქნებაო! 
უმცროსმა თქვა: – რაც იქნება, ჩემ თავზე 
იყოსო. შეცვალეს ბელგა იმ ღამეს. მერე ხემ-
წიფემ ყველას თავისი ოთახი მისცა და იმ 
ღამეს იყვნენ. როცა გათენდა, მაშვინ ადგა 
ხემწიფის ცოლი. უნდა დაიაროს და ნახოს 
სიზმარი რო ნახა, ერთი სიძე მოკვდებაო, 
მართალია თუ არაო. შევიდა უფროსთან და 
ნახა რო სტოლი გაუშლიათ ორივეს და პურ-
მარილობენ. შევიდა შუათანასთან, ისიც ისე 
პურმარილობს. შევიდა პატარასთან. ნახა 
ქმარი მომკვდარა და ქალი ტირის. უთხ-
რა მეორე სიძეებს, რო თქვენი ძმა მოკვდა, 
ამათ  უთხრეს, რო, – რახან ასე მოხდა, ჩვენ 
წავიყვანთ. სასახლე შეუკრეს, ადგნენ და წა-
მოვიდნენ. ხოლო უმცროსის ქალიც წამოჰყ-
ვა. ცხენზე დააკრეს სასახლე, გამოსწიეს და 
მოდიან. მოვიდნენ ერთ უდაბნო ადგილში და 
მოვიდა წვიმა.

ესენი რო ყველა ერთ ალაგას შეეფარ-
ნენ, როცა წვიმამ გადაიღო, დაჰკვირდნენ 
ცხენს და ნახეს, რო არც კაცია და არც 
სასახლე. ადგნენ იქიდან და მოვიდნენ თა-
ვიანთ სახელმწიფოში. უამბეს ხემწიფეს, 
რო ესე-ესე მოხდა. ახლა მეორეებს ქორწი-
ლი გადაუხადა. უმცროსმა ქალმაც თხოვა, 
– მე რო ერთი ღამე ვიყავი თქვენ შვილთან, 
გთხოვ, რო ერთი ამ ქალაქის ბოლოზე სა-
სადილო გამიკეთე, ხოლო, ვინც მოვიდეს, 
უფასოთ პური ჭამოს და იქნებ ვინმემ იცო-
დეს, სადმე შეხვედროდეს, მისი ქმრის კუბო 
სადმე ენახოს. მართლაც მეფემ გაუხსნა სა-
სადილო. აქ ბევრი ხალხი მოდიოდა. ეს ქალი 
ყველას ეკითხებოდა. ბოლოს ერთი მოხუცი 
კაცი მოვიდა. იმან უთხრა: – ამომავალ მთის 
თავზე ერთი წყაროა. წყაროს თავზე ალვის 
ხეა, ალვის ხეზე არის ის კიდობანიო. ადგა 
ამ გოგომ და ხემწიფეს უთხრა, – აგერ შენი 
სასადილო და მე უკვე მივდივარო. იარა, 
იარა და მივიდა იმ მთაზე, რომელი მთაც 
ასწავლა. მივიდა, ნახა ალვის ხის თავზე 
კიდობანი დევს, მაგრამ ჩამოღება ჭირდა. 
ეს ქალი დაიმალა ბალახებში, ეგებ, ამის  
აქ ამტანი მოვიდესო. ერთ პარასკევ დღეს 
ერთი მტრედი მოფრინდა. ეს მტრედი ქა-
ლათ იქცა. იქ ქვა იყო. ქვის ქვეშ მათრახი. 
გამოიღო ეს მათრახი, დასცხო და  გამოვი-
და ორი ლომი. ლომებს უთხრა: ჩამოიღეთ 
ეს კუბოო. ჩამოიღეს და ახადა ამ ქალმა. 
მათრახი დასცხო და გააცოცხლა. ამ ბიჭმა 
და გოგომ დილიდან საღამომდე ისეირნეს, 
როგორც ცოლ-ქმარმა. ისევ საღამოთი დას-
ცხო ქალმა მათრახი, მოკვა ეს ბიჭი და ჩა-
ადებინა კიდობანში.

ეს რო შედეს ლომებმა, შეჯდა ცხენზე 
ქალი და წავიდა. რო წავიდა ეს, მისმა ცოლ-
მა რო ნახა, რა გააკეთა, ადგა მათრახი აიღო, 
დასცხო და გამოვიდნენ ლომები. უთხრა, ჩა-
მოიღეთ ის კიდობანიო. ჩამოიღეს. ამან დას-
ცხო და გააცოცხლა. მანამ მეორე პარასკევი 
მოვიდა ერთად იცხოვრეს მაგათ.

ამან რო დახედა, ხვალ უკვე პარასკევია, 
ისევ უნდა მოვიდეს ის ქალიო, ისევ მოკლა 
ვაჟი და შედო ალვის ხეზე. მოვიდა დილით 
ისევ ის მტრედი, გახდა ისევ ქალი. ჩამოაღები-
ნა ის კიდობანი, ისევ დახედა, რო ამას ადამი-
ანის შვილი უნახია, სუნი უდისო. ლომებს უთ-
ხრა: ვარდის ბაღი რო გვაქ, ამას იქ წამოიყვან-
თო. ესენი წავიდნენ. დარჩა ის ქალი. ხოლოთ 
ამან რომ ერთი კვირა იმასთან იცხოვრა, ქალი 
ორსულ დარჩა. ადგა ეს ქალიც და წაჰყვა.

იმტენი იარა, გავიდა ცხრა თვე. შეეძინა 
ერთი ვაჟიშვილი. დაარქვა სახელი იაბან შაჰი 
(გარეული შაჰი). ამათ ბევრი იარეს, გავიდა 
ბევრი ხანი. ეს ბიჭიც გაიზარდა. დედა და შვი-
ლი ტიტვლები იყვნენ. მივიდნენ ერთ სოფელ-
ში. სოფლის ბოლოს ერთი კაცი ცხოვრობდა. 
დედამ ბიჭი გააგზავნა. მიდი და ერთი ხელი 
ტანისამოსი თხოვეო. ბიჭმა მიუტანა ტანისა-
მოსი.

ჩაიცვა ამ ქალმა და ამ კაცთან მივიდა. ამ 
კაცს გაეხარდა – მე შვილი არა მყავს და ჩემ-
თან იყავითო. აქ იცხოვრეს. ეს ბიჭი როცა 
გახდა ოცი წლისა, ძალიან მძლავრი ბიჭი იყო. 
ერთ დღეს შევიდა სახლში, ნახა, რომ დედა-
მისი ტირის. დააჯინა დედა, რა მოგივიდა, რა 
დარდი გაქ. დედამ უთხრა: – „აბა, შენ უმამო 
ხო არ ხარ, მამა გყავდა, ხოლოთ ვარდის ბაღე-
ბი როა, იქ წაიყვანეს”. ამ ბიჭმა ადგა და თქვა: 
– „მე წავალ და მოვიყვანო”.

ადგა ბიჭი და წავიდა. ნახა ის ვარდის ბაღი 
და ნახა კიდე იქაც ერთ ალვის ხეზე კუბო 
დევს. ჩამოიღო. რო მოჰქონდა, ეს მტრედი 
წინ გადაუდგა და ეუბნება, ეს ჩემიაო. ბიჭი არ 
აძლევს. მერე ამ მტრედ-ქალამ უთხრა: ვიცი, 
რო ეს შენი მამააო, ხოლო როგორც დედაშენს 
უყვარს, ისე მე მიყვარსო. თან წამიყვანე და 
ცოლათ გავუხდებიო.

მოიყვანა ორთავენი. დედამისსაც გაეხარ-
და და იმათაც. წავიდნენ თავის სამეფოში და 
ცხოვრობდნენ ერთად.

მთქმელი ერომ ზაზაძე, 58 წლის, ჩა-
იწერა ამირან გომართელმა 1965 წელს. 

ახალციხის რაიონი, სოფელი თმოგვი.
თსუ ფ. არქ. N3759

ჭკუა და ბედი

ვინც რა უნდა თქვას, ჭკუა მაინც ყოველთ-
ვის წინ დგას. 

ჭკუამ თქვა, რომ მე გაჯობებ. ბედმა თქვა, 
რომ მე გაჯობებო. 

ერთი საწყალი კაცი ყანას ხნამს. ხელმ-
წიფე და მისი მეუღლე ამას ათვალიერებენ. 
ხელმწიფეს და მის მეუღლეს მოუვიდათ დავა: 
ბედი უფრო წინ არის თუ ჭკუაო. ქალი ამბობს: 
– ჭკუაო! მეფე ამბობს: – ბედიო! აბა, ვნახოთო.

ეს კაცი, რომელიც ყანას ხნამდა, ამოაგდო 
ერთი დიდი ოქრო. ქვა ეგონა, ადგა და სხვა 
ქვებთან დააგდო. ცოლმა უთხრა ქმარს: ეხლა 
რომ იმას ჭკუა ქონოდა, ამ ოქროს იქ კი არ 
დააგდებდა, წაიღებდა სახლშიო.

მიდის ვაჭარი, მიდის რომ ივაჭროს. ნახა 
ქვებში ერთი ქვა აგდია, ეს უბრალო ქვა არ 
უნდა იყოს. მივიდა ახლოს. მივიდა ამ კაცთან 
და უთხრა: – გამარჯობა ჩივთი-ამადაო (კავით 
მხვნელო ამადაო) – თან ამ ქვებს ათვალი-
ერებს, სადაც ეს ოქრო აგდია.

– ეს ქვები მომყიდეო.
– რამდენიც გინდა იმდენი წაიღეო.
ჩაყარა ეს ქვები ვაჭარმა, ეს ოქროც შიგ 

ჩააგდო, აკიდა თავის ჯორს და წაიღო.
ახლა ეს ვაჭარი ფიქრობს: ამ ოქროს მეფეს 

მივუტან და ჩემი ვაჭრობის საქმესაც გავაკე-
თებო. მიუტანა მეფეს ამ მხვნელის სახელით 
ეს ოქრო: ამადამ საჩუქრად გამოგიგზავნაო.

მეფემ თქვა: ამ კაცმა რომ ამოტოლა 
ოქრო მომიტანა, ამის გამომგზავნს რამდე-
ნი სიმდიდრე უნდა ჰქონდესო, ავდგები და 
ჩემ ქალიშვილს მას გავატანო. მოვიდა ეს 
ვაჭარი ამადას სოფელში და მის მეზობელს 
ეუბნება: ასე და ასე იყო, ოქრო მივუტანე 
ხელმწიფეს, ხელმწიფეს სურს  ახლა რომ 
ამადას მისცეს თავისი ქალიო.  ამადას არა-
ფერი არა აქვს და რაც ხარჯი დასჭირდება, 
ჩემი ჯიბიდან იქნებაო. წაიყვანეს ეს ამადა, 
კარგად აბანავეს, ჩააცვეს, დაახურეს და გა-
მოაწყვეს სასიძოდ.

ხელმწიფემ  შეკრიბა თავისი ჯარი და ამა-
დასთან გამოაგზავნა ქალი. ჩამოიყვანეს ეს 
ქალი ამადასთან და ქორწილი გადაუხადეს. ეს 
ქალი დატოვეს იმ ღამეს ამადასთან. მან აიღო 
და იმ ღამეს მაგრად სცემა. ეს ქალი გაჰკვირ-
და და გამოექცა ამ კაცს და წავიდა მამასთან. 
ახლა მეზობლებმა დაიწყეს ფიქრი, რა ვქნა-
თო? – ამას რომ მეფე გაიგებს, ამადას თავს 
მოსჭრისო. რა ვუშველოთო?

დაიბარეს ამადა და უთხრეს: ახლა მეფე 
დაგიძახებს და თუ რამე არ მოახერხე, თავს 
მოგჭრისო.

– რა ვქნაო? – ჰკითხა ამადამ.
– რაო და, მეფესთან რო მიხვალ, უთხარი, 

ქალს იმიტომ ვცემე, რომ მამისაგან ანდერ-
ძად მქონდა დაბარებული: პირველ ღამეს რომ 
ქალთან დარჩები, მაგრად სცემე, თუ მართლა 
მას შენი თავი უნდა, გაჩერდება, თუ არა და 
გაიქცევაო. ქალიც გამომექცა-თქო და ახლა 
როგორც გინდა, ისე მოიქეციო.

მართლაც დაიბარა მეფემ ამადაი. ამადაც 
გამოცხადდა მეფესთან. მეფე შეეკითხა: ეს რა 
მოგხდომია, ჩემი ქალი სახლიდან გამოგქცე-
ვიაო?

ამადამაც მიუგო:
– მამაჩემისაგან მქონდა ანდერძად დაბა-

რებული, პირველ ღამეს რომ ქალთან დარჩე-
ბი, მაგრად სცემეო. თუ ქალი სახლში დარჩა, 
მაშინ ნამდვილად ცოლობას გაგიწევსო, თუ 
გაიქცა, მაშინ არ დომია შენი ცოლობაო. მე 
მამის ანდერძი შევასრულე და ახლა თქვენ 
იცითო.

– ჩემი ქალიშვილი არ გამოგადგებაო, – 
უთხრა მეფემ, – ხანჯლით რომ დაგეჭრა, არ 
უნდა წამოსულიყოო. შენ მამაშენის ანდერძი 
შეგისრულებია, კარგი კაცი ყოფილხარო.

ამადა წამოვიდა და დაბრუნდა სახლში. 
ვაჭარმა დაუტოვა ის ტანსაცმელი, რომელიც 
თავიდან მისცა და გაუდგა თავის გზას.

ხელმწიფემ და მისმა ცოლმა ახლა ნახეს, 
რომ ჭკუა და ბედი როგორ ყოფილა...

ცოლმა მოიგო ნიძლევი, რადგან ჭკუამ გა-
იმარჯვა.

ბედი არაფერს უშველის, თუ ჭკუა არა 
აქვს კაცს.

ჩაწერილია სიმონ ჯაფარიძის მიერ 
1965 წელს სოფელ თოკში. (მთქმელის გვარი 

არაა მითითებული). თსუ ფ. არქ. N3903

ფიზიკური პირი ავთანდილ ბერიძე

სსიპ სამცხე-ჯავახეთის სახელმწიფო უნივერსიტეტი

მერაბ ბერიძე,

გაზეთ „ლიტერატურული მესხეთის” ელექტრონული ვერსია შეგიძლიათ  იხილოთ შემდეგ მისამართზე: www.scri.co; fcoo: ლიტერატურული მესხეთი

გაზეთის რედაქცია სარგებ-
ლობს თავისუფალი პრესის 
პრინციპებით და ავტორის 

მოსაზრებებსა და გამონათ-
ქვამებზე პასუხს არ აგებს

კომპიუტერული 
უზრუნველყოფა 

ირმა ჯიშკარიანის

დამფუძნებლები: დამფუძნებლები: 

lit.meskheti@gmail.com 
lit – meskheti@yahoo.com

მოსახლეობის საყურადღებოდ!
ძვირფასო თანამემამულენო,
2015 წელს საქართველოს კულტურის სამინისტროს ფინანსური მხარ-

დაჭერით გამოიცა სქელტანიანი (900 გვ.) „მესხური ფოლკლორის” I ტომი, 
რომელიც სულ მალე ბიბლიოგრაფიულ იშვიათობად იქცა. ამჟამად გამო-
საცემად მომზადებულია წიგნის II და III ტომები, სადაც შესულია როგორც 
ხალხური ლექსები, ასევე ზღაპრები, ლეგენდები, თქმულებები, წეს-ჩვეულე-
ბები, ანდაზები, გამონათქვამები,  გამოცანები, სპორტული თამაშები, ასევე 
მდიდარი ფოტო მასალა.

იმისათვის, რომ გამოსაცემად მომზადებულმა ტომებმა სრულყოფი-
ლი სახე მიიღოს, ვთხოვთ ყველა დაინტერესებულ პირს, თუ მათ ოჯახებ-
ში დღემდე შემორჩენილია წინა თაობების (ასევე დღევანდელი) სახალხო 
მთქმელების ხალხური ზეპირსიტყვიერების ნიმუშები, ძველი საინტერესო 
ჩანაწერები და ფოტო მასალები (60-70 წლის წინანდელი), მოგვაწოდოთ გა-
ზეთის რედაქციაში ორიგინალის სახით ან ელექტრონული ვერსიები.

თქვენი თანადგომით შესაძლებელი იქნება გადავარჩინოთ მოსახლეობა-
ში დღემდე შემორჩენილი მესხური ფოლკლორის ნიმუშები და შემოვუნახოთ 
იგი მომავალ თაობებს.

გამოგზავნილ ფოლკლორულ მასალას აუცილებლად უნდა მივუთითოთ 
მთქმელისა და ჩამწერის გვარები, ჩაწერის ადგილი და წელი, ასევე მთქმე-
ლის ასაკი.

წინასწარ გიხდით მადლობას თანამშრომლობისთვის.
რედაქცია

“ლექსო, არ დაიკარგები!”

ნაფუძვარი

არაკი

დღიდან დაბადებისა, ადამიანი მუდამ ბრძო-
ლაშია. რაც წლები გადის, მით  მეტი საზრუნავიც 
უჩნდება. მეტად შეიგრძნობს რა ამქვეყნად მისი 
მოვლენის არსს, –  მიწის მუშა იქნება, ინტელი-
გენტი თუ შემოქმედი, მეცნიერი თუ სპორტსმე-
ნი, იგი თავისი პროფესიით ცხოვრობს და მთელ 
ენერგიასაც იმ საქმეს ახმარს, რაც მისი ცხოვრე-
ბის დედააზრს წარმოადგენს. განსაკუთრებით 
რთულია იყო პედაგოგი, ისიც იქ, რომელი სკო-
ლის კედლებშიც გაიზარდე და მერე თავადვე იტ-
ვირთე შენი მეზობლების, მეგობრების, ახლობ-
ლების შვილების აღზრდა და მათი სწორ გზაზე 
დაყენება.

ტრადიციულად ყოველთვის გამოირჩეოდა 
სამცხე-ჯავახეთის რეგიონში ადიგენის მუნი-
ციპალიტეტის სოფელ არლის საჯარო სკოლა, 
რომელმაც არამარტო რეგიონს, არამედ მთელ 

ქვეყანას ბევრი სასიქადულო შვილი მისცა და 
დედასამშობლოს უანგარო სამსახურში ჩააყენა. 
აკი შრომაც სათანადოდ დაუფასდათ, რაც თა-
ვიანთი აღზრდილების მხრიდან მათდამი დიდ 
სიყვარულსა და პატივისცემაში გამოიხატება 
კიდეც.  ამის ნათელი მაგალითია ჩვენი თანამემა-
მულის, სოფლის დიდი კოლორიტის, დამსახურე-
ბული პედაგოგის, ვაჟა თათეშვილის მიერ სახე-
ლოვნად განვლილი პედაგოგიური მოღვაწეობის 
დიდი გზა.

ვაჟა თათეშვილი დაიბადა სოფელ არალ-
ში 1946 წელს და აქვე წარჩინებით დაამთავრა 
საშუალო სკოლა, ხოლო 1970 წელს  –  ქ. თბი-
ლისის ალ. პუშკინის სახელობის   პედაგოგიური 
ინსტიტუტის ქართულ-რუსული ფილოლოგიის 
ფაკულტეტი, რომლის  დამთავრებისთანავე 
დაუბრუნდა მშობლიურ სოფელს და 50 წელზე 
მეტია პედაგოგიურ სარბიელზეა. სკოლაში მოღ-
ვაწეობის პარალელურად იგი აქტიურად ჩაერთო 
რაიონის განათლების სისტემის განვითარების 
საქმეში – ინსპექტორის პოზიციიდან. ნაყოფიერ 
პედაგოგიურ საქმიანობასთან ერთად  2004-2007 
წლებში არლის საჯარო სკოლის დირექტორიც 
იყო, ხოლო 2007-2014 წლებში – დირექტორის 
მოადგილე, სტატუსით უფროსი მასწავლებელია.

საინტერესოა მისი ლიტერატურული შემოქ-
მედებაც. თუმცა, სამწუხაროდ, მკითხველი სა-
ზოგადოებისთვის ნაკლებად ცნობილია. 

გასული წლის მიწურულს ბევრი საინტერე-
სო ღონისძიების ჩატარება გვქონდა დაგეგმი-
ლი, პანდემიის გამო „ონლაინ” რეჟიმში გადასვ-
ლასთან ერთად კი დაგეგმილი ღონისძიებებიც 
ჩაიშალა, თუმცა მუშაობის ჩვეულ რიტმში 
დაბრუნებისთანავე სასკოლო ცხოვრებაც გააქ-
ტიურდა. სულ ახლახან, სოფლის მოსახლეობა 
მეტად დაუვიწყარი ღონისძიების მოწმე გახდა  
–  სკოლის შენობაში საზეიმოდ გაიხსნა დამსა-
ხურებული პედაგოგის ვაჟა თათეშვილის ვარს-
კვლავი, რაც იშვიათი მოვლენაა რეგიონის სას-

კოლო ცხოვრებაში და იგი იმედს გვაძლევს, რომ 
მსგავსი ტრადიცია მომავალშიც გაგრძელდება 
და სათანადოდ დაფასდება ჩვენი თვალსაჩინო 
პედაგოგების მიერ გაწეული ღვაწლი.  ჩვენ კი 
იმის იმედს ვიტოვებთ, რომ ბატონი ვაჟა თათეშ-
ვილი თავისი დიდი გამოცდილებითა და ცოდნით 
კვლავაც უშურველ ენერგიას მოახმარს არლელ 
მოსწავლეთა ცოდნის დონის ამაღლების დიდ და 
საპატიო საქმეს.

ნონა ჩილინგარაშვილი,
არლის საჯარო სკოლის 

დირექტორის მოადგილე

რად გეძებ ისევ

დავახრჩობ ალბათ, თებერვლის ღამეს,
გავთელავ როგორც ქურციკს ავაზა,
მერე შევკაზმავ უბელო ცხენს და
წამოგეწევი ცის დასავალთან.

მინდვრებს მოვპარავ დაცვარულ ვარდებს,
თმებში ჩაგაწნავ ლამაზ გვირილებს...
მერე მოვკვდებით ჩუმი სიკვდილით
და ალბათ, ისევ მზე თუ გვიტირებს.

მერე კი მოვა გემი აფრებით,
რძისფერ ბურუსში გაშლის იალქანს,
მოგონებებს კი, მწველ მოგონებებს,
ოხვრით გავატანთ ბებერ ნიავ-ქარს...

მე ვიცი: მალე გულს მოკლავს სევდა,
ვგრძნობ, მარტოობას უნდა ვეშვილო!
რად გეძებ ისევ, რად გიხმობ ისევ,
ბედო, ავბედო, ფაფარაშლილო?!!

ვაჟა თათეშვილი

არლელი პედაგოგის ღვაწლი 
ვარსკვლავით დაფასდა ერთი კოხტაპრუწა პატრონიანი ძაღლი, 

მაწანწალა ძაღლებს შორის ჩამდგარიყო და 
თანამოძმეთ თავის ბედნიერ ცხოვრებაზე 
ეტრაბახებოდა. – იცით, რა პატრონი მყავს, 
ამქვეყნად ყველაზე უბედნიერესი ძაღლი 
ვარ, თავს მევლებიან, ცივ ნიავს არ მაკარე-
ბენ. სასმელ-საჭმელი თავზე საყრელი მაქვს. 
ძვლები რა ჩემი საკადრისია, მხოლოდ რბილ 
ხორცს მივირთმევ. გაპრიალებულ აბაზანაში 
ვბანაობ, მვარცხნიან, თავს მევლებიან, ნაირ-
ნაირ სუნამოებსაც არ მაკლებენ. თვეში ერთ-
ხელ დალაქთანაც კი დავყავარ. ახლა, ჩემს 
ტანსაცმელს არ იკითხავთ? ნაირ-ნაირებს არ 
მაკლებენ, ძვირფასი მანქანითაც დამასეირ-
ნებენ, ხშირად სხვა მდიდარ ადამიანებსაც 
ვსტუმრობ ხოლმე.

– რას აკეთებ ისეთს, რომ ასეთ პატივში 
ხარ? – შეეკითხა ერთი მაწანწალა.

– ბევრს არაფერს. პირველ რიგში, ჩემი 
გარეგნობა მოსწონთ, ძაღლურ ქცევებთან 
ერთად, ადამიანურ ქცევებსაც ადვილად და-
ვეუფლე. ხშირად ორ ფეხზეც დავდივარ ხოლ-
მე, ვცეკვავ, ვთამაშობ. მადლიერების ნიშნად 
თავს ვუქნევ, პატრონსაც და მათ სტუმრებ-
საც სულ კუდის ქიცინით ვხვდები. ტუალეტ-
ში დამოუკიდებლად გავდივარ. აი, სიმღერაც 
რომ შემეძლოს, მაშინ ნახავდით, – მთელი 
ქვეყანა ჩემზე ალაპარაკდებოდა. დიდ სცენა-
ზეც გამოვიდოდი, გაზეთები და ტელევიზიაც 

ჩემით დაინტერესდებოდა.
შურით უსმენდნენ გარშემომყოფელი თა-

ნამოძმეები.
ბოლოს, გაბრიყვდა შეკრებილთ შორის 

შიმშილისაგან გაძვალტყავებული ერთი ძაღ-
ლი. – ახლა კი მომეცა ადამიანური ცხოვრე-
ბის შანსიო, – გაიფიქრა და... რამდენიმე დღის 
შემდეგ, შუა ღამისას მიადგა იმ კოხტაპრუწა 
ძაღლის პატრონის სახლს და მთელი ძალით 
დაიწყო ყმუილი (ვითომ მღეროდა).

გლოვის ნიშნად მიიჩნიეს მობინადრეებმა 
ძაღლის ყმუილი. წამოიშალნენ როგორც სახ-
ლის ბინადარნი, ასევე მთელი სამეზობლოც 
და „მომღერალს” ხელკეტებით გვარიანად 
დაუზილეს ისედაც გაძვალტყავებული გვერ-
დები.

კუდამოძუებულმა, ნაცემ-ნატყეპმა, თავ-
ლაფდასხმულმა საწყალმა ძაღლმა ძლივს 
დააღწია თავი განსაცდელს. 

გზად უბნის ძაღლი შემოეყარა:
– ეს რა მოგსვლია, ძმაო? – გაკვირვებით 

ჰკითხა.
„მომღერალმა” მისხალ-მისხალ უამბო თა-

ვისი გასაჭირის შესახებ.
გაეცინა თანამოძმეს და დაამშვიდა: ჯერ 

ადამიანების ენა უნდა გესწავლა და მერე 
უნდა გემღერა მათთვისო!

რობერტ ბერიძე

მომღერალი ძაღლი

მე სოფელში არ ვყოფილვარ
ეს რამდენი წელია,
უკვე ეზოს მოჰკლებია
მამაჩემის ხელია.

ძველებურად არ გვსტუმრობენ
მოყვარე თუ მტერია,
აქ ყველაფერს დასდებია
ხელის სისქე მტვერია.

ჩემი კბილა მოხუცები 
აღარავინ დამიხვდა,
ახალგაზრდა თაობა კი
მოსაკითხი გამიხდა.

სახლიდანაც აღარ მესმის
პატარების ტიკტიკი,
აღარც ფერდობს შეფენილი –
ბებოს თხების კიკინი.

ნეტავ ასე რად ტრიალებს
წუთისოფლის ბორბალი,
არ აკლდება სამსხვერპლოზე
როგორც წისქვილს ხორბალი.

ავტორ-მთქმელი ანტონ ბალახაშ-
ვილი (ტუჟუკა), 84 წლის, 

ადიგენის მუნიციპალიტეტი, 
სოფელი უდე. 2020 წ.


